
Rega Anime Osale Mateo Ruiga
Chu'siligo Esukristo Jena
Wijchimoba Asaga

Jena ruwimela chieri niligo alué Esukristo riji-

mala 'we 'ya mochigame ta'cho o'chérachi Esukristo

1Jena apélichi uchu suwdbaga ralamuli rewald,
alué napu Esukristo rijimala™ nilige, alué napu
'va mochigame nilige Esukristo ta'chd ochérachi.
Alué Rabi 'lige Abradmi abiena rijimala nile
alué Esukristo, alué ralamulika 'we 'ya ejperégame
nilechigo ta'cho6 ochérichi Esukristo.

2 Alué Abraamika Isaki o'nola nile. 'Lige Isakika
Akobo o'nola nile. 'Lige Akdboka Jura o'nola nile
'lige alué Jurd chega rijimala o'nola nile. 3'Lige Ju-
raka Pdresi 0'nola nile, 'lige abiena Sarachig6. Alué
Paresi 'lige Sara eyélaka Tamari anilime nile. 'Lige
Paresika Esromi o'nola nile. 'Lige Esromika Arami
omnola nile. 4 'Lige Ardmika Aminarabi o'nola
nile. 'Lige Aminarabika Naasoni o'nola nile. 'Lige
Naasodnika Salmoni o'nola nile. > 'Lige Salmonika
Bosi o'nola nile. 'Lige Bosi eyélaka Rajabi anilime
nile. 'Lige Bdsika Oberi o'nola nile. 'Lige Oberi
eyélaka Ruti anilime nile. 'Lige Obérika Isai o'nola
nile. 6'Lige Isaika alué wa'lula Rabi o'nola nile.
'Lige Rabika Salomoni o'nola nile. 'Lige Salomoni
eyélaka Uriasi anilime ri¢ 'yula nile.

* . .
1:1 Emesiglosario «ancestor».

7'Lige SalomoOnika Roboami o'nola nile. 'Lige
Roboamika Abiasi o'nola nile. 'Lige Abiasika Asa
o'nola nile. 8'Lige Asaka Josapati o'nola nile. 'Lige
Josapatika Jorami o'nola nile. 'Lige Jordmika Usiasi
onola nile. 9 'Lige Usiasika Jotami o'nola nile.
'Lige Jotamika Akasio o'nola nile. 'Lige Akasioka
Esekiasi o'nola nile. 10 'Lige Esekiasika Manas-
esi o'nola nile. 'Lige Manasésika Amoni o'nola
nile. 'Lige Amonika Josiasi o'nola nile. 11 'Lige
Josiasika Jekoniasi o'nola nile 'lige alué chega ri-
jimalachigo. A'lige bami o'tole alué sontalo Babilo-
nia mochigame alué raldmuli israelita, preso o'tole.

12 A'’kinana napu'lige ku sebasa alué ralamuli ku
alé Israeli anilichi, Jekoniasika Salatieli o'nola nile.
'Lige Salatiélika Sorobabeli o'nola nile. 13 'Lige
Sorobabélika Abiuri o'nola nile. 'Lige Abiurika
Eliakimi o'nola nile. 'Lige Eliakimika Asori o'nola
nile. 14 'Lige Asérika Saroki o'nola nile. 'Lige
Sarokika Akimi o'nola nile. 'Lige Akimika Eliuri
onola nile. 15 'Lige Eliurika Eleasari o'nola nile.
'Lige Eleasarika Matani o'nola nile. 'Lige Matanika
Akobo o'nola nile. 16 Akdboka José o'nola nile
alué napu Maria 'yula nilige. 'Lige alué Mariaka
Esusi eyela nile, alué napu Kristo anilime ju.
(Kristoka aniame ju Onorugamete jularigame. Jipeko
Esukristo anilime jukuru.)

17Makué nadmana chojkégame nile alué Abradmi
rijimala Rabi ta'ch6é ochérachi, 'lige Rabi ochérale.
'Lige alué Rabi rijimala abechigé makué nadmana
chojkégame nile. 'Liko alué ralamuli israelita 'ma
0'tdleru alé Babilonia anilichi. 'Lige a'’kinana alué
simirasa uchéchigo makué nadmana chojkégame

o'chérale. 'Liko bijita'ch6 ochérale alué Kristo, alué
napu Onorugame julale.

Jena ruwimela churiga ochériligo Esukristo

187ipe 'la ruimé ne churigd ochériligo Esukristo:
Mariaka tarigame nilekuru José 'yuga newimili nile,
'lige tabilé 'cho 'yuga gojchichi José alué Maria
'yuga, alué Maria 'ma wa'la rojparale u'tatiri
ajchagame nile rojpachi, Onorugame Alawala 'sile
napurigd rojpardmala alué Maria. 19 'Lige José
tabilé che ikisd nilele chu'simia. Alué Joseka
uché bilé ri6 'yuga gojchiligo mayele alué Maria.
Tabiléchigo che anileko, 'we a'la raldmuli nile
alué José, alué Joseka tabilé chojkila neraga
che'wanilile alué Maria. Alué Joseka tabilé na-
jkile napurigd chijundmala alué Maria uché jaré
ralamuli 'yuga. Alekeri tabilé che anindlile, 'lige
tabilé newima olale alué muki 'yuga. 20 'Lige 'we
'natale alarigd 'simia, 'lige bilé ruko remule bilé
santo anjeli. 'Lige alué santo anjeli anele alué José:

—Mué José, mueka Rabi rijimala jukuru, alué
'we 'ya bejtégame. Tase majawa newia alué Maria
'yuga. Alué napu raneélimili ju Maria, alueka
pecha bilé rié ranala nimalagd, pe Onorugame
Alawala 'sile napurigd ochéramala alué u'tatiri.
21 Alué Mariaka bilé u'tatiri ranélimili jukuru, 'lige
mueka Esusi anilime rewd ujchémili jukuru. Esusi
aniaka alueka aniame jukuru «alué napu ralamuli
buinamili ju alé resitirichi.» Asiriga 'la alariga
nimala.

22 Suwdbaga alarigd ikile napurigd anilige
Onorugame. Alué rié napu ruyame nile napu

Onortgame anelef rega anile:

23 Bilé muki tabilé 'wesi rid 'yuga asiga pe bi'neli
asiga

rojparamala u'tatiri ajchdgame nimala.

'Lige ochéramala alué u'tatiri,

'lige Emanueli anilime nimala.

Emanuélika pe aniame ju «OnorUgame 'la ramué

'yuga ajtin}

24 Napu'lige José bujsasa, alariga 'sile napuriga
nulélige alué santo anjeli alué napu Onorugame
julale. 'Liko alué José 'ma o'tole Maria bo'né be-
jtélachi napurigd bo'né 'yula neraga. 25 Tabiléchigo
'yuga gojchile ko ta'chd ochérachi alué u'tatiri, lige
'ma ochérasa alué u'tatiri, Joseka Esusi anilime
rewa ajchele alué u'tatiri.

2

Jena ruwimela jaré rio 'we machime 'siligo alué
u'ta Esusi e'nemia

1 Esusika Beleni anilichi ochérale, alé ejiro Jurea
anilichi. Esusika ochérale napu'lige Erore wa'lula
nulame kachi alé alué we'é bo'igichi. 'Lige alé
we'ka ridgichi Rusaleni anilichi sébale jaré rio
so'pili 'we machime. «Mago» anilime nile alué
rio yoli ra'ichaga. 'Lige makatu napu rayeénali
ma'chiname ju alé Rusaleni asiruga, aleka neraga
jsile alué rid. 2'Lige alué ralamuli «mago» alé we'ka
riogichi Rusaleni sébaga rukele alué wa'lula Erore:

—¢Koche ajti alué wa'lula ralamuli jurio nuleme
alué napu kuli ochérale? Alé nakatu napu rayénali
ma'chiname ju jena Rusaleni asiruga aleka

T 1:22 E'nesi glosario «profeta». f 1:23 Emesi Isafas 7:14.

endgame etératuru bilé so'pili, 'lige alué so'pilika pe
ruyame ju 'ma ochériligo alué napu Wa'lula nimili
ju. Alekeri jsirupa ramué 'we a'la nirdniliga.

3 'Lige alué wa'lula Erore akisa alué ra'ichali,
asiriga we'kd 'ndtale. 'Lige amind ucheé jaré
raldmulitiri alé Rusaleni mochigame asiriga we'ka
'nétalechigd alué ra'ichali akisa. 4 'Lige alué wa'lula
Erore suwabagabalé e'wélalabayele, 'lige aminami

alué e'wélala Moisesi nila nulali benirame abiena
bayéleru. 'Lige rukele koche ochérimili niliga alué

Kristo, alué napu Onorugame julamili nilige. > 'Lige
anile alué ralamuli:

—AIlé Beleni anilichi ochéramili ke, alé napu
Jurea anilime ejiro ju. Alariga osale alué napu
ruyame nilige napu Onorugame anélige, napu 'ya
bejtégame nile. 'Lige rega anime osale:

6 Alé we'kd ridgichi Beleni anilichi

napu ju Jurea anilichi ejiro,

pe u'kabi ridgame ju alé Beleni,

'Wéchigo najtékame kéréko me'taga suwabaga we'ka
riogachi,

aléchigo ochérimili kame Wa'lula,

alué napu ne'chi oyérame raldmuli israelita anil-
ime

repumili ju abé i'libeko.*

7'Liko alué wa'lula Erore alué raldmuli «mago»
bayele. Alué Eroreka tabilé najkile napuriga uché
jaré ralamuli machimela alué ri6 'yuga ra'ichalichi.
'Liko rukele chiéniko kachi ma'chiniliga alué so'pili.
8'Liko alé we'ka ridgichi Beleni julale, 'lige anele:

—'Mi alé Belénichi simawag0 alué u'tatiri e’ nemia
pala ajtigd. 'Lige 'la rewisukd alué u'tatiri, 'liko

* 2:6 E'mesi Miqueas 5:2.

yati julawaka bilé rié ne'chi ruyéniliga, néchigo
simémpa alemi e'nemia, 'lige 'we a'la niramia am-
inami. (Erdreka pe me'lindliga anile alué u'tatiri.)

9 'Lige gepusa alué ra'ichali napurigd anilige
alué wa'lula Erore, 'liko yati simibale alué «mago».
'Lige uchéchigo siné etele so'pili. 'Lige alué so'pili
re'pami rewigachimi neraga enale, bajchabemi
enale napu e'yénale alué raldmuli «mago», 'mi
alemi enale napu asale alué u'tatiri. 'Lige asibale
alué so'pili alé amobami neraga napu asale alué
u'tatiri. 10 Alué bakid ri6 etesa alué so'pili, asiriga
ra'sdlale. 11 'Lige galirale sébaga etele alué u'tatiri
a'bé bo'igo eyela ajtigichi Maria anilime. 'Liko cho-
jkobisiga jabale 'we a'lad nirame korigd alué u'tatiri.
'Lige gajoni i'pule, alué gajonika pe e'karugame
mochigame nile kdnilime asiriga najteme. 'Oro
kogile, 'lige aminami o'kuitiri, 'lige aminami bilé
tabiri 'we a'ld suwé jukame «mira» anilime. 12'Lige
okoka bi'tigd alué «mago», Onorugame remule, 'lige
remugichi anele tabilé simanilile ku napu asalige
alué Erore. Alekeri ku ejperélachi simibale, se'wi
boichi simarale.

Jena ruwimela José Ejipto o'tdligo Esusi jumisiga
simibaga

13 A’kinana napu'lige alué raldmuli «mago» ku
ejperélachi simasa, José bilé santo anjeli etele re-
muka. 'Lige alué anjeli anele alué José:

—'Ma asisawa, yati simigd 'ma mutuka alué
u'tatiri 'lige 'ma 'yuriwa mué upila, wami Ejipto
anilime we'é bo'igichi simawa. Alé mochiwa
napu'lige ne ani a'lige si. Eroreka alué u'tatiri

'yaga eindmala me'lindliga. Alekeri jumasawa jena
mochiga.

14 'Lige José 'ma asisale 'lige u'tatiri mutule 'lige
simile eyélatiri 'yuga, 'lige rukd jumasale, Ejipto
simiba. 15> Wami 'mi alé Ejipto mochile na-
pusi Erore mukusa. Onorugame 'ya anile alariga
ikimeo. Alekerilakile napuriga osale bilé rié napu
ruyame nile napu anélige Onorugame. Rega anile:
«Neka bayékuru ne inola alé Ejipto ajtigachi.»

Jena ruwimela Erore nuldligo me'liniliga
suwdbaga u'kuchitiri

16 Napu'lige alué Erore machisa alué raldmuli
«mago» Ku simibaligo tabilé ruiga, asiriga ayoga
rejpile. 'Liko nulale me'liniliga suwabaga
u'kuchitiri okd bamigame go'nagana, alé we'ka
riogichi Beleni o'chérigame, 'lige aminami alé
a'’bemi we'ka riodgichi o'chérigimetiri. Alué ralamuli
«mago» bajchd etéligame so'pili anilia 'ma oka
bami nilekuru, alekeri me'linalile u'kuchitiri alué
Erore oka bamigame 'lige ta'chd oka bamime.
17'Lige alariga sébali ikile napuriga osale alué ri6
napu ruyame nile napu Onorugame anélige napu
Jeremiasi anilime nile, rega anime osili:
18 Suwdbaga alué ralamuli alé we'kd ridgichi Rama

mochigame

asiriga akéturu 'we sewékame nalachi bilé muki
alué muki Rakelif anilime asiriga nala ajtigéturu

'kuchilana'temaka. =~ o
'Lige alué Rakeli tabilé najkituru napuriga gu'iriwa,

T 2:18 Rakélika Abraami upila nile. Alueka mukule 'we 'ya alé a'’hé
Beleni anilichi. Alariga anidka naldligo Rakeli, alueka aniame ju
alué we'kd u'kuchitiri eyela alé Beleni mochigame naldligo.

alué u'kuchitiri 'méachigo suwiligime.t

19 Napu'lige Erore mukusa a'kinana, José etele
remuka bilé santo anjeli. Onorugame nuleme nile
alué santo anjeli. 'Lige alué José Ejipto asale. 'Lige
anele alué santo anjeli alué José:

20 —'Ma asisawa, 'ma ku 'yuriwa ye u'tatiri 'lige
eyélatiri, 'ma ku 'mi simawa Israeli anilichi.
'Méchigo suwiligame alué napu ye u'tatiri
me'lindlime nilige. Alekeri jipeko la jukuru ku
'mi alé simalia.

21 'Lige asisale alué José 'lige u'tatiri o'tole 'lige
eyélatiri ku 'mi alé Israeli anilichi. 22 'Lige
napu'lige José machisa alué Erore inola Arkelao
anilime wa'lula karao alé Jurea anilichi ejiro,
asiriga majale alué José, tabilé simindlile 'mi alé.
'Lige José remule Onorugame. 'Lige Onorugame
'we a'la anele alué José napuriga Galilea anilichi
ejiro 'lina simela, alekeri simile alué José alé
Galilea anilichi ejiro. 23'Lige alé sebasa Nasareta
anilichi we'kd ridgichi simibale ejperélimia. Alué
'yva mochigame raldmuli napu ruyame nilige, napu
anele Onorugame anile alé Nasarétachi bejtélimio

alué Esusi. Anile «nasareno»$S anélime nimara Esusi.

3

Jena ruwimela Juani, alué napu ralamuli re-
warame nilige, rejcholi ruwiligo bilena napu tabilé
'wesi gali jagame nile

1T Akinana we'kd bami alué Juani napu raldmuli
rewarame nilige, nawale alé Jurea anilime ejirochi
naputa'wesigalijagichinilige. 'Lige alé pee u'’kume

f 218 E'nesi Jeremias 31:15. § 2:23 E'nesi glosario «nasareno».

nile, 'lige ba'wi ename nile alé. 'Lige rejcholi
ruwile alé sebasa. 2 Anile:

—'Ma arewa alué chatiri matili. =~ 'Ma ku
la na'tawa, 'madchigo pe 'we nawamili kame
Onorugame suwabaga raldmuli nulemia.

3 Alué ri6 napu ruyame nilige napu anélige
Onorugame, 'we 'ya bejtégame nilige, alué napu
Isaiasi anilime nile, alué 'sile osa alariga nochamio
alué Juani. Rega anime osale:

Bilé ne'ome akeruguru alé napu pee u'’kume nile.
Regd e'wele ra'ichachane:

«Newiwa bilé bowé Wa'lula Onorugame.

Newiwa bilé bowé 'la wajchigame.»™

4 'Lige alué Juani o'pdchalaka kameyo anilime
ajdgame gupala newdrigime nile. 'Lige wi'chi
wasibaligame nile. 'Lige ojchi go'yame nile alué
Juani, 'lige aminami ijampre ba'wila melalo
go'yame nile, alué napujaminerugame 'inili. >'Lige
wami 'naka we'ka ridgachika Rusaleni anilichika
jsile ralamuli alué rejcholi akimea, 'lige we'kana
riogichika jsile alé Jurea anilichi ejiro mochigame.
'Lige abiena jsile uché bilena we'kana ridgame
na'lebo 'malige wa'ld bako bo'igichi ejperégame,
Jorani anilime bako. 6 Napu'lige ralamuli ruisa 'we
resi nokiga jarome koria, najkiga nokale napuriga
Onorugame 'la e'’kamala, 'liko Juani rewarale alué
raldmuli alé Jorani anilichi bakochi.

7'Lige jaré rio jurio sébale okand chojkégame. Ye
okana chojkégame bariseo nile jaré, 'lige saruseo
nile jaré. 'We benirame nile napuriga 'we a'la
gatewa bilé nochali, a'boi 'lina tabiléchigo sébali

* 3:3 EmesiIsaias 40:3.

olame nileko. Alueka pe jsile najkigd napuriga
rewarawa ba'wichi bokobuga Judnite. 'Lige Juani
anele e'wele ra'ichaga:

—i'Emika pe napuriga sinowi 'kuchila alariga
jukuru, asiriga 'yégame jukuru 'emi! ¢Chieri anibeché
jumasiwa napurigd tabilé gastigariwa? 8 'Ma
a'réwaguru alué tabilé 'la ndchali nocha napuriga
suwdbaga raldmuli 'la etémala 'emi 'ma ku 'we
a'la natili natame ko. 9 'Emika Abradmi rijimala
korime jukuru, alué 'we 'ya ajtigame, alekeri
mayé 'emi Onorugame 'la e'’kamio. Tase alariga
na'tawa, tabilé chéré reko rijimala nirige Abradmi.
Onorugameka pe napuyépiri ralamuli e'kame
ju, pe 'la Onorugame 'yuga matame nisakd alué
raldmuli. Onorugame alarigd na'tdsaka rejtétiri
'ma Abradmi rijimala gaindmaleké. 10 Rejpilaka
'ma listo bo'l napuriga roja me'tépua. Suwadabaga
rojd napu eki tabilé rakeme ju 'ma me'tékime
jukuru 'lige e'kosilime ju.T 11 Neka pe iliga ba'wite
rewardguru, napuriga raldmuli etémala 'emi 'ma
aréligo alué chatiri matili. Abé i'libeko uché
bilé sebdmala abéchigo najtékame me'tigd ne'chi.
Alueka Onorugame Alawala 'ydmalaraldmuli. Neka
tabilé ikiaré napurigd ne alué ri6 akald o'toa
napurigd pioni neraga. 12 Alueka 'ma wejpamoa
chujkukuru ri'ligo sonold e'kosimia. 'Lige rakalaka
'ma gatémala bilena rekdachi, 'lige sonolaka 'ma
e'kdsamala na'ite. 'Lige tajsiné cho'mela alué na'i.
Yeka pe tétali ju.

Jena ruwimela 'ma rewaradlirigo ESusi

T 3:10 Yeka pe ruyame ju, 'emi tabilé 'la nochdsakd Onorugameka
'ma "légana injiérnochi Tumio.

13 'Lige sébale Esusi alé bakochi Jorani anilichi,
alé Galilea anilichika simile alué Esusi. 'Lige alé
ilile Juani, 'lige Esusi najkile napurigd rewarawa
alué Judnite. 14 Napu'lige sebasa alué Esusi, 'lige
Juanika tabilé rewardnilile alué Esusi, 'lige anele
Juani alué Esusi:

—Ne 'nalina rewardrigame nimili jukuru muete.
¢Chonigd najki mué napurigd ne mué rewardmala?

15'Lige Esusi anile:

—Abiena 'la julke mué ne'chi rewara.
Onorugameka larigd najkiame, 'la 'we a'la sébali
oliame jukuru napuriga najki Onorugame.

'Liko Juani rewarale alué Esusi. 16 Napu'lige
Esusi rewarasiga ba'ichi bokobuga 'lige ku
ma'chinasa amind suwemi, 'pa rewagachi 'ma
i'puriga ilibale 'lige Esusi etele Onorugame Alawala
'‘pakana endgichi napuyeri bilé baloma neraga.
17 'Lige bilé ra'ichame anile "pa rewigachika. Rega
anile:

—Ye jukuru ne Inold napu 'we galé ne. Asiriga 'la
ganiliga ajti ne alué 'yuga.

4

Jena ruwimela alué Satanasi 'we najkiligo na-
puriga Esusi e'wimala alué Satanasi

1'Liko Onorugame Alawalate o'téleru Esusi 'mi
bilena tabilé ridgachi. = Remonisika 'we 'yégali
olanilile Esusi napurigd Esusi tabilé 'la nochdmala.

2 Esusika oka lia rawé 'lige rukomi tabilé go'ale.
A'kinana kuli e'luile. 3'Lige Remonisika a'bé nawile
'yéginiliga Esusi, 'lige anele Remonisi alué Esusi:

—'La bijchia Onorugame Inola nirikd, bani
gainariwago alué we'ka rejté.

4'Lige Esusi nejele:

—Onorugame nila ra'ichali ani: «Tase pe
go'dmecho go'gd ejperélamala raldmuli, abiena
sematiri ra'ichali Onorugame nila rejcholi nataga
ejperélamala ralamuli.»™*

5 'Liko alué Remonisi Rusaleni o'tole Esusi 'lige
asirigare'pailigame wa'ld re'obachi amoba 'morale,
6'ige anele:

—'La bijchid Onorugame Inola nirikda 'légana
o'pachipuago jena iliga. Regd ani Onorugame nila
ra'ichali:

We'kd santo danjeli julamala ne napurigd mué
repumala.

Alué santo anjeli nokimela mué cha'pia sekate

napuriga ta iwégame chibamala mué 'légana wi-
jehi.t

7'Lige Esusi anile:

—Abiena rega ani Onorugame nila ra'ichali:
«Tabilé o'pochipua napurigd Onorugame mué
gu'irimala, mueka pe tonto neraga re'eme
kame.»fOnortugameka tabilé najki napuriga bilé
tonto neraga o'pachipua.

8'Lige alué Remonisi uchéchigo siné o'tole Esusi
bilena rabd re'pd iligame, 9 'lige anele alé o'tosa:

—'Nee, aka emnéba bochigimi gawichi napu
ma'chi 'lige suwabaga raldmuli etéru'é napu eki
mochi jena wijchimoba, aka enéba asiriga 'la

* 4:4 E'nesi Deuteronomio 8:3. T 4:6 E'nmesiSalmos91:11-12.
i 4:7 E'nesi Deuteronomio 6:16.

suwétiri kAmpd. 'Lige suwabaga ye 'yamala ne mué
'la chojkobisiga iliga nirdsaka mué ne'chi.

10"Lige Esusika anele:

—'Mi simigd mué Satanasi, cha 'yégame Ke.
Regd ani Onorugame ra'ichdlila: «Pe alué Wa'lula
Onorugamecho 'la niraga etewa, pe alekecho 'la
e'wiwa.»S

11'Tijko alué Remonisi 'ma wand simile alé Esusi
ajtigichi. 'Liko yati neraga jsile santo anjeli go'ame
'yvamia Esusi, 'lige aminami gu'irimia.

Jenaruwimela Esusi pe kuli siné o'winaligo nocha
alé Galilea anilime ejirochi

12 Esusi akele Juani galirale bajchdariga ajtigo.
'Lige simile Esusi uchéchigo ku Nasareta anilichi
Galilea ejirochi. 13 Tabiléchigo bejterdlek6 alé
Nasareta anilichi, pe chebilena we'ka ridgichi sim-
ile bejteramia Kapernaumi anilichi. Alé abé
nile wa'la ba'wi iligichi. 'Yako alé sébale alué
ralamuli israelita napu Sabuloni chojkégame nile,
'lige napu Neptali chojkégame nile napu'lige ba-
jcha sébalige alué ralamuli israelita alé Kanani.
Makué oka chojkégame nile alué ralamuli israelita.
14 Alueka alé similekuru, alarigachigo osaligime 'ya
bejtégame ri0 Isaiasi anilime, napu ruyame nilige
napu Onorugame anélige alariga ikimeo. Rega
anime osale:

15 Alué we'é Sabuloni anilime 'lige Neptali anil-
ime,

napu wa'lu ba'wi ili,

alé simirame bowé bo'i,

alé ju, alé napu Jorani anilime baké bo'i,

§ 4:10 E'nesi Deutoronomio 6:13.

alemi napu bokuime ju rayénali Jorani anilichi
asiruga,

napu jipe ju ejiro Galilea anilime,

napu ejperégame nile raladmuli tabilé jurio.

16 Alué raldmulika tabilé machime ju Onorugame.

Jipeko 'machigo sébako Onorugame Inola

napuriga bilé ra'dsali neraga.

'Lige alué raldmuli asiriga resitiri nochali nocha
mochile.

Jipeko 'ma sébaguru 'we a'la sematiri ra'osali.

Jipeko 'ma ndmamaleké alué ralamuli.”

17'Lige alé sebasa Esusi, a'lige kuli o'winale rej-
choli beniria. Rega anile:

—'Ma a'rewa alué resitiri nochali. 'Ma amuli
seba raweli napuriga Onorugame suwabaga

raldmuli nulémala. Alekeri 'ma ku 'la 'matame
gainawa.

Jena ruwimela Esusi bayéligo nao rio ro'chi
i'mume . s 7. 4 .
18 Esusi enale suweke wa'lu ba'wi iligichi Galilea

anilichi. 'Lige alué Esusi oka rio etele bi'lepi
o'nogame. Bilé Simoni anilime nile. Oka rewégame
nile alué Simoni, Pegro anilime nilechigd. 'Lige
uché bileka Antresi anilime nile. 'Lige alué
ri6 ba'ichikana pa uchule alué morali ro'chi
cha'pinaliga alué moralite. 19 'Lige anele Esusi
alué oka rio:

—]Jeka simasi ne'chi 'yuga. Jipeko 'emi nokimela
raldmuli gu'iria buyana chatiri bowechi e'yéname.T

20 'Lige alué oka ri6 a'rele alué morali 'lige
simibale alué Esusi 'yuga.

* 4:16 E'nesilIsaias 9:1-2. TL 4:19 Esusi anile: Raldmuli i'mume
nimala 'emi.

21 'Lige abé a'mibemi e'yéniga Esusi uchéchigo
jaré rio etele. Santiago anilime nile bilé, 'lige uché
bilé Juani anilime nile. Sebereo 'kuchila nile alué
oka rio. Bilé barkochi mochile alué oka ri6 o'nola
'yuga morali napisua. 'Lige Esusika bayele aluério.
22 'Lige 'ma a'rele alué barko o'nola 'yuriga, 'lige
simibale Esusi 'yuga.

Jena ruwimela Esusi we'ka ralamuli beniraligo

23 Esusi bochigimi eyénale alé Galilea anilichi
ejiro. Napu ekina we'ka ridgichi Esusi ruwile
Onorugame ra'ichdlila ra'ichali 'lige napu ekina
u'kuchi jurio re'obdalachi alé «sinagoga» anilichi.
'We a'ld semadriga ruwile alué ra'ichali churiga
nulamio Onorugame. 'Lige suwdabaga ralamuli
sa'wale napu eki nayukame nile. 24 'Liko suwdabaga
raldmuli napu ichurimi ejperégame nilige Siria
anilichi 'ma akele alarigd nocha ajtigo Esusi. 'Lige
a'pale suwabaga ralamuli napu eki nayukame nilige,
jaré asiriga a'wagame o'kome, 'lige jaré u'kuchipala
remonisi mochigame, 'lige jaré rekupame, 'lige
jaré sujirigame.  'Lige Esusika 'ma suwdabaga
sa'wale. 25 'Lige asiriga we'kd raldmuli najatale
alué Esusi. Alé Galilea anilime ejiro mochigame,
'lige ejiro Rekdapolisi mochigame ralamuli abiena
najatale Esusi, 'lige Rusaleni mochigame raldmuli
abiena najatale Esusi. 'Lige Jurea ejiro mochigame
ralamuli abiena najatele Esusi. 'Lige alé bakochi
Joranina'lebo 'nalige 'omi niraga napu ma'chinami
ju rayénali we'ka ridgachi mochigame ralamuli
abiena najatale Esusi.

S

Jena ruwimela Esusi rejcholi beniriligo bilena
rabomi asiga

INapu'lige Esusi suwabaga ralamuli etesa, bilena
rabomi simile 'lige asibale alé rabomi. 'Lige alué
oyérame raldmulika a’bé mochibale. 2 'Lige Esusi
0'winale ra'icha ralamuli beniria.

3Rega anile Esusi:

—Onorugameka 'we ganiliga eteme ju (yoli
ra'ichagakd «dichoso» anime chujku) alué
raldmuli 'la machime rokariko Onorugame a'walila.
Onorugame 'we a'ld nulémala alué ralamuli.

4> Onorugame 'we ganiliga eteme ju alué ralamuli
napu jipe 'we seweka mochi, alué ralamuli 'we a'la
semati raweli 'yawa Onorugamete.

5> Onorugame 'we ganiliga eteme ju alué raldmuli
napu tabilé riolame ju. Alué ralamulika 'la narémala
alué napu Onorugame nejimili ju.

6 > Onorugame 'we ganiliga eteme ju alué
ralamuli napu 'we a'la bijchid e'wanilime ju napu
Onorugame nulame ju. Onorugameka 'we a'la
nabi gu'irimala alué raldmuli napuriga 'la bi'lepi
na'tamala senibi Onorugame 'yuga.

7> Onorugame 'we ganiliga eteme ju alué raldmuli
napu 'we na'temame ju uché jaré ralamuli.
Onorugamechigd a'chigoriga na'temdmala alué
ralamuli napu na'temame ju alué uché jaré
ralamuli.

8> Onorugame 'we ganiliga eteme ju alué raldmuli
napu Onorugame 'yuga mdtame ju. Bilé rawé
etémala Onorugame alué ralamuli.

9> Onorugame 'we ganiliga eteme ju alué raldmuli
napu gu'irime ju uché jaré raldmuli, napuriga alué
uché jaré ralamuli 'la bi'lepi 'natame nimala. Alué
raldmulika regd anéwali Onorugamete: «'Emika ne
'Kuchila ju.»

10 > Onorugame 'we ganiliga eteme ju alué
raldmuli napu 'we resi oliame ju ralamulite napu
la sébali olame ju napuriga najki Onorugame.
Onorugameka asiriga 'la semadriga nulémala alué
raldmuli.

1> Onorugame 'we ganiliga eteme ju 'emi
napu'lige resi anilie ralamulite ne'chi oyérame
korikd, 'lige aminami 'we 'yégiga ra'ichasa
alué raldmuli 'emi 'yuga napuriga sairdgame
neraga. 12 'We ra'saligd mochiwakd napu'lige
alarigd nokachi raldmuli, 'émika 'wéchigo 'la
sematiri raweli narémili kame 'pa rewagachi.
Alué chatiri ralamuli abiena cha olale alué 'ya
ejperégame ralamuli napu ruyame nilige napu
anele Onorugame.

Jena ruwimela Esusi ruwiligo bilé tétali ond 'lige
ra'osali ]

13> Jénaka bilé tétali ruyame ju. 'Emika pe
napuriga ond ju. Napurigd 'we a'la ajkagame
newame ju go'ame, 'lige aminami napuriga tabilé
bikamela sa'pa ond ajchésiga, 'émika gu'irame ju
ralamuli napuriga tabilé aminabi resi nokisimala.
Ond 'ma najsawisaka tabilé ra'igame gainasa
pecha sirbe nimalawé. Pecha uchéchigo ku 'la
gainamalag0. 'Liko pe pdlime nimala alué ona, 'lige
ralamulika amoba e'yénamala re'’keka. 'We a'la
na'tawa choniame ka ye tétali.

14, Jena uchéchigo bilé tétali ruwime ju. "Emika
napuriga ra'osali ju jena wijchimoba. Bilena we'ka
riogachi wa'la gawichi amoba, pecha gainamili
juko napuriga chibamala, abiriga ma'chi iliméleke
senibi. 15 Abiena tabilé rajeme ju raldmuli
lampara, 'lige pachdarale elamia napu bo'l bilé
gajoni, iligd uché bilena elame ju napu abé 'la
ma'chigime rajisaré, napurigd suwabaga ralamuli
galirale mochigame 'la ma'chigichi mochimala. 16 Ye
tétalika aniame ju 'we a'la sébali olawa napu nula
Onorugame, 'lige napu'lige etea ralamuli, 'we a'la
niraga etémala O'ndé Onorugame 'pa rewagachi
ajtigame.

Jena ruwimela Esusi beniriligo Moisesi nulalila

17, 'Emika bijchigi ne alué Moisesi nulalila
suwdabimia nawigo, 'lige abiena bijchigi 'emi ne
nawigd suwdabimia alué 'ya nerugame rejcholi,
napu ruyame nile alué raldmuli napu Onorugame
anélige. Neka pecha se'wi pamia nawako alué
nulali nibilé alué ra'ichali rejcholi. Neka nawdakuru
raldmuli gu'irimia napurigd 'la ndmamala ralamuli
alué nulali. 18 Neka 'la bijchid aniguru, biji 'la
bo'igichi ye gawi 'lige rewagatiri, tabilé 'wesi osili
bujéwili ju alué ra'ichali Onorugame nila, napusi
'ma sébili iki napu sébili ikimeli ju jena wijchi-
moba. 19 Alekeri napu'lige bilé ri6 tabilé e'wasa
napuriga ani alué nulali, 'lige uché jaré ralamuli
sulisa napurigd alué raldmuli tabilé e'wamala
alué nulali, liko alué ri6 ta'mé najtékame nimala
napu'lige Onorugame nulechi alué raldmuli. Bilé
rio 'we a'la e'wame nisaka napurigd ani alué nu-
lali, lige benirame nisa uché jaré ralamuli napuriga

a'chigoriga nochamala, 'liko alué rio asiriga na-
jtékame nimala napu'lige Onorugame nulechi alué
raldmuli. 20 Neka anéguru 'emi: Alué bariseo 'lige
alué Moisesi nila nulalila benirame, 'we ra'ichame
ju Onorugame nulalila tabiléchigo sébali olame juko
reko lanime ke. 'Emi tabilé e'wdasakd napu nula
Onorugame me'taga alué bariseo 'lige alué Moisesi
nila nulali benirame, Onorugame tabilé nulémala
'emi.

Jena ruwimela Esusi beniriligo napuriga tabilé
ayome niwa

21, '"Emi 'we a'ld machi rega anélirigo alué 'ya
mochigame: «Tase me'ligd ilirowa raldmuli. Apiépiri
rio uché bilé ri6 me'lisa, alueka wa'la gastigo
rewimeli ju.» 22 Neka regdchigo anigd: Apiépiri
ri0 napu ayoniga eté uché jaré raldmuli, abi-
ena wa'lu gastigo 'yawili ju Onorugamete reko ta
me'ae. 'Lige bilé ralamuli tabilé 'la ra'ichasa uché
jaré ralamuli olagd, alueka gastigariwili ju alué
e'wélalate napu nuleme ju ralamuli jurio. 'Lige
bilé ri6 anesa chebilé ri6: «Mueka pecha na-
jtékame juko, mueka pe tonto ju», alué alanimeka
gastigariwili jJu Onorugamete na'ichi e'kosiga '1égana
injiérnochi.

235 Alekeri, go'ame 0'ka simisd mué alé mésachi
napu Onorugame go'ame i'lime ju, 'lige alé sebasa
nelasa mué, mué bo'né se'wind olaligo uché bilé
rio, 24 'liko abalé a'rélime jukuru alué go'ame 'na
o'weka neraga napu ili alué mesa. 'Lige alé a'resa,
ku 'mi simiboka gatewa alué ri6 'yuga. Napu'lige
'ma 'la sébali gatesa, a'lige kuka simiboka, a'lige
kuli jawawaka alué go'ame alé mésachi.

25, Mué se'wind 'sisa bilé rio6 'yuga, 'lige alué
rio wa'lulachi nejimala mué, 'liko ta'cho seba 'we
a'la gatélime jukuru. Alué riote nejisiga mué alé
wa'lulachi, 'liko galirale bajchawili ju mué. 26 Ne
la ani mué tabilé ma'chinimio. Napu'lige 'ma
suwdabaga najtétasa mué napu eki goblala alué
wa'lula, a'lige kuli ma'chinamala mué.

Jena ruwimela Esusi beniriligo napuriga tabilé
e'newa bilé muki 'yuga gojchindliga

27 'Emika 'we a'la machi rega anélirigo alué 'ya
mochigame: «Tase 'yuga gochiboa uché jaré umugi
alué napu tabilé 'emi 'yula ju.» 28 Neka regachigo
anigo: Bilé rio reko tabilé gochié uché bilé muki
'yuga, 'lige pe 'we 'yuga gochinaliga etesa 'liko alué
rioka 'ma resitiri alawégame nimili jukuru reko ta
'yuga gochié.

29> Chatiri na'tasa mué alieti etega, 'liko ma'chi
papua alué busi 'lige papuakd. Abé 'la nimala pe
busilacho we'kawa mué, tabilé 'la ju suwabaga mué
sa'pala '1égana injiérnochi pasia. 30'Lige alué mué
sekala wajtona iligame 'sisakd napurigd nochawa
alué resitiri nochali, 'ma rejpuniga papua. Abé 'la
kéréko seka we'kawa mué, tabilé 'la ju suwabaga
mué sa'pala '1égana injiérnochi pasia.

Jena ruwimela Esusi ruwiligo tabilé 'la ko bo'né
‘yula muki a'rilia

31, Abiena anime nile 'ya mochigame: «Bilé
ri6 muki a'resa bo'né 'yula, 'liko bilé apeli i'lime
jukuru anigd 'ma a'réguru mué muki» 32 Neka
uché bilé rejcholi ruwimela. Bilé ri6 bo'né upila
a'resa, 'lige alué muki uché bilé ri6 rewisd, 'liko

alué muki wa'lu resitiri alawégame nimala. Alué
bajcha ajtigame rio6 chojkila nimala choniga a'reme
jumuki. Alué nujuba ajtigame rioka abiena tabilé
'la ndchame karélamala. Alué muki tabilé alué rio
nila ju. 'Lige alué muki se'nu ri6 'yuga gochime
nisa ta'chd a'relia alué bajchabé riote, 'liko alué
rioka tabilé resitiri alawégame gainamala reko alué
muki a'rigé.

Jena ruwimela Esusi ruwiligo alué nulali

33> Abiena 'we a'ld machi'emiregd anélirigo alué
'va mochigame: «Onorugame enega ajti 'la sébali
olamio ne, alekeri 'la sébali oldmala ne.» 34 Tase
aniboa: «Onorugame 'la e'nega ajti alekeri 'la sébali
oldmala ne.» Pe 'la sébali olawa. 'Lige tase ani-
boa: «'La sébali oldmala ne, 'la enega ajtigame
rewaga.» Tase regd aniboa: «Alé rewagachi nula
ajtigame Onorugame.» 35 Tase aniboa: «Gawi 'la
machi 'la sébali olamio ne.» Tase aniboa alieti,
gawika kame napu teka ajti Onorugame. 'Lige tase
alariga aniboa: «Rusalénika 'we a'la machi 'la sébali
olamala ne.» Tase alariga aniboa alué Rusalénika
Onorugame nila kame. 36 Tase aniboa: «Ne bo'né

mo'ola 'la machiame 'we a'la sébali olamio ne.»
Tase alariga aniboa mueka pecha gamamalago

newa rosakame o chdkame mué bo'né gupala, ni-
bilé bi'lepi gupd. 37 Napu'lige 'la sébali olamorisa
mué, 'la sébali olawa. Tabilé gaindsaka sébali 0l4,
pe aniboa: «Tabilé ikiromala ne.» Tabilé siné 'yégili
rupoa. 'Yégilika pe Remonisi ra'ichdlila ju.

Jenaruwimela Esusi ruwiligo tabilé cha nokiame
ko alué ralamuli 'yuga reko alué ralamuli 'we cha
nokachi 'emi 'yuga

38 > Abiena 'we a'la machi 'emi rega aniligo
alué 'yva mochigame: «Bilé ralamuli busila ma'chi
pasa uché bilé rio, 'liko a'chigodriga oliame jukuru
alué ralamuli. Bilé raldmuli ramé o'linasa uché
bilé ri6, 'liko a'chigoriga o'lindlime jukuru alué
ri6 ramald.» 39 Neka regd ani: «Tase ayOniwa
bilé ri6 'we nejkome. Bilé ri6 nejchdsaka bilena
banichi, uchéchigo bilena gu'liwakd napuriga uché
bilena banachi o'chdémala. 40 Bilé ri6 bujénasaka
mué o'pachala, yati 'yawaka, 'lige abiena 'yawachigd
alué we'li o'pacha™ o'pachiga indlime. 41 Sontalo
rejosakd napuriga o'toboa bilé tabiri bilé mili
metro mejkd, mueka abéchigo noli oka mili metro
o'toboka. 42 Apiépiri raldmuli tdachi tabiri, yati
'yawakd. Bilé ralamuli tanega tasaka bilé tabiri, yati
tanéwaka.»

Jenaruwimela Esusiruwiligonapuriga 'lagalega
etewa sairtigame

43> Abiena 'we a'ld machi 'emi regd anélirigo
alué 'yva mochigame: «'La galewa mué amigola, 'lige
tase galewa mué saila.» 44 Neka regd ani: 'La 'we
a'la galewa mué saila. 'La 'we a'la gu'iriwa alué
raldmuli, alué napu tabilé ganilime ju 'emi 'yuga.
'La tdniwa Onorugame napurigd Onorugame 'la
gu'irimala alué chatiri ra'ichame ralamuli, abiena
alué napu cha nokame raldmuli ju 'emi 'yuga.
45 Alariga nokidka 'emi, la alué O'no Onorligame
'kuchila nimala 'emi, alué Onorugame napu 'pa
rewagachl ajti, alué nuleme ju rayénali napuriga
'we a'la ma'chigime raindmala alué chatiri ralamuli
mochigichi, 'lige 'we a'ld raldmuli mochigichi.

* 5:40 Alué we'li o'pacha nile napurigd chaketa.

Nuleme ju u'ki napurigd u'kumela alé napu
mochi raldmuli napu 'la e'wime ju Onorugame,
'lige abiena alé napu mochi ralamuli napu tabilé
e'wime ju Onorugame. 46 Mué pe alué 'we a'la
nirame raldmuli 'we a'la nirdsakd, 'liko mueka
tabilé 'la narémala Onorugame nila tabiri alariga
'sikarika. Alué napu goblalome ju enomi alariga
nokame juchig6. 47 'Emi pe a'boi amigola 'la
reporisa, tachiri najtékame nimalawé. Alué ralamuli
tabilé Onorugame oyérame, alueka abiena alariga
nokame ju. 'Emika 'we ald semériga nokimeli
jukuru, tase napuriga alué raldmuli. 48 'We
a'la sébali 'natame ralamuli niwa napuriga O'né
Onorugame 'pa rewagachi ajtigame.

6

Jena ruwimela Esusi beniraligo churiga gu'trilime
ko uché jaré

1> Tase che nokigd nokiboa napurigd raldmuli
etémala 'emi napu'lige Onorugame nuld. Tase
aniga e'yénawa: «Ramueka 'we a'la Onorugame
oyérame niru.» Pe alieti nataga nokisaka 'emi, 'liko
'emi O'nola 'pa rewagachi ajtigame tabilé 'yamala
'emi semati raweli. 2 Napu'lige gu'irilia alué
tabilé nigame ralamuli 'we resirika ejperégame, tase
we'ka ralamuli etériga gu'iriwa. Alarigd nokame ju
raldmuli 'we ridlame napu'lige bilé tabiri 'ya alué
raldmuli tabilé nigame alé u'kuchi re'obachi «sin-
agoga» anilime mochigichi. Alué alarigd nokame
ralamulika pe najkigd nokame ju napuriga 'we a'la
nerawa ralamulite. Peka 'la sébali olame ke a'bopi.
3 Napu'lige raldmuli tabilé nigame gu'iria mué,

napu'lige tabilé 'wesi ridgachi a'lige gu'iriwaka.
'Lige aminami tabilé 'wesi ruyéwakd, nibilé mué
amigola rekd 'we a'la amigo ke. (Ralamuli is-
raelita regd anime nile: «Tase a'rewa napuriga
mué sekala 0'ind iligame etémala napu 'sid 'smi
mué sekala wajtond iligame.») 4 'Liko mué asiriga
'la narémala O'n6 Onorugame nila semati raweli,
alueka suwdbaga eteme kame napu eki tabiri
nochachi ramué.

Jena ruwimela Esusi beniriligo churigad
ra'ichalime ko Onortgame 'yuga

5> Napu'lige Onorugame 'yuga ra'icha 'emi, tase
o'weti jaga taniwa iwérali Onorugame alé pacha
u'kuchi re'obachi «sinagoga» anilime pe napuriga
etewa suwabaga ralamulite. Alarigd nokame ju
ridlame raldmuli, peka 'la sébali olame ke a'bopi.
'Lige aminami alé bilena napu we'ka ralamuli
mochi, alemi jaga tdnime ju iwérali Onorugame,
pe napurigd etewa suwabaga ralamulite. "We
ganilime ju alieti nochaga. pe u'kabi rawé 'we
ganiliga mochimala, Onorugameka tabilé 'yamili ju
semati raweli alué raldmuli. 6 Napu'lige mué
Onorugame 'yuga ra'ichdnalasa, bi'neli simibdoka
pachami galirale 'lige 'yérawaka yochi, 'lige kuli
ra'ichawaka mué O'nola Onorugame 'yuga. Pecha
etérame juko Onorugame kaka, alueka abiénachigo
la etidgd iwérali tdnachi mué, 'liko Onorugameka
asiriga 'la semati raweli nejimala.

7> Napu'lige iwérali tania 'emi Onorugame, tabilé
we'sa simérawa bilé ra'ichali, 'lige aminami tabilé
ra'ichawa alué tabilé nadmatame ra'ichali. Ralamuli
tabilé machime Onorugame pe alarigad nokame ju.

Alueka abé 'la we'ka ra'ichdlika 'we a'la gepumia

mayeme ju Onorugame. & Tase alarigd nokiboa

napuriga nokame ju alué ralamuli. Alué 'emi

O'nola Onorugameka 'la machi aleké najkio bajcha

ta'chd tdachi 'emi. 9 Alekeri napu'lige ra'ichalia

Onorugame 'yuga, rega anewa:

Mué O'nd 'pa rewagachi ajtigame, ramueka na-
jkidke'é

napuriga nerawa mué ralamulite,

10najkidke'é napuriga sebdmala raweli

napuriga suwabaga raldmuli nulémala mué.

Abiena najkidke'é napurigd nuldmala mué jena
wijchimoba

napuriga nulame ju mué 'pa rewagachi.

'Lige abiena najkiake'é

napuriga 'la sébali ikimela napu mué najki.

11Perekd 'ydwag6 ramué go'ame napu senibirawé
nejime ju mué.

12Ramueka 'ma e'karu ralamuli

alué napu cha nokalige ramué 'yuga,

alekeri ramueka tanili e'kali mué cha nokoga
nokigarika.

13 Pe reko andchaga 'yawag6 a'wali ramué

napuriga 'la umérowa Remonisi

napu'lige alué Remonisi se'wi 'lunilichi ramueé.

Tase a'rewa ramué napurigd na'tawa alué chatiri
'natili,*

'Lige Esusi anile:
14—"Emi 'la e'’kdsaka uché jaré ralamuli napu'lige
alué ralamuli e'kaali tasa cha nokisa 'emi 'yuga,

6:13 Jaré osili abiena rega ani: Mué kame napu nulame ju,
mueka wa'lu a'wali nigame kame, 'lige nabi 'la sébali olame kame
mué.

'liko 'emi O'nola Onorugame napu rewagachi ajti
la e'’kdmalachig6 'emi. 15'Emi tabilé e'kdsakd 'lige
tabilé niraga etesa alué cha nokame ralamuli, 'liko
'emi O'nola Onorugame tabilé e'kamala napu'lige
‘'emi cha nokisa.

Jenaruwimela Esusi beniriligo churiga ayundlime
ko

16, Napu'lige ayunalia 'emi, tabilé sewékame
neraga e'yénawa. Alué 'we ridlame ralamuli
alarigad nokame ju peka 'la sébali olame ke, pecha
sewékame kéréko, pe najkime ju napuriga niraga
etewa ralamulite. Pe tabilé natame ju Onorugame
'yuga. Tabilé narémili ju napu Onorugame
nejimili ju. 17 Napu'lige ayunalia 'emi bajcha
bisigéwaguru 'lige 'we a'la techipuaka, 18 napuriga
tabilé machimela raldmuli mué ayunachi, pe mué
O'nola Onorugame 'la machimela, 'liko 'la 'we 'la
semati raweli nejimala Onorugame.

Jena ruwimela Esusi ruwiligo tase we'ka
e'kartgame tabiri niga mochiwa

19 >, Tase niga mochiwa e'kardgame tabiri
'we najteme jena wijchimoba mochiga, jena
wijchimdbaka 'we o'chérame ju nowi 'lige 'ma
pe i'nime ju suwabaga tabiri gatériga mochigame.
Suwabaga suwime ju. 'Lige chigdrigame abiena
mo'ime ju chigomia alué gatériga mochigame.
20 Tase we'kd na'tawa ye tabiri, iligd abé a'la ju
Onorugame 'yuga na'talia. Alarigdka 'we a'la
semariga narémala 'emi semati raweli napu'lige
seba 'parewagachi. Tase nerume ju'parewagachi
nowi, 'lige tabilé i'nime ju tabiri gatérigime, 'lige
tabilé e'yéname ju chigorigame. 21 Bilé ri6 we'ka

tabiri nigame nisa 'we najteme, 'lige pe alekecho
na'tasa, tabilé na'tdmala Onorugame 'yuga.

22, Mué 'la gu'irisaka uché jaré raldmuli napu
'yaliru mué Onorugamete 'yale mué, 'la Onorugame
'yuga 'nataga gu'irisakd mué uché jaré, 'liko 'we a'la
'natame ju mué, 'liko 'we a'la bi'wigame alawégame
nimala mué. 23 Mué tabilé gu'irisakd raldmuli
napu 'yaliru mué Onorugame 'yale mué, tabilé 'la
bi'wigame alawégame nimala mué. Chokame nimala
mué alawala.T

24, Oka e'wélala 'yuga n6chame nisakd alué pioni,
pe tabilé ganiliga eteme ju bilé alué wa'lula, 'lige
uché bilé wa'lulaka 'la ganiliga eteme ju. 'Lige alué
pionibilé wa'lula 'la niraga etémala, 'lige bilé tabilé
niraga etémala. Yeka anime ju: Bilé rid tabilé
gaindmala Onorugame 'yuga 'nata, pe we'ka enomi
mékame na'tasaka. 'Lige alarigaka tabilé gaindmala
Onorugame oyeria.

25> Neka alekeri aniguru: Tase regd na'tawa:
«Jipe rawé tachiri go'pdaché?, 'lige . tachiri
bajiwaché?, peka i'tékuru ba'wi. 'Lige ¢tachiri
o'pachatuwaché? Peka i'tékuru napurigd raliboa
nuebo o'pacha.» ¢Tacha abé najteme juké alawa
me'tigd go'ame? 'Lige stacha abé najteme juko mué
alawala me'tigd alué o'pacha? 26 Onorugameka
abiena 'la nejimili jukuru go'ame 'lige o'pachatiri.
"We a'la na'tawabala aka alué chulugii'niga oyame:

T 6:23 voli ra'ichaga ani (22-23): «Los 0jos son como una lampara
parael cuerpo, asi que, situs ojos son buenos todo su cuerpo tendra
luz. Pero situs ojos son malos todo su cuerpo estard enla oscuridad
y sila luz que hay en ti resulta ser oscuridad, jque negra serd la
misma oscuridad!» «Mué busila 'la a'’kd nisakd» pe aniame kéré
«mué 'we a'la gu'irisakd uché jaré ralamuli.»

tabilé echame ke, tajsiné 'wime ka'e, 'lige tajsiné
gateme ke go'ame rekoOachi. Onorugameka alué
napu 'pa rewagachi ajtigame ju 'la 'yame ka'é
go'ame. ¢(Tacha abé najtékame ju 'emi me'tiga alué
chulugi? 27 ;Chieri la ochéramalawé uché pe'ta
o'wétiri reké 'we ochérinilie?f Rekd uché rajpé
ochérinilie 'emi, tase uché rajpé abé re'pa jagame
gainamala 'emi. Onorugame 'sime ju newa re'pa
jagame 'lige re'lé jagame.

285 ¢ Tachiri sirbe nimalawé pe o'pachachona'talia?
'We a'la na'tdwabala churigd o'chérame ka sewa
jami nerugame. Aka alué sewaka peka nochame
jukuru, nibilé o'pachati newame jukuru. 29 Neka
aniguru abéchigo 'la sematiri ko me'tigad alué
wa'lula 'ya bejtégame. Alué napu 'we nigame nilige,
alué suwabaga me'tigd 'we nigame ka Salomoni
anilime nile. Asiriga we'kd e'karugame nigame
nile napurigad chini 'lige o'pachatiri asiriga jino,
abirigachigo ta'meé semati nileko abe tase napuriga
alué sewd jami nerugame. 30 Onorugameka nabi
asiriga 'la semadtiri sewame gajsala echame ju
jami, 'lige pe 'ma wakime ju alué gajsala 'lige
ralamulika 'ma e'kdsime jukuru. 'Emika abé rajpé
najtékame jukurume'tiga alué gajsald. 'Emika tabilé
bijchigi Onorugame nejkarimio o'pacha nejia.
31 'Liko tabilé we'kd 'mata mochiwa: «;Tachiri
go'plbeché jipe? ¢Tachiri bajiwaché jipe? ¢Tachiri
o'pachdatawaché jipe?» 32 Alarigd nokame ju
ralamuli tabilé bijchigime Onorugame nila ra'ichali.
Alué ralamuli asiriga 'natame ju ye tabiri. Alué 'emi
O'nola Onorugame alué 'pa rewagachi bejtégame,

i 6:27 E'nesiSan Lucas 12:25.

asiriga 'la machi tachiri tabiri resila 'emi. 33 Iliga
bajcha Onorugame 'yuga na'talime jukuru najkiga
napurigd Onorugame nuldmala. 'La newalime
jukuru napu Onorugame najki. Alariga olasaka
'emi Onorugame 'la nejimala nejkurali napuriga
niga mochimala go'ame 'lige o'pdchatiri. 34 Alekeri
tabilé na'tdmili ju: «Chukimeli ju ne be'li.» Iliga
napu mata ajti mué jipe alué 'lina na'tawaguru.
Asiriga we'ka nerukuru napuriga gatewa jipe yati.
Be'lika uché bilé rawé ju.

7

Jenaruwimela Esusiruwiligo tabilé chojkila ner-
aga che'walime ko uché jaré ralamuli

1> Tase chojkila che'wawa uché jaré raldmuli.
Mué chojkila neraga che'wasaka, 'liko Onorugame
chojkila neraga che'wdmala mué. 2 Onorugameka
a'chigoriga animela 'emi olaga napuriga aneme
ju 'emi uché jaré raldmuli. 'Emi tabilé niraga
etésaka, 'liko Onorugamechigo tabilé niraga etémala
'emi. "We a'la tétaga nejisaka 'emi, 'la bochi ajchiga,
liko 'we a'la sébali tétiga narémala 'émichigd, 'la
bochi ajchigd. 3'Lige ta machisd mué bo'né wa'lu
wejkoli ajchdgame ko mué bo'né busilachi, 'liko
¢chonigd regd aneme ju mué uché jaré ralamuli:
«Muérigo, aka ne ma'chi patirigo alué u'ta wejkoli
mué busilachi ajtigame.» 'La ma'chi papua mué
bo'né bajcha alué wa'lu wejkoli mué busilachi
ajtigame, a'liko 'la ma'chi padmala mué alué u'ta
wejkoli alué rio busilachi ajtigame. (Yeka aniame
ju 'emi chojkila neraga che'wasakd uché jaré pe
u'ta tabiriti kachi, tabilé 'nataga mué bo'né abéchigo



SAN MATEO 7:4 XXX SAN MATEO 7:11

chojkila ke, tabilé 1a ju.) 4 Mué 'we resitiri nocha
asisa, ¢chonémala mué bilé amigo? ;Regd anémala
mué?: «Ne 'la nejkurimala ma'chi paa alué resitiri
napu mué nocha ajti.» > Iligd bajcha a'réwaguru
alué chatiri natilinapu mué 'nata ajti, 'liko 'la sébali
matame nimala mué Onorugame 'yuga napuriga
gu'irimala mué amigola. Mueka pecha gainamili
juko pe u'ta wejkoli ma'chi paa uché bilé ralamuli
busilachi chujkugame, mué bilé gutumoli eldgame
nisaka bo'né busilachi.

6, Tase 'ydwakd go'ame o'kochi alué go'ame
Onorugame kogirime nisaka. 'Lige aminami tase
Tapuakd alemi napu uchu gowi alué 'we najteme
rejté. Mué alarigd olasaka, 'liko gowika pe re'keka
e'yénamala, 'lige siné kachi ku gu'liga 'emi i'kimala
alué gowi. (Ye tétali jukuru aniame: 'We a'la
na'tdwara napu'lige Onorugame nila ra'ichali ruya
alué tabilé Onorugame oyérame raldmuli 'yuga.
Jaré ralamuli tabilé galeme ju alué ra'ichali.)

7 » Abichilubi téniwa Onorugame, 'liko
Onorugame nejimala natili. Abichilubi 'ydawa 'emi
'lige 'la rewimela 'emi. Bayéwaka Onorugame 'lige
Onorudgame e'wame jukuru.” 8 Apiépiri raldmuli 'la
tameka 'la i'lime jukuru. 'Lige alué 'la 'ydameka 'la
rewame jukuru. Alué bayémeka 'la nejélime jukuru.

9> 'Emi 'kuchila bani tasa, 'émika tabilé rejté
'ydmili jukuru. 10 'Lige ro'chi tasa 'emi 'kuchila,
tabilé sinowi 'yamili jukuru 'emi alué u'kuchitiri.
11 'Emi napu chétiri 'ndtame ke abiénachigo 'la
jebénigame juko 'emi 'we a'la go'ame kogiga 'emi
a'boi 'kuchila. 'Liko abéchigo 'la a'’kd nejimala mué

7:7 Yolira'ichaga ani Matéoka: «Llame a la puertay se le abrird.»

O'nola Onorugame 'pa rewagachi ajtigame alué
napu tanime ju.

12, "Emi najkisdka napurigd 'we a'la nejkdrimala
apiépiri ralamuli, 'liko 'emi bajcha 'we a'la niraga
gu'irimili jukuru apiépiri raldmuli. Alariga ju na-
puriga nulame ju alué ra'ichali nulali napu Moisesi
osale 'we 'ya 'lige napu osale alué ralamuli napu
ruyame nilige napu Onorugame anélige.

Jena ruwimela Esusi ruwiligo u'kabi ralamuli
sebdmili ko 'pa rewagachi

13, 'We e'wérali olawa napurigd mo'iboa alé u'ta
yOgame galichi. Wa'lu yogame ju alé napu simarame
ju raldmuli injiérnochi simamia 'lige we'lé bo'igime
ju bowé napu sébame alé injiérnochi, 'lige we'ka
raldmuli alué bowé simibame ju, chachigo 'la we'lé
bo'igime kame alué bowé. 14 'Lige pe u'kabi
ralamuli simibame ju alé bowechi tabilé we'lé
bo'igime mo'imea alé u'td yochi alé ejperélimia
senibi Onorugame 'yuga.

15, 'We majawa alué 'yégame raldmuli napu
ruwime kori napu ané Onorugame napu 'we a'la
Onorugame oyérame korime ju, peka Onorugame
oyérame ke. 'We a'la a'kad raldmuli kariga jsime
ju, asiriga chatiri 'natame kéréko sulachika. 16 "We
a'la nérékuru 'we a'la 'natame ko 'we a'la nochali
nochasa. Tabilé 'la ralamuli nisakd, 'liko tabilé

'la nochali newdmala. Tabilé rakémala i'wili (‘'uba)
alé golalachi, 'lige aminami tabilé rakémala alue

chund alé bilena bitdyachi. 17 Abiena alué 'we
a'la rojaka 'we a'’kd rakeme ju, 'lige alué ta'mé
la rojaka ta'mé 'la rakeme ju. 18 'Lacha chétiri
rakémalawé alué 'la a'’kd roja tabilé nayume,

'lige 'lacha a'ka rakémalawé bilé roja nayume.
19 Suwdbaga rojd tabilé la a'’ka rakémeka 'ma pe
me'teka 'lupili ju alé na'ichi napuriga 'ma rajimela.
20'Liko 'we a'ld machimela 'emi alué raldmuli pala
la bijchia 'la bijchigili rejcholi nejime ka. Pe
e'néniga napu nokame ju 'la machiboa.

21> Tabilé suwdbaga raldmuli moindmala 'pa
rewagachi napu Onorugame nulame ju rekd
Wa'lula aneme ke ne'chi. Pe alué ralamuli napu
eki 'la sébali olame ju napuriga najki ne O'nola
Onorugame 'pa rewagachi ajtigame, pe alueka
la sebdmala. 22 Napu'lige seba raweli napu
Onorugame gustisia olamala (napu Onorugame
animela chieri 'la sébali olaligo 'lige chieri tabile
'la sébali oldligo), we'ka raldmuli anémala ne'chi:
«Mué Wa'lula nulame, mué a'walila gite ramueka
'we a'la rejcholi 'yaruturu raldmuli, 'lige abiena
buindruturu u'kuchipala remonisi napu ralamuli
mochiga mochilige, 'lige abiena sa'waruturu
nayukame.» 23 Alarigd animela. 'Lige neka 'we
a'la ma'chigime ruyémala rega: «Neka pecha siné
machime kétego 'emi. 'Emika tabilé a'ld4 ndchali
nochame jukuru. 'Mi simibaga.»

24, 'Lige a'pilipi ri6 neraga 'la gepusakd ye
ra'ichali, 'lige 'la e'wasa ye ra'ichali, 'liko alué ri¢ na-
puriga 'we machime ri6 neraga nimala, napuriga
alué rio gali newagame 'we re'lé joka elale gali.
25'Lige wa'la u'kusa 'lige 'ma bochile alé gomichi
'lige galirale sébale, 'lige aminami asiriga ekale,
'lige tabilé na'minale alué gali, cha 'la newarigime
niligame alué gali 'we re'lé joka. 26 A'pili ralamuli
neraga 'we a'la gepusaka ye ra'ichali ne ra'ichalila,

'lige tabilé e'wasa alué ra'ichali, 'liko pe napuriga
bilé ri6 tabilé 'natame, pe alarigd nimala, pe na-
puriga bilé gali satebd galirarigime pe alariga
nimala. 27'Lige wa'ld u'kusa 'lige aminami asiriga
ekesa, 'lige 'ma bochile ba'wi alé gomichi, 'lige 'ma
omarugame na'minale alué gali.

28 Napu'lige Esusi 'ma suweénasa ye ra'ichali
beniria, ralamulika 'we ra'salale napuriga benirale
29 napugiti Esusika 'we a'la benigd benirale, bo'né
'we a'la sébali machime nile, tabilé benile uché
jaré benirame 'yuga, tase napurigd alué Moisesi
nila nulali benirame.

8

Jena ruwimela Esusi naytikame 'yOligo

1 'Liko napu'lige Esusi 'pa rabokana re'kinasa
asiriga we'kd raldmuli najdtale. 2 'Liko bilé rid
nayume sa'pachi amoba™ chojkdbisiga ilibale 'na
o'weka neraga napu enale alué Esusi. 'Lige anile:

—Muérigo Wa'lula, mué 'la 'yonalisikd ne'chi,
ne'chi 'yowaka napurigd ne 'la lisensia nigame
nimala napuriga bajkimela ne alé re'obachi pacha.

3'Lige Esusi nochale bo'né sekalate alué rio, 'lige
anile:

—'La nimala, 'ma 'la sa'wigame nimala mué.

'Lige yati neraga sa'wile alué ri6. 4'Lige anele
Esusi alué rio:

—Tabilé 'wesi ruyéwakd ne mué sa'waligo. 1liga
simiboka balé ajtigichi napuriga etémala mué 'ma
sa'wigame ko. 'Lige go'ame kogiwaka Onorugame

* 8:2 Emesi glosario «lepra».

napuriga nulélige Moisesi.t 'La suwdabaga alariga
olasakd mué, 'liko uchéchigo siné 'we a'la sébali
niraga etewa mué ralamulite.

Jena ruwimela Esusi 'yoligo bilé sontalo pionila

> Napu'lige Esusi Kapernaumi anilichi sébachi,
bilé gapitani sontalo romano sébale Esusi iligichi
bilé nejkurali tdniniliga. 'Lige anile alué sontalo
gapitani Esusi olaga:

6 —Mué Wa'lula, ne pidnila sujirigame ju, tabilé
gayena noka 'lige 'we resi nilia ajti.

7'Liko anele Esusi alué gapitani:

—Simeé ne 'yomia.

8'Lige anile alué gapitani:

—Neka tabilé najtékame rié ju napuriga mue
bajkimela ne be]telach1 neka pe apiépiri rié ju.
Pe iligd aniboa: «Sa'wisd 'la nimala alué pioni»,
'lige alué pidnika 'ma sa'wimela, mueka cha wa'lu
nigame kame a'wali napurigd alarigd nuldmala.
9Neka 'la machi alarigd nuldlime ko wa'lula niriga.
Alué uché jaré wa'lula ne'chi nuleme ju, 'lige neka
u'kuchipala sontalo nuleme ju. «Simawa», aneme ju
ne jare alué sontalo, lige yati simibame ju. 'Lige
«Jeka simi», aneme june bilé, lige yati jeka simime
ju. 'Lige bilé tabiri newanilime ju ne pionila, 'lige
alué pionika yati e'wame ju.

10 'Lige napu'lige Esusi akisd, pe i'kili ilibale
enega. 'Lige Esusi anele alué ralamuli Esusi
najatame:

—'La bijchid ye rioka 'la sébali bijchigame ju
'we a'la sa'wame ko ne Onorugame Alawala gite.

T 8:4 Kuli siné rawé oka baloma kégime nile 'lige bilé tarali kachi
kogime nile 0kd bo'd ranala.

Jena napu ejperé ralamuli israelita pecha 'wesi
raldmuli i'ték6 uché abé bijchigame napuriga ye
ri6. 11 Neka aniguru napu'lige Onorugame piesta
newachi 'pa rewagachi Abraami 'yuga 'lige Isaki
'yuga 'lige Akobo 'yuga, asiriga we'kd ralamuli
napuimio bochigimi gawichi mochigame. 12 We'ka
raldmuli israelita tabilé sebdmala alé piéstachi
rek6o Onorugameka 'we gu irilige alué ralamul,
jaré pecha Onorugame 'yuga matame niligo tase
napuriga ye rio. Alué ralamulika pe ma'chige
mochimala tabilé mochimala alé pacha piesta
nerugichi. Pe ma'chige lupili ju asiriga chonarale.
'Lige nala mochimala alué ralamuli aminami chi'na

mochimala ramela. ] .
13'Lige Esusi anele alué sontalo gapitani:

—Ku simiga galirale. A'chigoriga ikimela na-
puriga mué bijchigale.
'Liko pe aba'lige yati sa'wile alué pioni.

Jena ruwimela Esusi 'yoligo Pegro wasila

14 Napu'lige Esusi sebasa Pegro galilachi, Esusi
etele alué Pegro wasila 'we nayua bo'ig6. Asiriga
ind bo'ile alué Pegro wasila. 15'Lige Esusi nochale
Pegro wasila sekala, 'lige yati ajchabale inui alué
Pegro wasila. 'Liko asisale alué Pegro wasila, 'lige
yati go'ame newale napurigd Esusi go'mela 'lige
uché jaré ralamuli.

Jena ruwimela Esusi we'ka naytikame 'y0ligo

16 Napu'lige rayénali bokuisa, a'pdliru we'ka
raldmuli  u'kuchipala remonisi mochigame
pachagana. 'Lige Esusi 'ma buyanale alué
u'kuchipala remonisi pe nuligd. Abiena Esusi
'yole uché jaré nayukame ralamuli. 17 Alariga 'sile

napuriga 'la sébali ikimela napuriga anilige 'ya
bejtégame rio Isaiasi anilime napu ruyame nilige
napu Onorugame anele. Regd anile: «Alué boné
o'tole nawili napu ramué nayume nirige.»+

Jena ruwimela jaré ralamuli Esusi oyériligo

18 'Lige uché bilé rawé asiriga we'kd raldmuli
napuile. Napu'lige Esusi etesa, nulale napuriga
listo ujchagad mochimala bilé barko simea na'lebo
'ndlige. 19 Ta'chd simibachi, bilé alué Moisesi nila
nulali benirame a'’bé nawile Esusi, 'lige anile:

—Neka mué 'yuga indnili pandpuri simichi mué.

20'Liko Esusi anile:

—Geyochika 'la nigame jukuru reso, 'lige chu-
lugika 'la ra'sGgame jukuru. Ne napu nawa 'pa
rewagachika napuriga rio neraga, neka tabilé asé
galégame ju napuriga gojchimela.

21 'Liko uchéchigo bilé ri6 alué Esusi oyérame,
anele:

—Mué Wa'lula, neka mué si simela, pe iligd
eliwagd ne napuriga ne onola tomala, a'lige simé
ne mué 'yuga.

22'Liko Esusi anile:

—Alué raldmuli tabilé Onorugame oyérame, alué
nokimela alué mukugame toa. Mueka ne'chi 'yuga
simiboa.

Jena ruwimela Esusi eka geléchaligo 'lige ba'wi

23 'Liko Esusi bdrkochi 'mole alué makué
okd oyérame 'yuga. 24 Napu'lige 'ma barkochi
e'yénigichi, asiriga a'wagame ekénale, 'lige ba'wi
asiriga re'pa ilirale 'lige barkochi bajkile ba'wi.
'Lige Esusika gojchigd bo'ile. 25'Liko alué ralamuli

i 8:17 E'mesiIsaias 53:4.

Esusi oyérame 'ma ajchale Esusi gojchiga bo'igichi.
'Lige anele ajchiga:

—iMuérigo Wa'lula, asa nejkuri, 'ma bokuichi ye
barko!

26 'Lige Esusika anile:

—¢Chonigd aliena majaliché 'emi? 'Fmika tabilé
bijchigilia Onorugame 'la nejkurimio napuriga 'la
tabilé bokuimala ye barko.

'Lige asisale Esusi, 'lige end anele Esusi alué
eka 'lige ba'witiri. 'Lige 'ma gelale alué eka 'lige
ba'witiri. 27 'Lige alué oyérameka pe i'kili jabele
Esusi e'nega. 'Lige regd anile:

—¢Tachiri a'wall nigame jupeché alué rio 'sia? 'La
e'wenti jukuru eka 'lige ba'wi.

Jena ruwimela Esusi oka rio sa'wadligo
u'kuchipala remonisi mochigame

28 Napu'lige Esusi na'lebo 'nélige Garara anilichi
sebasa, oka ri¢ buyale gaposantichika. 'Lige a'bé
nawileru Esusi alué oka riote. 'Lige alué okdaraga
ri6 u'kuchipala remonisi mochigame nile, 'lige alué
rio asiriga jobdatigame nile, tabilé a'reme nile na-
purigd raldmuli simdramala alemi. 29 'Lige e'wele
ra'ichale:

—Mué Onorugame Inold, ;chonigh nawa mueé
jeka ramué mochigichi? ;Ramué gastigadrimia nawa
mué? Ta'chd sébachi raweli gastigo narekime.

30 'Lige pe abé mejkabé we'ka gowi e'yénale
go'ga. 31'Lige alué u'kuchipala remonisi 'we tanele
Esusi, rega anile:

—Mué Dbuindsakd ramué jena ye riochi
mochigichi, 'liko 'mi we'kd gowichi julawagd
ramué.

32'Liko Esusika anele:

—iYati sSimdsig0!

'Lige buydsiga yati simibale, 'liko pachdgana
gowichi mo'ile, 'liko suwdabaga gowi iwégame juma
mo'ibele '1égana rejchikana. 'Ma rujsule wa'la ba'wi
iligichi, alésiko 'ma suwile.

33 'Liko alué gowi neseme, 'ma jumasale ma-
jaga, asiriga iwégame jumasaga sébale we'ka ridgichi.
'Lige ruwile alakiligo alué rio u'kuchipala remonisi
mochigame. 34'Liko suwdbaga raldmuli napu eki
ejperégame nilige alé we'ka ridgichi simibale Esusi
e'nemia. Napu'lige etesa, asiriga iwégame anele
napuriga simela.

9

Jena ruwimela Esusi bilé rio 'yoligo sujirigame

1'Lige Esusi barkochi 'mole, 'lige na'lebo nalige
simile. 'Lige bo'né bejtélachi sébale Kapernaumi
anilichi we'ka ridgichi. 2 'Lige alé sebasa, bilé
ri6 o'tlleru sujirigame tabilé gayéname eyena. Pe
tabachi rekaga o'tdleru. Napu'lige Esusi etesa
alué ralamuli 'la bijchigio Esusi 'la umabamio alué
sujirigame sa'wa, 'liko Esusi anele alué nayume:

—'We iwera towi, alué chatiri mué na'talila 'lige
napu 'sile mué 'ma e'karigime ju.

3 'Liko jaré alué Moisesi nila nulali benirame
raldmuli mochile alé, 'lige akele alanichi Esusi, 'lige
anile a'bopi 'méataga: «Pe Onorugamecho ju napu
e'kame ju chatiri 'natili. Ye rioka bo'nepi mayé
Onorugame ko. 'La endrigarigd julke 'liko.» 4 'Lige
Esusi 'we a'la machile alieri 'nata mochigo alué
benirame. 'Lige anele Esusi:

—¢Chonigd aliena chatiri 'natili nata mochipecheé
'emi? 5 ;Churigd anilia 'nalina abé a'ld nitéko? ¢Pa'la
regd anilia: «Mué ri6 'ma bujé ne mué alué chatiri
‘natili napurigd 'la moinamala mué rewagachi»,
regdchala anid: «O'weti ilisiga yati einawa»? 6 Jipe
ne napu 'pa rewagdachika nawagame ju napuriga
rio neraga,* 'la machirimala ne 'emi ralamuli
wa'lu a'wali nigame ko ne Onorugame nila na-
puriga bujémala ne chatiri 'natili jena wijchimoba
nerugame.

'Lige Esusi anele alué rid sujirigame:

—TYati ilisiwa. 'Lige yati ku galirale simiboa, 'ma
pabega gema.

7'Lige 'ma sa'wigame ilisale alué rio, 'lige 'ma
ku galirale simile. 8 'Lige raldmuli napu eki alé
mochilige e'nega asiriga ra'salale. 'Lige anile alué
ralamuli:

—Asiriga 'la ju Onorugame, 'yale a'wali ye rio
napuriga raldmuli sa'wamala.

Jena ruwimela Esusi owiligo Mateo

9 'Lige Esusi 'we enale chebilénami simia, 'lige
alué Esusi bilé ri6 etele 1'kili ajtigame bilena u'ta
galichi enomi goblalia, gobierno 'yuga nochame.
Mateo anilime nile alué rié enomi goblalome. 'Liko
Esusi anele alué rio:

—Naba ne 'yuga.

'Lige alué rioka o'wetli ilisiga yati simile Esusi
'yuga.

10"Lige abé ali, Esusi 'lige alué oyérame raldmuli
'yuga i'kili mochile bilena galirale go'ame go'ya.
'Lige we'kd mochile alé Esusi si napuika go'ame

* 9:6 Emesi glosario «Hijo del Hombre».

go'ya alué enomi goblalome 'lige uché jareé ralamuli
napu tabilé oyérame nilige alué Moisesi nulalila.
11'Lige alé sébale jaré bariseo, 'lige anele alué Esusi
oyérame olaga:

—Alué 'emi benirame enomi gobldlome 'yuga
ajtikuru go'ya, 'lige uché jaré cha nokame
raldmulitiri 'yuga. ¢Chonigd alué 'yuga go'aaché?

12 Napu'lige Esusi akisa alué ra'ichali, bilé tétali
ruwile:

—Raldmuli 'we a'la a'’ka tabilé nayume, pecha
najkime juké bilé 'yome. Alué 'we nayume
raldmulika, 'la najkime ju bilé 'yome.

'Lige uché rajpé ruwile:

13 —Yati simawa beniboa alué napu ne ruimeli
ju:  «Neka najki napuriga raldmuli na'temaka
jaromala a'’bopi. Yeka abéchigo najtékame juko
me'tigd go'ame kdgilia Onortigame»t  Neka
nawakuru raldmuli bayemia napu 'la machime
ju cha nokame ko. Neka tabilé nawa raldmuli
bayemia napu tabilé bijchigame ju cha nokame
ko.

14'Lige pe'td i'libékorikachi sébale Juani oyérame
ralamuli, alué Juani napu raldmuli rewarame
nilige. 'Lige anile alué ralamuli Esusi olaga:

—Ramué 'lige bariseo 'we ayuname niru. Aka
mué oyérameka, ¢chonigd tabilé ayunabeché?

'Lige Esusika rega anele:

15 —Napu'lige bilé ri6 newimichi, alué
gompaniérola napu nejkarimili ju napu'lige
newichi, asiriga ra'saligd mochimala. Alekeri tabilé
ayunamala. 'Lige bilé rawé sebdmala napu'lige

T 9:13 E'nesi Oseas 6:6.

alué newimili rio o'toboa. Allige kuli ayundmala
alué rio newimili gompaniérola, chachigo seweka
mochimime kame. (Yeka ruwime ju bilé rawé
smeo jarerio Esusio'tomea. A'lige kuli 'we seweka
mochimio Esusi oyérame.)

16'Lige aminami anele:

—Uché bilé tétali ruyémala ne 'emi. Napu'lige
o'pachala 'la nisa kdarélasa napuriga pachodkawa,
tase nuebo chinite pachokawa, pe abéchigo we'lé
chi'wamala'é ichésiga cho'yoga. 17 'Lige aminami
tabilé ro'dwaka ajkdgame i'wili ba'wilat o'chérame
chiliwilachi wi'chite newdrigime. Napu'lige alué
i'wili ba'wila ronasa 'ma chi'wamala alué chiliwila.
'Lige 'ma go'limala alué i'wili ba'wila. 'Lige ami-
nami 'ma tabilé sirbe nimala alué chiliwila. Biji
pe kuli 'la ronoa iligichi alué i'wili ba'wila se'wi
ro'ilime jukuru abé nuebo chiliwilachi, 'liko alar-
iga 'la tabilé 'wesi najsawimala. Yeka ruwime ju
napuriga tabilé na'lowawa Esusi nila rejcholi lige
uché bilé rejcholi 'yuriga.

18 Napu'lige Esusi biji ra'icha iligichi, bilé rié
sébale alemi u'ta re'obachi nulame «sinagoga» anil-
ime, 'lige chojkdbisiga ilibale alé a'bé napu ilile alué
Esusi, 'lige alué ri6 anele alué Esusi:

—Ne malala pe i'pebi muku, pe rekd andchaga,
simiboakd sekate nochamia napurigd ku
ajanamala.

19 'Liko Esusi simile alué ri6é 'yuga, 'lige alué
Esusi oyérame abiena simibale. 20 'Ma boichimi
'Vénigichi, bilé muki a'’bé nawiga chébale Esusi
0'pachala. Alué muki nayume nile asiriga we'lisi,

} 9:17 E'nesi glosario «vino».

rojpachi nayume nile, tabilé siné ajchdbame nile
elenia, 'ma makué oka baminile alué mukinayua.
21 'Lige alué muki 'ndtale: «Pe chébamala ne alué
Esusi o'pdchala napuriga 'la sa'wimela ne.» 22'Lige
Esusi gu'liga e'nénale alué muki, 'lige anele:

—'We iwera mué muki. Mueka 'la bijchigalekuru
ne la umabamio mué sa'wa, alekeri 'la sa'wikuru
mué jipe.

Pe yati neraga sa'wile alué muki.

23 'Lige napu'lige Esusi bajkisd alué wa'lula
galilachi, «sinagoga» anilichi nulame, etele «flauta»
bujchiga rabisime jagichi, 'lige aminami asiriga
we'kd ralamuli e'wele nalame. 24'Lige anele Esusi
alué ralamuli:

—Buyasiga 'emi. Ye iweka pecha mukiga bo'iko,
pe gojchiga bo'ikuru.

'Liko alué ralamuli achile alué Esusi lanichi,
pe tabilé bijchigale, 'machigo mukugd bo'iligame.
25 Napu'lige raldmuli ma'chige buyasa Esusi pacha
galirale bajkile napu bo'ile alué iwé mukugame.
'Lige sekachi cha'pile Esusi alué iwé, 'lige yati
asisale alué iwé. 26 'Liko suwdabaga ralamuli ra'ichiga
e'yénale alué alieti bochigimi riégachi napu echulu
nilige alé ejiro.

Jenaruwimela Esusi sa'wdligo okd siego 'lige bilé
rio tabilé gayéname ra'icha
27 Napu'lige Esusi 'ma boichimi endgichi, oka
rio tabilé ma'chilime guwanaka e'yénale e'wele
ra'ichasia Esusi olaga:
—i'Lana'temdpua ramueé, mueé Rabi rijimala!

28 Napu'lige Esusi bilena galirale pachami bajk-
isa, alué oka rio abiena alé sébale. 'Lige rukele
Esusi glué oka rio:

—¢'Emika 'la bijchigilia ne 'la umabamio 'emi
sa'wa?

Ramueka 'we a'la bijchigilia —anile alué oka

rio.

29 'Liko alué Esusi nochale alé alué oka rié
busilachi. 'Lige anele nochaga:

—'Emi 'la bijchigasakd ne 'la umabamio 'yoa,
'liko ku 'la gaindmala enena 'emi.

30 'Liko yati ku 'la ma'chilale. 'Lige Esusi 'we
anele alué okario:

—Tabilé 'wesi ralamuli ruyéwaka ye alieti.

31 'Lige alué okd rioka arigachigo 'we ruwile
a'’kinana, asiriga we'ka raldmuli ruyele alé ichurimi
riogichi.

32 Napu'lige pe kuli simibachi alué okd napu
tabilé ma'chilime nilige, jaré rio bilé rié a'pale
tabilé gayéname ra'icha, pe u'kuchipala remonisi
mochigame nile. 33 Napu'lige Esusi 'ma buinasa
alué u'kuchipala remonisi, 'liko 'ma gayénale
ra'icha alué rio. 'Lige suwdabaga ralamuli pe i'kili
jale e'nega, 'we ra'salame kéréle reko pe i'kili jage,
'lige anile:

—Tajsiné alariga 'inilituru jena Israeli.

34'Lige alué bariseo tabilé ganiliga mochile alar-
iga ikisa. 'Lige anile alué bariseo:

—Pe alué wa'lula remonisi napu Satanasi
anilime ju 'smi a'wali 'yaa napuriga ye rio 'la
buindmala u'kuchipala remonisi.

Jena ruwimela Esusi 'we na'temaka etéligo
ralamuli

35 'Liko Esusi bochigimi we'kd ridgachi simirale
benirisia, 'lige u'kuchi re'obachi alé «sinagoga»
anilime simirale benirisia Onorugame nila ra'ichali
napurigad Onorugame 'ma 'la semdriga nulamio
suwabaga ralamuli alawalachi, 'lige abiena we'ka
e'karugame nawali sa'wasia. 36 Napu'lige we'ka
raldmuli sebasa Esusi enemia, alué Esusi asiriga
na'temaka etele alué ralamuli, tabilé a'wali nigame
niraga etele alué ralamuli, pe napuriga bo'a tabilé
bo'élime, alariga etele. 37 'Lige Esusi anele alué
bo'né gompaniérola:

—Asiriga we'lé ju ri'ligd echerugime, 'lige alueé
'Wimeka asiriga u'kabi ju. 3% Alekeri Onorugame
tdniwaguru napuriga uché rajpé julamala 'wime na-
purigé gu'irimala alué uché jaré 'wime.$§

10

Jena ruwimela Esusi nochali 'ydligo alué makué
okario bo'né 'yuga jarome

1'Lige Esusi bayele alué makué oka ri6 bo'né
'yuga jarome® napurigd a'bé jamala alé Esusi
iligichi.  'Lige a'wali 'yale Esusi alué makué
oka ri6 napuriga u'kuchipala remonisi buindmala,
'lige aminami napurigd we'ka e'’karugame nawali
sa'wamala.

2 Jena uchu alué makué oka rié rewala Esusi
'yuga jarome: alué Simoni napu oka rewégame
nilige, Pegro anilime niligechigd alué Simoni, 'lige
bilé Antresi anilime nilige napu Simoni bonila

§ 9:38 Esusika pe anime kéréle we'kd raldmuli 'ma listo mochigo
napuriga gu'iriwa, iligd pe u'kabi ralamuli e'yena Onorugame nila
ra'ichali beniriga. 10:1 E'nesi glosario «apGstol».

nilige, 'lige bilé Santiago anilime nilige alué napu
Sebereo inola nilige, lige bilé Juani anilime nilige
napu Santiago bonila nilige, 3 'lige Belipe, 'lige Bar-
tolomé, 'lige Romasi, 'lige Mateo alué napu enomi
goblalome nilige, 'lige Santiago anilime nile bilé,
alué napu Alipeo inola nilige, 'lige Tareo anilime
rewégame nile uché bilé, 4 'lige Simoni, alué napu
geriyero nilige, 'lige Jurasi Iskariotef napu Esusi
saila gu'irile Esusi cha'piachi.
5 Ye makué oka rié nulele Esusiregd aniga:

—Tase simawaka alé tabilé jurio raldmuli
ejperélachi. Aminami tabilé simawa alé we'ka
ridgichi Samaritano raldmuli ejperélachi. ¢ Iligd
si'né simawaka alué raldmuli israelita ejperélachi.
Alué raldmulika napurigd bo'd e'wegagame,
alarigd e'yéname ju. 7 Napu'lige simalia, rejcholi
nejiwaka alué napu regd anime ju: «Amuli seba
raweli napurigd Onorugame nuldmala ralamuli
alawdlachi» 8 'Lige asiriga 'yOowaka nayukame
raldmuli, 'lige aminami ku ajanawa alué ralamuli
suwigame napurigd ku ajaga mochimala. 'Lige
abiena sa'wawa alué nayume amoba sa'pachi
napurigd 'la lisensia nigame nimala re'obachi
simiba. 'Lige raldmuli u'kuchipala remonisi
mochigame 'ma buindwakda alué u'kuchipala
remonisi. Tabilé najtegachi narele 'emi alué a'wali
napuriga ralamuli 'yOmala, tase goblalowa 'emi alué
ralamuli.

9> Tabilé o'ka simawa enomi napu ju alué 'oro,
plata, 'lige kobre. 10 Nibilé morali napuriga tabiriti

T 10:4 Iskariote aniakd pe Kiriote bejtégame aniame ju.

ajchawa, nibilé rasigame o'pachiga simawa. Am-
inami nibilé rasigame akega simawa, nibilé bilé
resola 0'ka e'nawa, napugiti nochaga e'yéname ka,
raldmulika 'la gu'irimala 'lige kdgimala go'ame.

11, Pandpuri we'kd ridgichi sebasiga, bilé rid
galila 'yawaka 'we a'ld rid bejtélachi 'lige alé
che'lebawaka napusi simalia uchéchigo bilénami.
12 Bilena galirale sebdsiga, 'la repdriwa raldmuli.
13 Alué raldmuli alé galirale mochigame 'we a'la
nisakd, 'liko Onorugame 'we a'lad gu'irimala alué
raldmuli. 14'Emi tabilé lisensia 'yasiga napurigd alé
che'lebamala, 'lige tabilé akindlisa 'emi ra'ichalila,
'liko 'ma yati simawaka alé galirale mochiga. 'Lige
alé we'ka ridgichi 'ma simawa. 'Ma sawéwaka
we'é bemolila ronochi chujkugame. (Alueka pe
ruyame neraga nimala ye alué ralamuli alé we'ka
riogichi mochigame gastigo naremio.) 15 Neka
la bijchid aniguru, napu'lige seba raweli na-
puriga Onorugame gustisia oldmala ralamuli 'yuga,
alué gastigokd napu narémala alué we'ka riogichi
mochigame, abéchigo enatiri nimala alué gastigo
napu narémili ju alué cha nokame raldmuli napu
Soroma ejperégame nile 'lige Gomora ejperégame.

Jena ruwimela jaré ralamuli tabilé galéligo Esusi

16, iNeka cha nokame raldmuli ejperélachi jula
'emi, alué raldmuli napuriga oli bo'd go'nalime!
"We a'la matiga mochiwa napu'lige alué ralamuli
'yuga mochiriga napurigd tabilé che ikiboa. 17 'We
a'ld 'nataga mochiwa, alué cha nokame ralamuli
o'tomela 'emi alé we'ka ridgichi napu e'wélala
mochi. 'Lige wejpisOmala gujsite alé u'kuchi
re'obachi jdwoga «sinagoga» anilime. 18 'Lige

aminami o'toboli ju 'emi alé napu mochi alué
e'wélala seligame nulame, 'lige napu ajti alué
wa'lula rey napuriga alué nokimela gustisia ola
'emi 'yuga, 'la ne'chi oyérame Kkorikd, alekeri
loldmala. 'Lige alarigd 'la ra'ichamala 'emi ne nila
ra'ichali alué ralamuli e'wélala napu tabilé jurio
ju. 19 Napu'lige 'emi alé napu mochi e'wélala
o'tosuga, tase we'kd na'tdwaka: «¢Tachiri chon-
imé ne? ;Churiga ruyémala ne?» Napu'lige seba,
Onorugame 'we nejkurimala napurigd 'la semariga
ra'ichawa, 20 napugiti tabilé 'emi nimala napu
na'tdmala alué ra'ichali napu ra'ichame ju 'emi, O'né
Onorugame Alawala 'simala nejia alué natili.

21, Jaré pe rijimala ke ba'chila o bonila saila
gainamala. 'Lige alé e'wélala mochigichi nejimala
napuriga alué e'wélala nokimela me'a. 'Lige bilé
ond abiena 'ma nejimala bo'né inold. Tabilé
na'temdamala reko bo'né inola kachi. 'Lige inolaka
'ma alué bo'né o'nola 'lige eyélatiri saila gaindmala,
'lige nejimala alé e'wélala mochigichi napuriga
alué e'wélala nokimela me'ad. 22 Ne'chi oyérame
korikd, suwdabaga raldmulite cha anewa 'emi. 'Emi
tabilé guwana rujsusaka, abirigd jasa napusi
suwi ne'chi oyériga, 'liko 'pa rewagachi o'tomé
ne 'emi. 23 Napu'lige cha nokisd bilena we'ka
ri6gichi mochigame ralamuli, najataga e'yénasa 'emi
me'linaliga liko yati chebilena jimasawaguru. Neka
'la bijchia aniguru, bajchabé nawamio alué napu
nawale 'pa rewagachika napuriga rié neraga 'emi
ta'ch6 suwabichi ne nila ra'ichali beniria bochigimi
we'kd ridgachi jena Israeli anilichi.

24-25, Tase majawa napu'lige cha anichiraldmuli.

Ne abiénachigd cha anilime juchigd, 'lige ne'chi
alariga anésiga, alué ralamuli abiena cha animela
'emi olagd. Alariga ju bilé benime 'yuga, na-
puriga alué benirame. Bilé ndchame ju napuriga
wa'lula. 'Lige Belsebu anésiga ne'chi, napu aniame
ju Wa'lula Suwabaga 'Yégili, alué ralamuli abiena
alarigd anémala 'emi olaga.

Jena ruwimela Esusi ruwiligo chieri 'nalina
majatéko

26 » Tase majawa alué raldmuli. Rekd cha
nokachi ruko tabilé ma'chigichi, Onorugameka
abiena 'la etea ajti suwdabaga 'lige abé a'’kinana 'ma
machiboli ju suwabaga napu alué ralamuli nokoga
e'yvena. 27'Liko tase majawaguru. Napu'lige ne
ruwichi bilé ra'ichali ruko, 'émika rawé ruipdguru.
Ne ruisakd i'kili ra'ichaga 'emi najkalichi a'bé
chujkd napuriga tabilé akémala uché jaré, tase
majawaguru e'wele ra‘ichaga ruiga rawé galimopa
jaga napuriga we'ka ralamuli akimela. 28 Tase
ma]awa alué raldmuli napu uché jaré ralamuli
me'aga e'yéname ju, alué raldmulika rekd me'ame
ke pecha umubdmalagd 'emi alawala me'a.
Majawaguru Onorugame 'malina napu 'la alawala
‘malina me'ame ju napu 'ma 'légana injiérnochi
pame ju 'ma me'lisa.

29, ;'Emika ralineme ju alué oka chulugi pe bilé
pésochi? Tabilé 'me najteme ju alué chulugi, O'no
Onorugame 'we a'la machime ju napu'lige suwichi
alué chulugi. 'Lige alué chulugi suwime ju napu
lisensia 'yame ju Onordgame. 30 Onorugame asiriga
'la tétiga ajti a'pilipi gujpa 'emi mo'dlachi jagame,
'lige asiriga repume ju aminami. 31 'Lige alariga

tabilé majawa, Onorugameka asiriga 'la repumili
jukuru'emime'tiga alué chulugi, 'émika abéchigo 'la
najtékame kame me'tigd alué we'ka chulugi.

325 Alué rio6 tase chijunaga ruisa alué uché jaré
ralamuli ne'chi oyérame ko, 'lige néchigo abiena 'we
a'ld ruyémala Onorugame 'pa rewagachi ajtigame
alué rié ne'chi oyérame ko. 33 Jaré 'emi tabilé
ne'chi oyérame koriga ruyésaka uché jaré ralamuli,
liko neka tabilé machime korimela 'emi O'nd
Onorugame 'pa rewagachi ajtigame ruyea.

Jena ruwimela Esusi ruwiligo ralamuli nakomio

34, ;'Lacha mayé 'emi raldmuli ne nawdligo
ra'mamia 'emi raldmuli jena wijchimoba nakoga
ejperégame? Neka ruwi tase ra'mamia nawago.
Neka iligd nawdakuru sairdrimia. 35 'Lige bilé
raldmuli boné o'nola sairamala. 'Lige bilé
muki bo'né eyela sairdmala. 'Lige mo'lila bo'né
wasila sairdmala. 36 Alué napu bi'lénapi galirale
ejperégame ju a'bopika sairamala.f Alariga ikimela
napu'lige ralamuli o'wina ne'chi oyeria.

37 » Bilé raldmuli 'we galeme nisa boné
o'nola 'lige bo'né eyela me'tiga ne'chi, 'liko alué
raldmulika tabilé ne'chi oyérame nimala. Bilé
raldmuli 'we galeme nisa bo'né inola 'lige bo'né
malala me'tigd ne'chi, 'liko alué ralamuli tabilé
ne'chi oyérame nimala. 3% Bilé raldmuli tabilé
e'wame napu nuld Onorugame 'lige tabilé resi
ikindlime, alueka tabilé ne'chi oyérame nimala reko
ne'chi 'yuga eyéname ke. 39 Alué ralamuli majame
ka ne'chi oyériga, alueka tase rewimela semati
raweli. Bilé raldmuli tabilé majame ka mukiga

} 10:36 E'nesi Miqueas 7:6.



SAN MATEO 10:40 1 SAN MATEO 11:2

ne'chi oyériga, alueka 'we semadriga na'tamala
Onorugame 'yuga. Tabilé chéré reko mukugé, alué
raldmuli abiena 'la Onorugame 'yuga asimela.

40 Jaré ralamuli 'la nirdsakd 'emi, pe a'chigdriga
ju napurigd ne'chi niralia. Jaré ralamuli 'la
nirasakd ne'chi, pe a'chigdriga ju napuriga
Onorugame niralia, alué napu 'sile ne'chi jula.
41 Bilé ri6 'la nirasa apiépiri alué napu ruyame
ju napu Onorugame anele, 'liko alué rio asiriga 'la
semati raweli narémala, a'chigOriga napuriga
nareme ju alué ri0 napu ruyame ju napu
Onorugame anele. Bilé rio 'la nirdsaka uché bilé
'we a'ld ri6 napu 'we a'la sébali olame ju napu
Onorugame najki, 'liko alué ri¢ asiriga 'la semati
raweli narémala napurigd nareme ju aluério napu
'we a'la sébali olame ju napu najki Onorugame.
42 Apiépiri raldmuli 'la 'yasakd pe bilé baso ba'wi
ne 'yuga jarome napuriga bajimala, 'we a'la semati
raweli narémala. Alueka 'we a'la bijchia ju.

11

Jena ruwimela Juani julaligo jaré rio Esusi
rukéniliga

1 Napu'lige alué Esusi 'we a'lda ruyesa alué
makué oka rio Esusi 'yuga jarome, alésiko alué Es-
usi'ma simile we'kanami pueblo raldmuli benirisia
rejcholi Onorugame nila.

2'Lige Juani galirale bajchdariga asigd akele Esusi
'we a'la benirio raldmuli Onorugame ra'‘ichalila lige
'we a'la sa'wao nayukame, alué Juani regd natele:
«Pe ye Esusi kéréko Onorugamete juldrigame na-
puriga gu'irimala ramueé, siné kachi pe alué kéréko

Kristo anilime.» Alarigd 'natele alué Juani. 'Liko
julale jaré ri6 alué Juani napu aba alué Juani gom-
paniérola nile 3napuriga rega rukémala:

—¢Mué ju napu nawamili nilige ramué gu'irimia,
o chebiléchala ju?

4'Lige Esusi nejele:

—Simasi Juani ruyewa churiga ka ra'ichali napu
'emi akele jena jipe, 'lige abiena ruyéwaka napu
'emi etewd jipe. 5 Ruyéwakd alué tabilé ma'chilime
'ma ku ma'chilio, 'lige sujirigame ralamuli 'ma ku 'la
gayenio e'yenia, 'lige alué ralamuli amoba sa'pachi
nayume 'ma ku sa'wiligo 'lige 'ma lisensia nigame
ko napuriga simdamala re'obachi, 'lige alué najka-
cholo ralamuli 'ma ku akeo, 'lige suwigame 'ma ku
ajanio, 'lige tabilé nigame 'ma akea mochigo alué
'we a'lala ra'ichali Onorugame nila ra'ichali. 6'We
ganiliga eté Onorugame alué raldmuli napu tabilé
guwana rujsu.

7Napu'lige alué rié Juani gompaniérola simasa,
Esusi chojkile ruyea raldmuli alarigdriga niligo
Juani. Rega anile:

—Napu'lige 'emi 'mi alé simibalige alé napu
tabilé 'me u'kume ju, alé napu Juani asdlige
naweésali ruyea ralamuli 'yuga, ¢tachiri e'nemia
simarupeché? ¢Pe bilé rié napuyépiri rejcholi
oyérame?” 8 ;Tachiri e'nemia simarukd 'liko?
¢Simdruchala e'memia bilé ri6 'we a'la sematiri
o'pachigime? 'Emi 'la machilke alué 'we a'la
a'’ka o'pachigime raldmulika alué e'wélala galilachi
mochime ko. 9 ¢'Liko tachiri e nemia simarupeché?

* 11:7 Matéoka ani: ¢Pe napurigd bilé gajsala ko pe ekate noka
iligame?

¢Bilé ri0 napu ruyame ju napu anele Onorugame,
alué enemia simaru? Ju, alué enemia simibale
'emi. Aminami alueka 'we najtékame nOchali
nigame jupd, me'tigd alué uché jaré ralamuli napu
ruyame nilige napu anélige Onorugame. 10 Pe alué
Juani olaga ani alué osili 'we 'ya nerugame napu
rega ani:
Neka juldmala bilé ri6 napuriga raldmuli ruyémala
mué sebamili ko jena wijchimoba.
'Lige alué 'simala gatea bowé napuriga mué
sebdmala alé.f
Alué Onorugamete jularigame ka pe Juani ju.
11 Neka 'la bijchia aniguru: Alué Juani napu
raldmuli rewarame nilige, alué ju suwabaga
raldmuli me'tigd najtékame napu eki mochi
jena wijchimoba. Neka abiena ruwi bilé rio
tase najtékame ko, napu'lige a'resa napuriga
Onorugame nulémala, 'liko 'we a'la najtékame nimio
Onorugame niriga me'tigd Juani nochalila.

12, Napusi Juani we'kd raldmuli benirasa,
we'ka ralamuli cha nokame sairuga mochi napu
nuld Onorugame. 'Lige 'ma na'minanili alué
nulalif (Alué raldmuli ju napurigd bo'd go'lechi
uchukame. Napu'lige nawame ju bo'elo i'pumia,
jimaka buyame ju.) 13 Suwdabaga raldmuli 'we
'va mochigame napu ruyame nile napu anile
Onorugame, 'lige abiena alué Moisesi nila ra'ichali,
ruwile churigd nimili niliga alué Juani raldmuli
rewarame ba'wichi jdwaga. 14 Alué raldmuli anime

T 11:10 E'nesi San Lucas 1:76. ¥ 11:12 Siné kachi ye
bersikulo regd anime kéré: Napusi Juani we'ka raldmuli benirasa,
we'kd raldmuli 'we najki napurigd Onorugamete nulewa.

ke uché bilé napuriga EliasiS nawamio. Neka
aniguru alué Juani ko alué Eliasi ju napu nawamili
niligo. 15 'La najkégame nirikd napuriga akiboa,
asiriga 'la gepulime jukuru.

16, ¢'La chieti alué raldmuli jipe mochigame?
Pe alué okana chojkégame kuchi 'kuchi karékuru
napu mochime ju alé we'kd ridgachi nasipami
re'ea, napu re'énilime ju uché jaré 'yuga, napu
regd aneme ju alué uché bilena chojkégame
kuchitiri napu re'eme ju: 17 «Bucheru alué baka
napuriga 'emi yawimela, tabiléchigo yawikd
'‘emi. 'Lige 'we sewékame wika wikararuturu,
lige 'emi tabilé naldkuru.» 18 'Lige nawdakuru
Juani alué napu tabilé we'ka tabiri go'yame
nilige, tase napuriga uché jaré ralamuli, 'lige
aminami tabilé bajime nilige alué i'wili ba'wila
rekutame 'lige rega aneme jukuru alué ralamuli
jipe mochigame: «Alueka pe u'kuchipala remonisi
ajchagame ju.» 19'Lige nawdakuru alué Onorugamete
jularigame "pa rewagachika, 'lige suwabaga go'ame
go'yame jukuru napu eki go'yame ju ralamuli jena
wijchimoba mochigame, 'lige abiena bajime jukuru
alué i'wili ba'wila rekatame. 'Lige rega anéguru
raldmuli: «Alueka 'ma rasiriga go'yame jukuru, 'lige
aminami asiriga bajime jukuruy, 'lige aminami 'we
a'la amigo ju ralamuli 'yuga enomi goblalome 'lige
chejaré ralamulitiri alué 'we resitiri sulégame.»
"Wéchigo 'la ma'chigime néréko 'we a'ld benégame
ko Onorugame, 'we a'la ma'chigime nérékuru 'ma
'la we'ka raldmuli sa'waligo. Suwabaga a'la seébali

§ 11:14 Alué Eliasikanapu 'we 'ya bejtégame nile ruyame nile napu
anele Onorugame ta'ché ochérachi Juani.

Jena ruwimela Esusi end anéligo alué chatiri
ralamuli

20'Liko Esusi chojkile end anea alué cha nokame
raldmuli alé we'ka ridgachi alé napu 'yolige we'ka
nayukame alué Esusi. End anele pecha a'réligame
alué chatiri nochali. Rega anele:

21 —iResia 'emi raldmuli Korasini anilichi
ejperégame! iResia 'emi ralamuli Betsdira anilichi
ejperégame! Neka 'we a'la sa'wigéturu alé
ejperégame ralamuli Onorugame a'walilate napu
tabilé 'wesi ralamuli gayéname ju alarigd sa'wa,
'lige 'emi abiriga tabilé a'réturu alué resitiri
nochali. Raldmuli 'ya ejperégame alé Tiro anilichi
ejperégame 'lige Sironi anilichi ejperégame abiena
asiriga 'we cha nokame raldmuli kéturu. Ne 'we
a'la sa'wasa alué ralamuli alé, 'lige o'pachatimituru
alué o'pacha 'we chajotigame, 'lige mochibimituru
bilena najpisochi napuriga machimela raldmuli
'ma a'réligo alué chdtiri natili. 22 Napu'lige seba
raweli gastigo narémichi 'emi raldmuli Korasini
ejperégame 'lige Betsdira ejperégame, a'lige
rawé 'emi raldmuli uché rajpé a'wagame gastigo
narémala me'tigd alué ralamuli cha nokame
alé Tiro ejperégame 'lige Sironi ejperégame.
23 'Emi raldmuli Kapernaumi anilichi we'ka
riogichi ejperégame, ¢'émika 'la bijchid bijchigi
'‘pa rewagachi moinamio 'emi? Onorugameka
tabilé alarigéd 'nata. "Emika wami 1égana injiérnochi
simamili jukuru. Neka alé we'kd riogichi 'emi
ejperélachi asiriga 'la sa'wigéturu ne nayukame,
'émika tabiléchigo a'réleko alué chatiri natili. Alué

chatiri raldmuli 'ya ejperégame Soroma anilichi
we'ka riogichi, etésaka aliena 'la umébigo ne sa'wa
raldmuli, 'ma a'rémitiba alué chatiri 'natili, 'lige
biji 'la we'ka ridlimituruba alé we'ka ridgichi
Soroma anilichi. 24 Neka anéguru 'emi raldmuli
Kapernaumi anilichi we'ka ridgichi ejperégame,
napu'lige raweli sebasa napurigd Onorugame
wanapamia chatiri 'natame raldmuli (gustisia
oldmala), uché rajpé a'wdgame gastigo narémala
me'tigd alué raldmuli napu Soroma anilichi
ejperégame nilige.

Jena ruwimela Esusi aniligo nejktrimio napuriga
'la resibamala ralamuli

25'Liko regd anile Esusi:

—Mué O'ndé Onorugame, mueka asiriga wa'la
jukuru 'lige mueka rewagachi nulame jukuru, 'lige
aminamijena wijchimoba. Neka 'we a'la ra'ichame
ju mué olaga, mueka tabilé lisensia 'yale alué
ralamuli riolame napurigd ndmamala alariga ko
mué, alué ralamuli napu 'natame ju a'bopi 'we a'la
ejpénigime ko. Mueka 'wéchigo a'la gu irame juko
alué raldmuli tabilé ridlame napurigd ndmamala
churigd ko mué. Raldmuli alué tabilé ridlame ka,
alueka 'we listo ju, alueka 'la 'we a'la némaka
akeme ju. 26 Mué O'né Onorugame, alariga ju.
Alariga newiga ganilame ju mué.

27'Lige Esusi anile:

—Ne O'nola suwadbaga 'yaturu ne'chi nochali,
‘natili 'lige a'wali. Tase 'wesi machi churigd ko
Onorugame Inola, pe O'n6 Onorugame 'la machi.
'Lige tabilé 'wesi machi churigd ko Onorugame,
pe alué Onorugame Inolad 'la machime ju churiga

ko O'n6 Onorugame. Ne, Onorugame Inold, 'we
gu'lframe ju ne uché jaré ralamuli napu ne na-
jki napuriga alué uché jaré ralamuli 'la ndmamala
churigd ko Onorugame. 28 Suwdbaga 'emi napu eki
'we resibaka mochi we'ka 'nataga, jeka simasi, ne
'la nejkuramala napurigd 'emi 'la resibamala. 29 'La
eliwa ne napuriga ne 'simala benira, 'liko napuriga
okd oisi bulurigame nimala ramué araro bana-
suka e'yénigime, siné kachi 'la benimela ndchali ne
benirichi. Neka 'we 1'kili ju. 'Lige aminami tabilé
riolame ju ne. Ne'chi 'yuga beniaka 'la tabilé we'ka
'natame niwa, neka alé asimémpa 'emi gu'iria. 'Lige
aminami asiriga 'la resibapua. 30 Raldmuli ne'chi
'yuga noOchameka asiriga 'la ganiliga mochimala.
Tabilé bejtégame ju ne'chi 'yuga nochalia.

12

Jena ruwimela Esusi 'yuga jdrome rijpuniligo
ri'ligo bilé rawé resibulichi

1 Akinana bilé rawé resibalichi ri'ligd
echégachimi eyénale Esusi alué bo'né 'yuga jarome
'yuga. 'Lige alué bo'né 'yuga jarome e'luile 'lige
rejpunele ri'ligd mulala 'lige go'ale rakala mojsika.
2Napu'lige bariseo etesa alieti, anele Esusi:

—'We a'la e'né alué mué 'yuga jarome. Jipe
rawé resibilichi jukuru tabilé nochdlichi ju, pecha
rijpunalime juko ri'ligo.

3'Lige Esusi anele alué bariseo:

—¢Tacha leérame ju 'emi osilichi napu ruyame
ju churiga 'siligo alué 'ya bejtégame rio Rabi anil-
ime napu'lige Rabi e'luisa 'lige aminami alué
raldmuli Rabi 'yuga e'yéname nilige? 4 Alueka

alé Onorugame galilachi bajkile 'lige bani o'tole
Onorugame kogilime alé pacha Onorugame galilachi
mochigame. Alué Rabika 'lige alué raldmuli Rabi
'yuga e'yéname go'ale alué bani, tabilé lisensia
nigame nile napuriga go'mela alué bani, pe baleka
la lisensia nigame nile. 5 ;Tabilé siné leérame ju
'emi alué apeli napu chujku Moisesi osilila, balé
tabilé resibame ko bilé rawé resibilichi? Abiriga
pecha resitiri juko reko alué balé noche bilé rawe
resibilichi. 6 Neka aniguru, napu ne nuld abé na-
jtékame ju me'tigd alué Moisesi nila nulali. 7 'Emika
pecha 'la ndmaka leérame juko alué Onorugame nila
ra'ichali. Regd ani Onorugame nila ra'ichali: «Neka
najki napurigd 'emi 'we na'temaka etémala uché
jaré ralamuli, tase pe ajdgame me'liame najki ne
ne'chi kogilime.» 'Emi 'we a'ld ndmasaka 'liko pecha
chojkila neraga che'wamiko alué ralamuli tabilé
resi nokdgame, 8 napugiti ne kame Onorugamete
jularigame 'pa rewagachika napuriga rié neraga
wa'lula kame ne resibalichi rawé.

Jena ruwimela Esusi sa'wdligo bilé rio
gajpoligame sekégame restbulichi rawé

9'Lige Esusi uchéchigo bilena simile, simile bilé
u'td re'oba iligichi «sinagoga» anilime. 10 'Lige alé
asale bilé rio bilena sekala sujirigame sekégame,
'lige alemi jale jaré bariseo 'lige rukele pe mach-
indliga chonid anira alué Esusi, nejiwa olale
se'windriga anisakd. Rega rukele:

—¢'La ju napuriga bilé rawé resibilichi 'yowa
nayukame?

11 'Lige Esusika nejele:

—Bilé rawé bilé bo'd wijchisd 'emi bujkula
bilena rejkolichimi bilé rawé resibilichi, ¢'Lacha ta
ma'chi pdmala 'we 'emi na'temaka? 12 ;Tacha abé
najtékame juko bilé ralamuli me'tigd bilé bo'a? Bilé
raldmulika uché rajpé najtékame jukuru me'tiga bilé
bo'd. 'Liko abiena 'la ikiaréleke napuriga 'yowa
raldmuli nayume bilé rawé resibilichi.

13'Liko Esusi anele alué nayume:

—'Ma ku wajchinaba seka.

Napu'lige wajchinasa 'ma ku sa'wile. 14 'Liko
bariseo ma'chige simibale 'lige chojkile ra'icha
a'boi churiga 'la nitika me'lia Esusi.

Jena ruwimela Onortgame ra'ichdlila 'we a'la
ruwiligo 'ya churiga 'simio Esusi

15 Napu'lige Esusi machisa me'lib6lik6 bariséote,
liko Esusi yati simile. 'Lige simisa asiriga
we'kd raldmuli najatele guwana. 'Lige Esusi
'we 'yole ralamuli nayume napu alemi e'yénale
alemi guwdnami, 16 'lige 'we anile raldmuli
napuriga ralamuli tabilé ruwimela chieri ko
bo'né, 17 napurigd 'la sébali ikimela napuriga
ruyélege Onorugame alué abé 'ya bejtégame rid
Isaiasi anilime napu ruyame nile napu Onorugame
anélige ta'ch6 ochérachi Esusi. Anile:
18'We a'l4 e'nésiba.
Ye jukuru ne 'yuga ndéchame.
Yeka ne cha'pituru ne bo'né.
Neka 'we galé ye rio,
asiriga ganiliga ajti ne ye ri6 'yuga.
Neka ne alawala 'yama olaguru.

'Lige alué 'simala suwdabaga chojkégame ralamuli
ruyea

alué napu ne najki.

19 Alueka tabilé resi animela,

nibilé e'wele ra'ichdmala,

nibilé sindmala

alemi napu we'ka ridgachi ju.

20 Alueka 'we a'la niraga etémala

alué ralamuli tabilé nigame

napu tabilé gayéname ju bo'nepi nemia.

Alueka abisibi 'we nuldmala

napusi 'ma a'la sébali o0la raldmuli napu nula
Onorugame.

21 Suwdabaga chojkégame raldmuli jena wijchimoba
mochigame

'we a'ld bijchigimala 'we a'la gu'irimia alué.”

Jena ruwimela bariseo ruwiligo Esusi Remonisi
a'walila nigame ko

22 'Liko Esusi bilé rié tabilé machilime o'tdleru,
'lige aminami tabilé gayéname nile alué rio ra'icha,
u'kuchipala remonisi ajchdgame rio nile. 'Lige Es-
usi 'ma 'yoole, 'liko 'ma ma'chilile, 'lige aminami
'ma gayénale ra'icha. 23 'Lige alué raldmuli napu
najatale Esusi rukele a'bopi napuriga majaganti
neraga:

—¢Ye jule Esusi Rabi rijimala, alué napu ramué
gu'irimili ju? Tabilé machiruba.

24'Lige alué bariseo akisa alanichi alué ralamuli,
'lige anile:

—Napu'lige buyana u'kuchipala remonisi ye rio,
pe alué u'kuchipalaremonisi o'nola nejilala a'walite
buyaname ju, alué u'kuchipala remonisi o'nola

* 12:21 E'mesiIsafas 42:1-4.

napu Belsebu anilime ju 'lige aminami Satanasi
anilime ju.

25 Esusi 'we a'la machile alieti 'nata mochigo
alué bariseo, alekeri anele:

—Bilena ejiro pe a'bopi na'dwasa raldmuli, 'liko
tabilé sirbe nimala alué ejiro. Abiena a'chigoriga
ju raldmuli we'ka ridgichi mochigame, abiena
alarigd 'inili ralamuli bilena galirale rijima we'kaka
napuika ridgame nisa 'lige pe na'dwame nisa a'boi,
tabilé gayéname ju bilé tabiri ndchali newa. 26 'Lige
alué Satanasi ma'chi pasa alué u'tabela remonisi,
¢'lacha a'walimalawé alué Satanasi alarigd 'sisaka?
Tabilé gaindmala bo'né nila ndchali newa. 27'Lige
ne ma'chi pame nisakd alué u'kuchipala remonisi
Belsebu a'walilate, ¢chieri 'yame jukd a'wali alué
'emi gompaniérola napu'lige buydname ju alué
u'kuchipala remonisi?  Remonisi nejime julé.
"Emika tabilé remonisi 'sime kériguru. 'Liko tabilé
machiga ani 'emi ne'chi chojkila neraga che'waa.
28 Neka Onorugame Alawala a'walilate buyaname
jukuru u'kuchipala remonisi. Yeka pe aniame ju
Onorugame 'ma nuld ajtigo jena.

29> Bilé ridé tabilé gaindmala chigoa bilé ri6
a'wagame galilachi, alué ri6 a'wagame tabilé bulu-
ruga asisdka. Napu'lige alué ri6 buluruga ajtigichi,
a'liko 'la gaindmala tabiri chigoa.T

30 > Tabilé ne'chi oyérame ka pe ne saila ju.
Tabilé nejkura mochime ka alué oyérame ralamuli
bailichi, alueka mejkda jula mochime ju alé napu

T 12:29 Onorugame Alawala 'ma buluga ajchale Remonisi, alekeri
'la gayena ne u'kuchipala remonisi buyana.

ne ajti, napuriga oli bo'd majarime ju. Alariga ju
alué ralamuli.

31, Abiena ruimé ne bilé ra'ichali: Onorugameka
la e'’kame jukuru suwabaga alué chatiri ra'ichali
napu ra'ichame ju raldmuli, nobi tabiléchigo
e'kame juké alué ralamuli napu 'we resi anega
ra'ichame ju Onorugame Alawala olagd. 32 Jaré
raldmuli 'we gawdéliga ra'ichasa Onorugamete
jularigame 'pa rewagdchika olagd, Onorugameka
abiena 'la e'kdmala alué raldmuli. Onorugame
Alawala gawéliga ra'ichdsaka, 'liko Onorugameka
tabilé siné e'kdmala. Tabilé siné e'kamala jipe
jena wijchimoba nibilé abé ilibeko napu'lige
mukusuga.f

Jena ruwimela Esusi ruwiligo bilé roja 'we
a'ldlakd a'kd rakeme ko

3> 'We a'ld repupua bilé roja 'liko la a'ka
rakémala. Bilé roja tabilé a'la reputigame, alueka
tabilé a'’kd rakémala. Rakala e'néniga machi-
ame juturu pala 'la ka alué roja o tabilé 'la
ko ma. 34 {'Emika pe napuriga sinowi 'kuchila
jukuru! "Emika asiriga cha nokame raldmuli jukuru,
lige ¢'lacha a'ka ra'ichali ra'ichamiliwé 'emi, pe
cha nokame raldmuli ke? 35 Bilé ri6 'we a'la
'natame ka 'we a'la ra'ichame jukuru, alué rioka
'Wéchigo a'ld 'natame nimime. Bilé ri6 tabilé a'la
'natame ka, alué rioka tabilé a'la tabiri ra'ichame
jukuru, alueka pecha a'la 'natili 'nadtame nimime.
36 Neka aniguru, napu'lige raweli sébasa napuriga
Onorugame gustisia oldmala, a'pilipi ri0 neraga

f 12:32 Estsika ne'ocha alué ralamuli aniligame Remonisi alawala
ajchagame ko alué.



SAN MATEO 12:37 Ixii SAN MATEO 12:41

ruimeli ju cha aniga eyénilig6. 37 Mué ra'ichdlila
'we a'la nejkurisa napuriga tabilé narémala gastigo
'we a'la a'’kd nisaka alué ra'ichali. Tabilé a'’ka nisaka
alué ra'ichali, 'liko mué wa'lu gastigo narémala.

Jena ruwimela alué cha nokame raldmuli Es-
ust owiligo napuriga Esusi 'we a'la sematiri tdbiri
newdmala

38'Liko jaré bariseo 'lige jaré Moisesi nila nulali
benirame anele Esusi:

—Mué ri6 Onorugame nila ra'ichali benirame, ra-
mueka 'we eténili alué 'we sematiri tabiri newachi
mué,S alué napu ta'wesi rié gayéname ju newa.

39'Lige Esusika anele:

—Ye 'we i'nilime ralamuli, tabilé sébali olame
napu najki Onorugame 'la sébali olamirisd, rejoa
aniguru napurigd ne newamala 'we sematiri tabiri
napu tabilé gayéname ju raldmuli. Neka tabiléchigo
newdamalagd napurigd 'emi 'la machimela. Pe
bi'lepi tabiri newamala ne abé i'libeko, pe alué
napu ne newdmili ju pe aba alieri nimala napu
ikilige alué 'ya bejtégame ri6 napu ruyame nile
napu Onorugame anele, Jonasi anilime. 40 Alueka
ro'chi rojpalichi asalekuru bakid rawé 'lige bakia
ruko, alué wa'la ro'chi napu wa'lu ba'wichi oyame
ju. Alariga ikimela alué Onorugamete juldrigame
'pa rewagachika, pacha jena gawichi bo'imela
bakia rawé 'lige bakid ruko. 41 Alé we'ka riogichi
napu Jonasi rejcholi nejile, aleka Ninibe anilichi
nile. Napu'lige alué ralamuli akisa alé alué
rejcholi, la a'rélekuru alué chatiri mnatali 'nata.
Napu'lige 'emi ruyechi ne ye rejcholi, 'émika
tabilé a'reme jukuru alué chatiri 'matali 'nata.

§ 12:38 E'nesi 16:1.

Neka abéchigo wa'lu najtékame jukuru me'tigd alué
Jonasi. Napu'lige seba raweli napu Onorugame
gustisia oldmala alué raldmuli chatiri 'ndtame, 'liko
alué raldmuli Ninibe mochigame chojkila neraga
che'wdmala 'emi tabilé ku guwana matame ko-
rikd. 42 Napu'lige sebasa raweli gastigo (juicio)
narémichi ralamuli jipe ejperégame, alué wa'lula
muki napu nulame nile alé Saba anilichi napu
'we 'ya bejtégame nile ku ajanamala a'lige rawe,
lige ra'ichamala sairugame neraga alué ralamuli
jipe e]peregame olaga. Alué mukika napu'lige biji
ajaga asiga 'we me]kaka nawalekuru gepumia alué
Salomoni nila rejcholi 'we benega ra'ichame, 'lige
jipe jena ajtikuru ne napu abé benega ra'ichame ju
me'tigd alué Salomoni, 'lige 'émika tabilé gepunili
ne nila rejcholi.

Jena ruwimela Esusi ruwiligo tabilé 'la ko alué
chatiri nochali a'rilia tabilé Onortigame 'yuga 'ndtame
nirikda

43> Napu'lige alué u'tabela remonisi ma'chinasa
bilé raldmulichi jami wakigichimi simime jukuru
'yasiga bilena 'we a'la suérikdchi resibamia, nobi
tabiléchigo rewame juké. 44 'Liko regd anime
ju: «Ku simé ne napu ajti alué ri6 napu ne
galila nilige, 'lige ku pachdgana bajkimé ne, alé
pachaganaka ne galilachi kame.» 'Lige ku alé sébaga
'we a'la bi'wigd iligame eteme ju abé 'la gatérigime
pechitigame, (pe tabilé che'sime neraga etéwili
ju alué rid. Abirigachigo tabilé ajchdgame kéréko
Onortugame Alawala pachdgana sulachi.) 45 'Liko
alué u'tabela remonisi chéchigo gichao u'kuchipala
remonisi, abéchigo endtiri napabume ju, 'lige

suwabaga alué laki remonisi alé pachdgana alué
riochi mo'ime ju. 'Lige alué rioka abéchigo cha
nokame nimala me'tigd bajchabé rawé. Alariga
ikimela ye ralamuli tabilé a'’ka. Pe i'sinimi areme
jukuru 'emi alué chatiri nochali, 'lige 'emi tabilé
ajchagame nisakd Onorugame Alawala a'kinana
rawé, abéchigo cha nokame gaindmala 'emi.

Jenaruwimela Esusi ruwiligo chieri ko eyela 'lige
bonila 'lige waila

46 Napu'lige Esusi biji ra'icha iligichi raldmuli
'yuga, sébale Esusi eyela 'lige suwdbaga alué
nasipasi bonila 'lige nasipasi waila alé ma'chige.
'Lige ma'chige jale Esusi 'yuga ra'ichdnilia. 47 'Lige
bilé ri6 anele Esusi:

—Mué eyela 'lige mué bonila 'lige mué walila
ma'chige jawi, mué sira'ichéniliri.

48'Lige Esusi anele alué napu simile ruimea:

—¢Chieri juko ne eyela, chierijukd ne bonila 'lige
ne waila?

49'Liko e'nénele alué oyérame, 'lige majoga rega
anile:

—Ye ne 'yuga jarome ralamuli jukuru ne eyélaka
'lige ne bonila 'lige ne waila. 50 Apiépiri napu eki
'la e'wame ju napuriga nuld ne O'nola Onorugame,
alué napu 'parewagachi ajti, suwabaga alué jukuru
ne bonila 'lige ne waila 'lige ne eyela.

13

Jena ruwimela Esusi ruwiligo bilé tétali rejcholi
bilério ri'ligo weroka echame

1 A'llige rawé Esusi 'ma simile alé galirale asiga
lige 'mi wa'lu ba'i iligichi suwékimi asibale. 2'Lige

asiriga we'ka raldmuli napuile alé napu asale Es-
usi. 'Lige alekeri alé barkochi 'mole Esusi, 'lige
suwabaga ralamuli alé ba'wichi suweke jale. 3'Liko
Esusichojkile raldmuli beniria we'ka tétali rejcholi.
Regd anele:

—Bilé ri6 ri'ligd echimea simile weroka. 4]Jaré
pe u'kabi tali boichimi rujsule. 'Lige chulugi jsile,
'lige 'ma go'ale alué ri'lig6. 5 'Lige jaré tali pe
'we rejtérale rujsule, tabilé 'me wa'lu ajtigichi we'é,
'lige yati ya'wile. 6 'Lige rayénilite 'ma wakibale
aluéri'ligé ya'wis4, pechare'lé nawégame niligame.
7'Lige jaré asiriga ro'rugachi rujsule wejcha jagichi.
'Lige 'ma 'yale alué wejcha sawala, 'liko tabilé
gayénale alué ri'ligé e'wele o'chera. & 'Lige jaré
tali 'we a'la we'égachi rujsule, 'lige alueka 'we a'la
ya'wile 'lige asiriga 'la 'wiliru. Jaré ri'ligo mulala
bilé siento ri'ligo rakele. 'Lige jaré usanisa makué
rakele. 'Lige jaré baisd makué rakele. 9 'Emi
'la najkégame nirikda napuriga akiboa, asiriga 'la
gepulime jukuru ye ra'ichali.

Jena ruwimela Esusi ruwiligo choniga tétilite
benirame ko raldmuli

10 'Liko alué Esusi 'yuga jarome a'bé mochibale
napu asale alué Esusi, 'lige rega anele alué Esusi:

—¢Chonigd alarigd anéché mué alué ralamuli
alué tételite peka 'la nadmame kachi alariga
ra'ichachi mué?

11'Lige Esusika anele:

—'Emika 'we a'ld ma'chigime ruyémala ne napu
tabilé ndmale 'emi. 'Lige uché jaré ralamulika tabilé
'la ma'chigime ruyémala ne, napurigd alué ralamuli
tabilé pe'td ndmaka ejtebimala rekd 'we a'la akee

lige reko 'we a'la etee. 12 Alué napu 'la ndmame
ju bilé ra'ichali rejcholi ruilia churigd nulame ko
Onorugame, Onorugameka uché rajpé 'yamili ju
natili. Alué napu tabilé ndmame ju 'lige tabilé
benindlime ju Onorugame tabilé lisensia 'ydmala
napuriga benimela, 'liko alué u'kabi napu ndmame
ju 'ma we'kudmala. 13 Alekeri alarigd ra'icha ne,
napugiti alueka reko 'la etee, tabilé eteme kame,
'lige aminami reko 'la akeme ke, tabilé akeme
kame, 'lige aminami tabilé namame reko 'la akeme
ke. 14 Alariga ikiba napurigd sébali ikimela napu
anele Onorugame 'ya alué rid Isaiasi anile. Rega

anele:
Reko akeme ke Onorugame nila ra'ichali,

tabiléchigo ndmame juko.

Reko 'we a'la eteme ke, tabiléchigo namame jukao.
15Jipe ejperégame raldmulika tabilé a'la 'ndtame ju,
'ma na'ole najkala

'lige 'ma busilatiri 'ma na'ole

napuriga tabilé etémala

'lige napuriga tabilé akimela,

'lige napuriga tabilé 'la namamala alué,

napuriga tabilé ku smela,

'lige napurigé 'ydmala ne.*

16, Onorugame 'we ganiliga ajti napugiti 'emi
'we a'la ma'chilime buségame kame, 'lige aminami
'we a'ld akeme najkégame kame 'emi. 17 Neka 'la
bijchia aniguru. Asiriga we'ka mochile 'we 'ya alué
napu ruyame nile napu Onorugame anele, 'lige
aminami asirigawe'ka ralamuli 'we a'la, 'lige asiriga
eténilie ye tabiri napu 'emi etid jipe, tabiléchigo

* 13:15 E'nesi Isaas 6:9-10.

etéliko 'lige aminami asiriga gepunilituru alué
ye ra'ichali napu 'emi gepua mochi jipe, pecha
i'téligime ye ra'ichali.

Jena ruwimela Esusi ruwiligo alué tétali alué rio
ri'ligo echdagame

18, 'We a'la gepuwa choniga anime ko alué
tétali bilé ri6 echame ri'ligé. 19 Raldmuli alué
ra'ichali gepume, alué napu ruyame ju alariga
nulame ko Onorugame raldmuli alawalachi, 'lige
pe tabilé ndmame ju, pe napurigd alué tali napu
boichimi rujsule alarigd ju 'emi. Nawame ju
Remonisi 'lige 'ma bujeme ju pe'kabi ra'ichali napu
la ndmale. 20 Alué tali napu rejtérale rujsule,
alueka pe napurigd raldmuli ra'ichali gepume
'we semdriga, pe alarigd ju, 21 nobi tabiléchigo
'la re'lesi nawégame juko, tabilé we'lisi oyérame
ju Onorugame. Napu'lige raldmuli cha anisa
alué ralamuli olaga, 'we gawélesa Onorugame
oyérame korikd, 'liko alué raldmulika 'ma a'reme
ju alué 'we a'la ra'ichali oyeria. 22 Alué tali
wejchégichi rujsukame ka, alueka pe napuriga
raldmuli pe tabiricho 'we Kkorume pe alariga
ju, alué raldmuli napu 'we korume ju o'pacha,
go'ame 'lige aminami enomi. 'Liko 'ma a'reme
ju Onorugame ra'ichdlila oyeria. 23 Alué tali 'we
a'lda we'echi echerugime ka, alueka ju napuriga
raldmuli Onorugame ra'ichalila gepume, pe alariga
ju. 'Lige 'we a'la ndmame ju alué ralamuli, 'lige
asiriga 'la e'wame ju napurigd ani Onorugame
nila ra'ichali. Jaré alué ralamuli napuriga ri'ligo
mulala, alué napu bilé siento rakégame ju, pe
alarigd ju. 'Lige jaré napurigd usdnisa makué

rakégame, pe alariga ju. 'Lige jaré napuriga baisa
makué rakégame, pe alariga ju.

Jena ruwimela Esusi ruwiligo Remonisi bo'né
gompaniérola mo'dligo alé Onortgame o0yérame
ralamulichi

24 Esusi uché bilé tétali ruwile, rega anile:

—Napu'lige raldmuli 'la oyérasa napuriga nula
Onorugame, pe napuriga bilé rio ri'ligo echagame
'we a'la we'é bo'igichi, pe alarigd ju. 25 Napu'lige
gojchiga Dbi'tigichi, sairugame bajkile alemi
echerugichi 'lige alé echale alué chatiri gajsala
rakala. 'Lige napieri ri'ligo alieri ya'wime nile
alué gajsala. 'Lige 'ma simile alué sairugame alué
gajsala rakala echisa. 26 Napu'lige ri'ligo o'chérasa,
'ma mulele alué ri'ligo, a'lige kuli ma'chi néréle
alué chatiri gajsald nerugo alé ri'ligdé echégichi.
27 'Liko noOchame alé ri'ligd echégichi, simibale
ruyemia alué ri'ligo echdgame. Rega anele: «Mué,
¢'la a'’ka ke alué tali napu mué echdlige? ¢KOcheka
ma'chinalepeché alué chatiri gajsala?» 28 'Lige anile
ri'ligd echdagame: «Bilé sairugame nokalegeréko
alieti echa.» 'Lige alué nochame rukele alué
ri'ligd echagame rio: «;Pala simawa alué chatiri
gajsalad bo'naboa?» 29 'Lige anile alué ri6 ri'ligé
echame: «Tase, pecha 'la nimalawé, pe ri'ligo 'yuriga
bo'nuimaleké. 30 Pe a'réwagd napuriga ri'ligé 'yuga
o'chéramala. Napu'lige 'wilichi ne bo'né nulémala
ralamuli ndchame napurigd rojaniga napabumala
alué chatiri gajsala, 'lige buluga ro'iga e'’kosamala.
'Lige riligoka abé nujuba gatewa rekodachi.»
(Alué chatiri gajsalaka pe napurigd Remonisi
gompaniérola ju.)

Jena ruwimela Esusi ruwiligo chukime ka
ralamuli napu'lige o'wina oyeria

31Esusi abiena ruwile uché bilé tétali. Anile:

—Napu'lige Onorugame chojkichi nula raldmuli
alawalachi, pe napurigd giliba a'lasini echerugime
'we a'la we'echi, pe alarigd ju. 32 Asiriga u'kichi
ju alué tali a'lasini rakala, 'lige asiriga e'wele
ochérame ju alué giliba ya'wisa, me'tiga alué
ri'ligo. 'Lige chulugi jsime ju 'lige alé kdbame ju.t

33'Lige uchéchigo bilé tétali ruwile Esusi ralamuli
beniria. Rega anile:

—Napu'lige Onorugame chojkichi nula ralamuli
alawalachi a'chigoriga ju napuriga bilé muki napu
'wile pe'td kawali, napu ba'raga ro'ele alé arinachi
'lige alué kawali ba'rarigame bochigimi nabale alué
arinachi.

34 Esusi pe tétalicho ra'ichale ralamuli 'yuga, pe
alarigacho ruyele. 35 Alarigd ra'ichale Esusi na-
puriga 'la alariga ikimela napuriga anile alué 'ya
ajtigame ri0 napu ruyame nile napu Onorugame
anele. Rega anile alué rio:

Pe tétalicho ruyema ne ralamuli.

Rega ruyema ne raldmuli alué ra'ichali
napu ‘'we nochali kame ju ndmalia.
Napusi Onorugame newdlige ye gawl,
ralamulika tabilé namale ye tétali.

Jena ruwimela Esusi ruwiligo choniame ka alué
ri'ligo tétali 'lige alué gajsalatiri

T 13:32 Alé Israélika alué giliba a'lasini 'we 'ya nertugame 'we re'pa
jdgame ochérame nile alué giliba a'lésini.

36 'Lige Esusi 'ma ku julale suwabaga raldmuli
napu mochile alemi, lige bajkile alé pacha galirale
'lige alué 'yuga jarome anele alué Esusi:

—Mué Wa'lula, ruyérigdé ramué choniame ju
alué gajsala ri'ligochi jagame.

37'Lige anile Esusi:

—Alué napu 'we a'la tali echame ka, alueka
pe Onorugamete juldrigame ju 'pa rewagdchika.
38 Alé we'échika napu echale alué tali echame,
aleka pe napuriga wijchimoba ju. Alué 'we a'la
tali aniaka, alueka pe ralamuli 'we a'ka ralamuli
aniame ju, alué napu 'la areme ju napuriga
Onorugame nuldmala. Gajsald aniaka alueka pe
raldmuli Remonisi oyérame aniame ju. 39 Alué
sairdgameka napu echale alué chatiri gajsala,
alueka pe Remonisi kéré. 'Lige alué 'wilime aniaka,
alueka napu'lige gawi amuli suwibachi aniame
ju. 'Lige alué 'wime anidka, alueka santo anjeli
aniame ju. 40 A'’chigdériga napurigd oliame ju alué
chatiri gajsala, a'chigoriga olawili ju alué Remonisi
oyérame napu'lige ye gawi suwibachi. 'Emi 'we
a'la machi pe na'ichi 'Tulime ko alué chatiri gajsala.
41 Alué rig Onorugamete juldrigame 'pa rewigachika,
alueka santo anjeli nulémala napurigd a'mina
Tdmala alué chatiri raldmuli jena wijchimoba
mochigame, alué napu chatiri 'natili 'yame ju uché
jaré raldmuli, alé napu Onorugame nulame ju.
42 'Ma na'ichi Tdpua. 'Lige alué chatiri ralamuli
nald mochimala 'we resi niliga, 'lige majaga.t
43 'Liko ralamuli 'la sébali olame napuriga nula
Onorugame, alueka napurigd Onorugame alariga

i 13:42 Mateo anile: «Chi'ndmala ramela.»

nimala. 'Emi raldmuli 'we a'ld najkégame nirik4, 'la
'we a'la gepuwa ye ra'ichali.

Jenaruwimela Esusiruwiligo Onortigame nulachi
'we najtékame ko

44, Napu'lige Onorugame 'we a'ld semadriga
nulachi raldmuli alawalachi, pe napurigd enomi
we'echi totigame, alarigd ju. Bilé ri6 we'kd enomi
totigame rewisd, abaja nasosa we'ete 0'poliga. 'Liko
asirigara'saliga asimela alué rio, 'ma simela raline-
mia suwdabaga tabiri napu eki tabiri nigame ju bo'né.
'Lige alué enomite ralimela alué gawi napuriga
bo'né niga neraga asimela alué enomi.

45, Abiena napu'lige Onorugame 'we semadriga
nulachi raldmuli alawdlachi, pe a'chigoriga ju na-
puriga bilé rio ralinega nochame, rejté 'yaga
eyéname alué 'we rojsdkame re'wame ba'wichi
nerugame napu «perla» anilime ju yoli ra'ichaga.
46 Napu'lige rewisa bilé 'we a'la jino rejté «perla»
alué napu 'we najteme ju, 'lige alué rioka ral-
inémala napu eki tabiri ni bo'né, 'lige alué enomite
ralimela alué 'we jino rejté. Pala 'la namata 'emiye
tétali?

Jena ruwimela Esusi ruwiligo Onortgame
ralamuli wandpimio alué tabilé a'ka 'we a'ka
raldamulichi mochigame

47'Lige Esusi uchéchigo bilé tétali ruyele raldmuli
churiga nulamio Onorugame ralamuli 'yuga. Rega
anile:

—Pe napuriga bilé morali ro'chii'mula ba'wichi
pasa bilé ri6 ro'chi i'mume, we'kd buinasa napu
eki ro'chi oyame ju ba'wichi. 48 Napu'lige bochisa
alé moralichi, alué ro'chi i'mumeka 'mi suwemi

o'tome ju alué morali, 'lige alé mochibame ju abé
a'’kalala ro'chi rojana, alué 'lina ro'amala wana
atabechi. 'Lige alué ta'mé a'katirika alueka 'ma
Tumala. 49 Alarigd nimala napu'lige gawi suwibachi.
Santo anjeli buydmala raldmuli wanapamia alué cha
nokame alé a'’ka raldmuli mochigichi. 30 'Lige alué
cha nokame raldmulika 'ma na'ichi Tupili ju, asiriga
endrikachirajachi. 'Lige naldmala alué cha nokame
raldmuli 'we resi niliga.

51'Lige Esusi rukele:

—¢'La namilia 'emi ye we'ka tétali?

'Lige anile alué Esusi 'yuga jarome:

—Ramueka 'la namilia.

52'Lige Esusi anele:

—Bilé ri6 napu benirame ju Moisesi nila nu-
lali napu 'we a'la benime ju churigd nulame
ko Onorugame, alueka pe napurigd bilé rio gali
nigame, alarigd ju. Rekdachi ma'chi buydname ju
tabiri o'chéranti 'lige nuebo abiena. Alué rioka
'la machimela Onorugame ra'ichalila, alueka 'la
namamala 'ya nerugame rejcholi 'lige jipe nerugame
rejcholi abiena, alué napu ne ruwi.

Jena ruwimela Esusi similigo Nasareta napu be-
jtégame nilige 'ya
53 Napu'lige Esusi 'ma guwadrisa ye tétali ruya,
'we ilile uchéchigo bilénami simid. 354 Napu'lige
sebasa alé we'ka ridgichi napu bejtégame nilige
alué bo'né Esusi re'mali ka (Nasareta anilichi),
chojkile ralamuli ra'ichali beniria alé u'ta re'obachi
«sinagoga» anilime. 'Lige raldmulika 'we e'nega jale.
Pe laa jale alué ralamuli:

—c¢Koche Dbenilepeché suwabaga ye ra'ichali?
¢Koche narélepeché a'wali napurigd newdmala
ye 'we semadtiri tabiri napu tabilé gayéname ju
newad raldmuli? —rega rukele a'bopi ra'ichaga—.
35 sTacha ye ju alué sia 'lige mesa newame inola
alué napu José anilime nilige? ¢Tacha ye ju alué
Maria ranala? ¢Tacha ye ju alué Jacobo ba'chila
lige José ‘lige Simoni 'lige Jurasi? 56 ;Tacha jena
ejperégame ju alué rio waila jena we'ka ridgachi?
¢Koche benilepeché ye rid suwdabaga alué tabiri?

57 Alekeri alué raldmuli majale 'lige tabilé ben-
inalile alué rejcholi. Alekeri Esusi anele alué
ralamuli:

—Bilé ra'ichali neru rega anime: «Bilé ri0 napu
ruyame junapu ané Onorugame eyénachi alé napu
ochérame ju, aleka tabilé niraga etélime ju. Uché
bilénami eindsaka, 'we a'la niralime ju. 'Emi alariga
nokdaguru ne'chi 'yuga.»

58 Alué raldmuli tabilé bijchigale alué Esusi
ra'ichalila, alekeri alué Esusi tabilé we'ka ralamuli
sa'wale.S

14

Jena ruwimela Erore nuldligo napurigd me'liboa
Juani

1 Akinana rawé Erore, alué napu wa'lula nilige
alé Galilea anilime ejiro, akele alariga ndchame ko
Esusi. 2 'Liko alué Erore anele alué boné 'yuga
nochame:

—¢Chieri jupeché alué Esusi anilime? Siné kachi
pe Juani keréko, alué napu raldmuli rewarame

§ 13:58 Emesi glosario «milagro».



SAN MATEO 14:3 Ixxiv SAN MATEO 14:9

nilige. Siné kachi 'ma ku ajdnalegerékd. Alekeri
'la nigame nisa a'wali napuriga sa'wamala ralamuli
napu 'ma tabile sa'wimeli nile.

3 Aluéchigo bo'né Erore nuldligime Juani
cha'piniliga abé 'yabé 'lige 'ma galirale bajchale
karénate buluga pe alué Eroriasi chojkila gite
napu Belipe upila nile alué bo'né Erore ba'chila.
Alué Belipeka se'nu eyégame nile. 4 Judnika anélige
alué Erore tabilé ikidreko alué muki rewisa alué
Belipe 'yula. Alariga anélige alué Juani:

—Tase 'yula neraga asiboa alué muki, alué mué
bonila upila.

5 Alésiko alué Erore 'we me'lindliga etele Juani,
peiligd 'we majale ralamuli. Raldmulika 'wéchigo 'la
nirdligime alué Juani, 'la machiligame Onorugame
nila ra'ichali nareme niligo. ¢ 'Lige napu'lige
bamibali sebarichi alué Erore, Erore bilé piesta
newale. 'Lige alué muki iwé Eroriasi ranala yaw-
ile alé piéstachi.” 'Lige alué Erore asiriga galele
alué iwé yawisa. 7'Lige alué Erore asiriga we'ka
e'karugame tabiri 'yadmorile alué iwé yawigorika,
napu eki tabiri najkio 'yamorile, 'lige aminami
suwabaga raldmuli akele napu anile. 8 'Liko alué
iweka anile:

—Neka najki napuriga jeka a'pdmala mué Juani
mo'ola bilé bejtdlichi ajchaga.

Alarigd anile 'machigo 'la anérigime niligame
eyélate.

9 'Liko asiriga we'kd néatale alué wa'lula Erore.
Tabilé 'la nerale, 'lige 'machigo akéleko suwdabaga
ralamuli napurigd anilige alué wa'lula Erore we'ka

* 14:6 E'nesi San Mateo 6:22.

e'karugame 'yadmoriligo. 10 Alekeri nulale napuriga
rijpunawa alué Juani mo'ola. 'Liko 'ma gujtachi
rejpindleru Juani. 11 'Lige bejtolichi ajchiga a'paliru
alué Juani mo'ola, 'lige alué iwé 'yaleru, 'lige alué
iweka eyela 'yale.

12 'Liko Juani gompaniérola raldmuli jsile 'lige
'ma o'tole alué Juani gatemia. 'Lige simibale Esusi
ruyemia.

Jena ruwimela Esusi go'ame 'yaligo we'ka
raldamuli

13 Napu'lige alieti akisd alué Esusi, 'ma sim-
ile bilé barkochi 'mi bilena tabilé ridgachi. 'Lige
raldmuli machile alemi simid endligo alué Esusi,
'lige alué raldmuli 'ma simibale 'mimi wijchi jaga
napu sebdmili nile Esusi. 14 Napu'lige sebasa Esusi
barkochi, asiriga we'ka ralamuli etele, 'lige asiriga
na'temaka etele, 'lige 'yole napu eki nayume nile
alemi sigame raldmuli. 15 Napu'lige 'ma ali kachi,
alué makué oka Esusi 'yuga jarome ralamuli anele
Esusi:

—Asiriga tabilé 'wesi riogachi ju jena. 'Lige
'ma ali jukuru. Juldwaguru ralamuli napuriga 'mi
a'tabemi ridgachi simamala go'ame ralimea.

16 'Lige Esusika nejele:

—Tabilé asemi julawa, aba jena mochiraleko
o'maka. 'Emi a'boi 'yawaguru go'ame napuriga
go'mela ralamuli.

17'Lige anile alué oyérame:

—Pe maligipi bani nerugeréke'é 'lige pe okabi
ro'chi.

18'Lige anile Esusi:

—TJeka o'tosigo alué bani 'lige ro'chitiri.

19 'Lige nulale napurigd i'kili mochibamala
ralamuli alé wijchi gajsalachi amoba. 'Lige
napu'lige u'sd alué maligi bani 'lige alué oka
ro'chi, anele Onorugame:

—Cheliéraba mué O'n6 Onorugame.

'Lige a'tabé chi'wanale alué bani. 'Lige 'yale alué
makué oka bo'né 'yuga jarome napuriga ralamuli
'ydmala. 20 Suwdabaga raldmuli go'ale 'lige asiriga
bosaga ejtebile alué bani go'sa ro'chi 'yuriga. 'Lige
alué oyérame napubule a'tabé rasiriginti alué bani
'lige ro'chi 'lige atabechi ajchale. 'Lige makué
oka atabé bochile. 21 We'ka ralamuli go'ale, ridtiri,
'lige umugitiri, 'lige u'kuchitiri, maligi mili nile pe
e'wele riocho.

Jena ruwimela Esusi amoba ba'ichi endligo

22Pe'tai'libeko Esusijulale alué makué okd bo'né
'yuga jarome napuriga barkochi jimamala napuriga
simamala uché bilena. 'Lige Esusika alé rejpile.
23 Napu'lige 'ma raldmuli simasa, 'liko Esusi 'ma
simile bilena rabd Onorugame 'yuga ra'ichamia.
'Lige 'ma chonasa, alué Esusika pe bineli asale.
24 'Lige barkoka 'ma 'mi nasipa wa'lu ba'wichi
enale, 'lige asiriga iwégame ekénale alemi endgichi
alué barko. 'Lige aminami asiriga re'pa ilirole
alué ba'wi, a'wagame chibale ba'wi alé barkochi
o'weka neraga. Tabilé gayénale simid. 25 'Lige 'ma
amuli che'lachi, Esusi simile o'weti iligd ba'ichi
amoba alé 'mi napu barko enale. 26 Napu'lige alué
Esusi 'yuga jarome etesa Esusi alé ba'ichi amoba
endgichi, asiriga majale.

—iPe chu'i kdwé alué! —anile.

'Lige bochi anile majaga.

27'Lige Esusika anele:

—i{Tase majawa, pe ne ju!

28'Lige anile alué Pegro:

—Mué Wa'lula Esusi nisakd, ne'chi nuléba na-
puriga ne ba'ichi amoba teka enegd sebdmala
napu mueé ili.

29 —Jeka simig6 'liko —anile alué Esusi.

'Liko alué Pegro re'kisele barkochi, 'lige amoba
ba'ichi enale 'mi alé simiad napu ilile alué Es-
usi. 30 Napu'lige ne nilasa 'we ekao, 'ma majale.
'Lige i'kili bokuile alé ba'wichi, 'lige napu'lige 'ma
bokuia, e'wele ra'ichaga bayele Esusi:

—jiMuérigo Wa'lula, ma'chi paki ne'chi!

31'Lige Esusika yati cha'pile sekate, 'lige anele:

—iMueka 'we pee bijchigame ju!

32 Napu'lige 'ma okdraga jimasa ku barkochi, 1iko
'ma asibale ekd. 33 'Liko suwdbaga rié napu eki
mochilige alé barkochi, asiriga 'la neraga etele Es-
usi, 'lige anele:

—'La bijchid mueka 'la Onorugame Inola jukuru.

Jena ruwimela Esust 'yoligo we'ka nayume

34 'Lige sébale alé ejiro Genesareta anilichi.f
35 Napu'lige alé ejperégame raldmuli machisa alé
ajtigo Esusi, julale jaré ralamuli napurigd chejaré
ralamuli ruyémala alé a’bemimochigame suwabaga.
'Lige ralamulika suwabaga nayukame a'paga jsile.
36 'Lige alué ralamuli napu nayukame a'paga jsile
lisensia tanele Esusi napurigd alué nayukame Esusi
0'péchilichi chébimia. Suwdabaga napu eki chébale
alé Esusi o'pachilichi, 'ma sa'wile.

T 14:34 Tabilé bajunile na’lé bonalige.

15

Jena ruwimela Esusi aniligo tachiriko alué chatiri
alawégame newame raldmuli

1'Lige jaré bariseo 'lige jaré alué Moisesi nila
nulali benirame Rusalénika sigame, sébale alé Esusi
ajtigichi. 'Lige anile Esusi olaga:

2—Mué 'yuga jarome ka tabilé 'la sébali o0la alué
nulali panigilime napu nulale alué 'ya mochigame.
¢Chonigd alarigd nokame ju?  Alueka tabilé
panigime ju napu'lige go'ame go'mea napuriga
nokiame niru ramué,*

3'Lige Esusika rukele:

—'Emika ¢chonigd tabilé 'la sébali olidgd napu
nulale Onorugame 'we 'ya? Pe a'la sébali olame
jukuru 'emi nulalila. 4 Regd nulale Onorugame:
«'La niraga etewa a'boi o'nola 'lige a'boi eyélatiri.»
'Lige abiena nulale: «Napuyépiri napu chibiriga
ra'ichame ju o'nola olaga 'lige eyela olaga, alueka
me'liboli ju.» 5 'Emika anime jukuru 'we a'ld ko bilé
rio rega anea o'nola eyélatiri: «Tabilé nejkurimala
ne, neka Onorugame 'ydmold suwabaga napu eki
nigame ju ne», 6 'lige apiépiri napu anime ju regé,
'ma tabilé gu'irimili ju bo'né o'nola 'lige eyela.
Neka aniguru 'ma tabilé 'la sébali olame ko 'emi
alué napu nulale Onorugame, tabilé la nira 'emi
Onorugame nila nulali, 'lige pe 'emi a'’boi nila 'natili
cha'pigd mochigo 'emi. 7 {'Emika 'la tabilé méatanti!
'Emika asiriga 'la semériga ra'ichame jukuru kaka
ra'ichdlilakd, nobi tabiléchigo 'la 'natame kéréko
‘'emi a'boika, 'lige tabilé 'la sébali olame ju 'emi.

* 15:2  Alué raldmulika mayele 'la panigisakd 'liko 'la ra'sdlaga
asimeo Onorugame.

Alué 'ya bejtégame Isaiasi anilime rio napuruyame

nile napu Onorugame anele, osale napuriga anilige

Onorugame. Asiriga 'la ma'chigime anile pe 'emi

olaga. Rega osale:

8 Ye raldmulika asiriga 'la semdriga ra'ichame jukuru
ne'chiolaga,

ne napu ju Onorugame,

tabiléchigo oyérame juko ne'chi.

Pe se'windriga 'natame ju.

9'"We a'lda nerame korime ju ne'chi,

tabiléchigo 'la nirame kéréko,

'we a'la semdriga ra'icha

nobi pe ralamuli nulalila benirame kame,

tabilé Onortgame nulalila.t

10'Lige Esusika alué we'ka ralamuli bayele, 'lige
rega anele:

—'La 'we a'ld gepuwa. ¢Pala 'la ndmata 'emi?
11 Bariséoka anime ju Onorugame tabilé 'wimio
alué ri6 go'ame go'sa tabilé panigisa. Neka aniguru
tabilé chéré Onorugame nirikd go'ame ka bajkime
ju bilé raldmulichi. Onorugame nirikd abé na-
jtékame ju alué ra'ichali napu buyame ju chu'alachi.
Chatiri ra'ichali buydsaka 'liko Onorugame tabilé
e'Wémala alué rio.

12 'Liko alué Esusi 'yuga jarome a'bé jabele, 'lige
rukeéliru alué Esusi:

—c¢Machi mué alué bariseo tabilé ganiliga
ejtebiligo alué mué ra'ichalila ajkisa?

13'Lige Esusika nejele:

—Napiépiri gajsala, rojatiri, tabilé ne O'nola
'pa rewagachi ajtigame echdgame, alueka 'ma

T 15:9 E'nesiIsaias 29:30.

bo'narugme nimala.} Alariga ikimela alué bariseo.
14 Pe a'réwagd. Pe napurigd bilé rio tabilé
ma'chilime uché jaré tabilé ma'chilime o'tome, pe
alarigd ju. Bilé rio tabilé ma'chilime uché bilé
rio tabilé ma'chilime o'tome pe okaraga rujsumala
bilena rejkolichi.

15'Liko Pégroka anele Esusi:

—¢Chonime ke ani mué? Aka ruwiba.

16 'Lige Esusika anele:

—¢'Emichigd tabilé 'la ndmaliachigé? 17 ;Tacha
machi 'emi suwdabaga go'ame napu chu'ichikana
bajki wami rojpachikana simirame ko, a'kinana
ma'chiname ko? Tabilé chatiri alawégame
gayéname ju. 18 Nobi ra'ichali chu'ichika
ma'chiname ka, alueka ma'chiname juké napuriga
'natame ju bilé ri6. 'Liko alué ra'ichali tabilé
la nisakd, 'liko alué ri6 'ma chatiri alawégame
gayéname ju. 19 Bilé ri6 chatiri 'natame, pe ralamuli
me'ga einamala alué rio, 'lige aminami pe apiépiri
umugi 'yuga gojchigd eindmala 'lige aminami
pe ridtiri 'yuga gojchigd einamala, 'lige chigoga
eindmala aminami, 'lige aminami 'we 'yégiga
eindmala, 'lige pe sairugame neraga ra'ichame
nimala apiépiri raldmuli olagd. 20 Alué chatiri 'natili
'mataga ra'ichasa, raldmuli 'ma chatiri alawégame
gayéname ju, Onorugame tabilé ganiliga etémala
alué ralamuli, pecha chéréko rekd ta panige sekala
go'ame go'mea.

i 15:13 Yeka aniame kéré, Onorugame 'ma chajkena a'remio
apiépiri ralamuli o apiépiri ra'ichali napu tabilé Onorugame nila ju.

Jena ruwimela Esusi ruwiligo bilé muki tabilé is-
raelita 'we a'la bijchigaligo 'la a'wali nigame ko Esusi
napurigd sa'wdmala

21 'Liko Esusi simile alé Tiro anilichi we'ka
riogichi 'lige Sironi anilichi we'ka ridgichi, napu
ejperégame nile alué ralamuli tabilé israelita. (Alué
raldmuli israelita napuriga o'kochi alariga neraga
etele alué ralamuli.) 22'Lige bilé muki alé bejtégame
naputabilé israelita nilige, alemi sébale napu enale
Esusi 'lige anile e'wele ra'ichaga:

—iMuérigo  Wa'lula, Rabi rijimala, 'la
na'temapuaka ne'chi! Ne ranala iwé bilé u'tabela
remonisi ajchagame ju, 'lige asiriga resi nilia ajti.

23 'Lige Esusi tabilé nejele. 'Lige alué 'yuga
jaromeka anele Esusi:

—'Ma julawa alué muki jena, jeka guwdnaka
e'wele ra'icha aniguru.

24'Lige anile Esusi:

—Pe raldmuli israelitacho gu'iriniliga nulérigime
ju ne Onorugamete. Alué mukika pecha israelita
juko.

25'Lige alué muki sébale alé napu ilile Esusi, 'lige
chojkobisiga ilibale, 'lige anele:

—iMué Wa'lula nulame, ne'chi gu'iri!

26'Lige Esusi anele:

—Tabilé 'la ju u'tatiri bani bujilia 'lige o'kochi
'yamia.

27 Abichilubi 'we anele alué muki:

—Bijchia ju napu ani mué, alué o'kochi abiriga
go'yame ju alué kuchi bani mojagame rujsukame.

28'Liko Esusi anele:

—iMué muki, mueka 'la bijchigi 'la sa'wame ko
ne apiépiri nawili! 'La sa'wimela mué ranala.

'Lige yati neraga sa'wile alué muki ranala.

Jena ruwimela Esusi we'ka raldamuli 'y0ligo

29 'Liko Esusika simile alé asigd 'lige sébale
suweke wa'lu ba'wi manigichi Galilea anilichi,
lige 'pami rabd simile 'lige alé rabomi asale.
30'Lige asiriga we'kd ralamuli sébale alé napu asale
alué Esusi, 'lige we'kd nayume a'pale ralamuli
sujirigame, 'lige aminami tabilé ma'chilime, 'lige
aminami tabilé gayéname ra'icha, 'lige alé a'bé
a'paliru napu Esusi ajtile. 'Lige Esusika sa'wale
alué nayudkame raldmuli. 31 'Lige raldmulika 'we
ra'sdlale napu'lige 'ma ku ra'ichachi alué tabilé
ra'ichame, 'lige alué sujiriginti 'ma ku 'la e'yénachi,
'lige tabilé ma'chilime 'ma ku ma'chilichi. 'Liko alué
ralamuli anile asiriga 'la nejkurame ko Onorugame,
alué Onorugame napu gu'irime ju alué ralamuli
israelita.

Jena ruwimela Esusi nad mili rasigame raldmuli
go'ame kogiligo

32 'Liko Esusi bayele alué 'yuga jarome 'lige
anele:

—Neka 'we na'temd ye raldmuli. 'Ma bakia
rawé mochikuru jena ne'chi 'yuga, 'lige tabilé
nutugégeme jukuru napurigd go'mela. Pe ariga
simdasakd ku galirale, pe boichimi rekupdmala
e'luika.

33'Lige alué Esusi 'yuga jaromeka anele:

—¢Churigd kochimiyéna rewibowé go'ame na-
puriga ye ralamuli go'mela? Jénaka pe jami jukuru
tabilé ridgichi.

34'Lige Esusi rukele alué bo'né 'yuga jarome:

—¢Cheki bani o'kame niruko 'emi?

'Lige nejele alué oyérame:

—Ramueka pe gichao bani o'’kame niru, 'lige pe
u'kabi ro'chi 'yuriga —anile.

35'Lige Esusi anele:

—Nulewa raldmuli napuriga i'kili mochimala wi-
jchi.

36 'Lige cha'pile alué gichao bani, 'lige o'wétiri
rewagachi e'nénaga cheliera 'yale Onorugame.
'Lige nasipasi chi'wanale bani 'lige ro'chitiri. 'Lige
alué oyérame 'yale napurigd nachutamala, 'lige
nachutele. 37 'Liko suwdbaga go'ale 'lige asiriga
'la ganiliga ejtebile asiriga bosaga. We'liko 'ma
o'pasasa alué raldmuli, gichao atabé bochile
rasirigame go'ame. 38 Nao6 mili nile pe riocho tase
tétiga umugi 'lige aminami tase tétiga u'kuchitiri.
39 Abé i'libeko Esusi suwdbaga raldmuli julasa ku
ejperélachi, Esusi 'lige alué 'yuga jarome si, 'ma
jimale barkochi 'lige 'mi a'’hé Magarani anilichi
we'kd ridgachi simibale.

16

Jenaruwimela alué bariseo 'lige saruseo nuléligo
Esusi napuriga 'we semditiri tabiri newadmala alué
napu ta'wesirio gayéname ju

1 Jaré bariseo 'lige saruseo simibale Esusi
enemia. Owile napurigd 'we sematiri tabiri
newdmala napu ralamuli tabilé gayéname ju, pe
machindliga nokale pa'lda Onorugamete jularigame
ko. Mayele tabilé gainamio newa 'lige alariga
ralamuli tabilé oyéramio Esusi.

2'Lige Esusika anele:

—Napu'lige 'emi 'pa rewagachi e'nesa, 'we a'la
machime juleké u'’kumeo o tabilé u'’kumeo ma.
'Lige 'emi etea rewigd 'we sejtaniga iligichi ali,
asiriga 'la machime julké 'emi melénala rawé
tabilé nolégame rainamio. 3 Napu'lige be'a be'li
'we sejtaniga ilisa 'pa rewagachi 'lige aminami
nolega ilis, a'lige abiena 'la machime jukuru 'emi
u'kumeo. 'La tabilé 'ndtanti 'emi, aka 'émika 'we
a'la ndmame képa ye tabiri kaka nobi uchéchigo jaré
tabiri tabiléchigo ndmame juko 'emi. Neka asiriga
we'kd e'karigame newame jukuru 'we sematiri
napu tabilé 'wesi gayéname ju raldmuli newa,
'‘émika tabiléchigo ndmame juko tachiri ruyame ko
alué. 4'Emi cha nokame raldmuli 'ma a'reme ju
Onorugame na'talila 'lige uché bilé tabiri oyérame
ju 'nalina napu tabilé Onorugame ju, pe aminacho
eténilime jukuru alué 'we sematiri tabiri. Pe bi'lepi
tabiri etémala 'emi 'we sematiri. 'Emika etémala 'we
semariga ikichi ne i'libeko rawé, alué napu etémala
‘'emi pe ruyame nimala napu ikile alué Jonasi anil-
ime ri6. Alueka bakia rawé bo'ilekuru pachagana
ro'chirojpalichi. Pe bilé tabiri ruwime kéréle alakia
Jonasi.

'Lige Esusi simile alé asiga.

Jena ruwimela Esusi ruwiligo alué bariseo ko
napuriga kawali

5'Lige Esusi simile bo'né 'yuga jarome si ba'wichi
bajuniga na'lebo 'nalige, 'lige tabilé nélega simibale
bani alué Esusi 'yuga jarome. 6 'Lige Esusika anele:

—'La 'we a'la 'nataga alué bariseo nila kawali
'lige saruseo nilatiri.

7'Lige alué oyérame anile a'bopi ra'ichaga:

—¢Chonigd alanibiché? ¢Pe bani tabilé a'pdsiga
alaniéréko?

8 'Lige Esusi 'la machile alanid mochigichi, 'lige
rukele:

—'Emika 'we pee bijchigime jukuru Onorugame
'‘we a'ld nejkurimio. ¢Chonigd ra'icha 'emi a'boi
tabilé a'pigarika bani? 9 ¢Ta'chd nama 'emi, 'lige
tabilé néla 'emipe maligi banite bosarigo ne maligi
mili rid? ¢Tabilé néld 'emi cheki atabé rasirigo
bani? 10 ;Abiena tabilé néla 'emi pe gichao banite
bosdrigo ne nad mili raldmuli? ¢'Lige cheki atabé
go'ame rasirigo?™ 11 ;'Lacha tabilé ndmatu pe tabilé
bani olaga anio ne? Uchéchigo siné ruimé ne,
'la 'we 'la 'nataga alué bariseo nila kawali, 'lige
saruseo nilatiri.

12 'Liko 'ma ndmale tabilé alué kawali olaga
aniligo alué Esusi, ndmale 'we a'ld 'nataga
mochimilikd 'malina napurigd tabilé oildmala
alué bariseo nile rejcholi, 'lige alué saruseo nila
rejcholi.

Jena ruwimela Pegro ruwiligo Esusi ko 'pa
rewigdchika jularigame

13 Napu'lige Esusi sebasa alé a'bé Sesarea Bilipo
rewégichi we'kd ridgachi, 'lige Esusi rukele alué
makué oka rio bo'né 'yuga jarome:

—¢Chonigo ralamuli, chieri kori ne napu nawale
'pa rewagachika rié neraga?

14'Lige anile alué bo'né 'yuga jarome:

—]Jaré ralamuli ani mué Juani kard, alué napu
raldmuli rewarame nilige. 'Lige jaré ani mué
Eliasi kard, alué napu ruyame nilige napu anélige

* 16:10 E'nesi San Mateo14:15-21.

Onorugame, alué napu 'ya bejtégame nilige. 'Lige
jaré ani mué Jeremiasi kard napu abiena ruwime
nilechigd napu anele Onorugame. 'Lige jaré ani
mué kara uché bilé napu ruwime ju napu anele
Onorugame.

15 —'Lige 'émika, ¢chieri koridgd ne'chi? —anile
Esusi.

16 'Lige Simoni napu abiena Pegro anilime nile
anile:

—Mueka pe Kristo ju Onorugame Inold, alué
Onorugame napu nabi ajaga ajtime ju.

17'Lige Esusika anile:

—Mueé Simoni, Jonasi inold, pe Onorugame 'smi
mué gu'ira napuriga mué 'la ndmamala chieri
ko ne, 'lige ralamulika tabilé gu'irile napuriga
ndmamala mué. 18 Mué Pegro, mué rewald «rejté»
aniame kéré. Mueka napurigd bilé rejté napu
ajchilime ju alé re'lé chojkichi napu gali elawili
ju, alariga ju mué. Mueka napuriga bilé benirame
nimala ne'chi oyérame ralamuli benirame. 'Lige reko
suwigeé abiena ne'chi si mochimala 'pa rewagachi.
19 Neka mué 'yamala lisensia napurigd nulame
nimala mué. Mué anisaka 'we a'la ko bilé 'natili,
Onorugame 'we a'la nirdmalachigd alué 'natili. Mué
anisaka tabilé 'la ko bilé 'natili, Onorugamechigd
tabilé 'la nirdmala alué 'natili.

20 'Lige Esusi 'we a'la anele bo'né 'yuga jarome
napuriga tabilé 'wesi ruyémala Kristo ko bo'né,
Onorugamete juldrigame.

Jena ruwimela Esusi ruwiligo ‘'ma me'liboli ko
alué Esusi

21 A'lige Esusi chojkile ruyea alué bo'né 'yuga
jarome 'ma simeo alé Rusaleni anilichi. 'Lige alué

e'wélala nulame, 'lige alué e'wélala balé, 'lige alué
Moisesi nila nulali benirame 'we resi olamio alué
Esusi 'lige 'ma me'limeo, 'lige bakia rawé kachi
'ma ku ajanimio. 22'Lige Pegro a'mibemi chakena
bayérale Esusi, 'lige ne'Ochale, rega anele:

—iMué wa'lula tase alarigd ra'ichawa, tajsineé
sebarimili jukuru alué rawé! iOnorugame tabilé
a'rémala mué alarigd ikichi!

23'Lige Esusi 0'wé e'nele alué Pegro, 'lige anele:

—iMué Satanasi, se'wi, simigd 'mimi mejkami!
Mueka pe nejkumega eyena ne'chi 'yuga. Mueka
'natame ju napurigd matame ju raldmuli, tase na-
purigd Onorugame.

24'Lige anele Esusi alué bo'né 'yuga jarome:

—]Jaré raldmuli ne'chi oyéranilisakda, nabi rawé
e'wamili ju napu ne nuld 'lige 'ma a'rémili ju
alué napu bo'né najki. Rekd 'we resi nilie
abirigachigo senibi rawé 'we a'ld oyéramili ju
ne'chi. 25 Alué ri6 napu majame ju me'lib6liko
ne'chi oyérame korika, alueka tase rewimela se-
mati raweli. Alué rié napu ne'chi oyérame ju
lige bilé rawé me'lisuga ne'chi oyérame korika,
alueka 'la semati raweli rewimela 'pa rewagachi.
26 Tabilé a'la ju reko bilé ri6 we'kd meme ke
enomi, alué rié alawdalaka wami 'légana injiérnochi
simeli jukuru. ¢Cheki najtétimala alué ri6 na-
puriga boné alawala tabilé simela injiérnochi?
27 'Ma pe'wé uchéchigo siné nawdamala alué napu
ju Onorugamete juldrigame 'pa rewigdchika, 'lige
asiriga 'la semariga nawdamala Onorugame a'walilate
'lige aminami santo anjeli si smela, 'lige ralamuli
napu 'la sébali olale Onorugame 'yuga 'la narémili
ju napu Onorugame 'yamili ju. Alué raldmuli napu

tabilé 'la sébali olale Onorugame 'yuga, alueka
gastigo narémili ju. 28 Neka 'la bijchid aniguru, jaré
raldmuli napu jena mochi, tabilé 'cho suwimela
napusi etesa alué napu 'parewagachikanawale rio
neraga 'we semariga nulachi.

17

Jena ruwimela Esusi se'winati gayénaligo

1 Akinana usani rawé kachi Esusi o'tole Pe-
gro 'lige Santiago, 'lige Juani, Santiago bonila,
'lige simibale bilena re'pad rabd. 2 'Lige alé Es-
usi 'ma se'winatiri gayénale alemi alué bakia
rio Esusi 'yuga jarome jdgichi. Banald napuyeri
rayénali alieri gayénale. 'Lige o'pachalaka rojsakame
gayénale 'la rapanti napurigd ra'dsali. 3 'Lige pe
anaga neraga etele oka rio Esusi si ra'icha jagichi,
bilé Moisesinile 'lige uché bilé Eliasi, alué napu 'ya
ejperégame nilige. 4 'Lige Pegro anele Esusi:

—Muérigo nulame, i'lachigo jena napuitiko'é ra-
mué! 'La ikisd koko newdawa'é bakia gali rojsate,
napuriga 'emi mochimala alé, bilé mué galila 'lige
bilé Moisesi galila, 'lige bilé Eliasi galila.

> Napu'lige Pegro biji ra'icha iligichi, bilé noli
rapame re'kinale 'pa rewigdchikana, 'lige 'ma
na'polale suwdbaga. 'Lige bilé ra'ichame anile
noliralekana e'wele ra'ichame, pe Onorugame nile,
regd anile:

—Ye Esusine Inold jukuru, asiriga galé ne. Asiriga
ganiliga ajti ne alué 'yuga. 'We a'la gepuwa napu
ani alué.

6 Lige alué akigd wijchi ajkana bi'tibale alué
bakianika, pe asiriga charigd majale. 7 'Lige Esusi
a'bé nawile 'lige nochale 'lige anele:

—Yati ku o'michisawa, tase majawa.

8 Napu'lige e'nénale alué bakia ri6, 'ma tabilé
'wesi i'tele, pe Esusicho.

9 Napu'lige ku 'pdkana rabokana e'yéniga Esusi
'we sulile napuriga tabilé 'wesi ruyémala alieti
etéligo. Regd anele:

—Tabilé 'wesi ruyewa etéligo 'emi alué Moisesi
'lige Eliasi napusi alué Onorugamete jularigame "pa
rewagachika 'ma Kku ajanisa, a'lige kuli ruyewa.

10'Lige alué oyérameka rukele:

—¢Chonigd alué Moisesi nila nulali benirimeka
anianiché Eliasi bajchd nawdamili ko 'lige alué
uché bilélaka napu Onorugame julamili ju 'pa
rewigdchika napurigd ralamuli gu'irimala, alueka
nujuba nawdamili ko?

11'Lige Esusika nejele:

—'We bijchid ju Eliasi bajchd nawamio na-
purigd gatemio suwdabaga. 12 Neka aniguru Eliasika
'ma nawaligo, 'lige alué ra'ichali benirame pecha
machigo. Tabilé machile, iliga 'we cha olale. Alué
e'wélala jena wijchimoba mochigame jipe 'we resi
olamalachig6 alué 'pa rewigachika jularigame na-
puriga ridé neraga.

13'Lige 'la machile alué Esusi 'yuga jarome Juani
olaga anid alué Esusi, alué Juani napu ralamuli
rewarame nilige, Judnika niligo napuriga Eliasi.

Jenaruwimela Esusi 'yoligo bilé re'mali rektipame
14Napu'lige Esusi sebasa alué bakia bo'né 'yuga
jarome 'yuga alé napu mochile we'ka ralamuli, 'lige
bilé rié a'bé nawile Esusi, 'lige chojkobisiga ilibale
aluério alé o'weminapuilile Esusi, 'lige anele alué
rio:

15—Mué Wa'lula, pe reké na'temdpuaka ne inola.
Asirigarekupame ju, 'lige aminami asirigaresiniliga
ajtime ju. I'sinimi 'ma na'ichi wijchime ju 'lige
aminami ba'ichimi. 16 Jena a'pigéturu ne napuriga
sa'wamala alué mué oyérame, alueka tabiléchigo
umebatigd sa'wa.

17'Lige Esusika anile:

—iTachiti raldmuli! ¢Tabilé bijchigime ju 'emi
Onorugame a'wali nigame ko mnapuriga 'la
umbamala sa'wa? ;Cheki rawé asiati karéko ne 'emi
'yuga napurigd 'emi 'we a'la benimela? ¢Chiéniko
si anachamio ne 'emi 'yuga? Jeka o'tobogo 'liko
alué re'mali.

18 'Liko Esusi ne'dchale alué u'tabela remonisi
'lige ma'chinale alué wu'tabela remonisi alué

re'malichi, 'liko 'ma sa'wile alué re'mali, a'lige
si tabilé uché rekupale.

19 'Lige pe'td i'libékorikdchi alué Esusi 'yuga
jarome Esusi si ra'ichale aminami, a'mibemi wana
rukele:

—¢Chonigd tabilé umabarupeché ramué alué
u'tabela remonisi ma'chi pa?

20'Lige Esusi anele:

—'Emika tabilé bijchigame kanko la umébame
ko ne raldmuli sawd. 'Emi reko pe bijchigie 'la
a'wall nigame ka Onorugame, 'liko rega anesa 'emi
bilé rabo: «Uchéchigo bilena ilibdwaka», 'la yati
e'wamikuru alué rabo.”

* 17:20 Jarena osilichi 'we 'ya nerigame Onorugame ra'ichélila
tabilé chujkume ju bersikulo 21 napu regé anime ju: Yeti Remonisi
tabilé ma'chiname ju tabilé tanilikd nejkurali Onorugame 'lige tabilé
ayunalia.

Jena ruwimela Esusi uchéchigo siné ruwiligo
mukumeo

22Napu'lige Esusi alé Galilea anilichi ejiro asiga,
anele alué Esusi alué bo'né 'yuga jarome:

—Onorugamete jularigame 'pa rewagachika, alué
cha nokame raldmulite cha'piboli ju. 23'Lige 'ma
me'liboli ju. 'Lige bakia rawé kachi ku ajanamala.

Napu'lige alué Esusi 'yuga jarome akisa alué
ra'ichali, asiriga seweka mochibale.

Jena ruwimela Esusi najtétime niligo alé wa'lu
re'obachi

24Napu'lige Esusi sebasa alué bo'né 'yuga jarome
'yuga alé Kapernaumi anilichi we'ka ridgichi,
alué raldmuli napu enomi goblalome nile wa'lu
re'obachi unélime Rusaleni iligame re'obd, Pegro
e'nemia simibale, 'lige rukele:

—c¢Pala najtétame juké alué wa'lula mué
benirame?

25'Lige Pégroka nejele:

—Abiena.

Napu'lige galirale sebasa, Esusi bajcha ra'ichale
Pegro 'yuga, rega anele:

—Mué Simoni, ;mueka chonigobd? ¢Chieri na-
jtétamarago enomialué e'wélalanulame, napujena
wijchimoba mochi, a'’boi 'kuchila goblaliga ani o
uchéchigo jaré ralamuli?

26 —Uchéchigo jaré raldmuli —anile Pegro.

'Lige anile Esusi:

—Kuchika pecha najtétimili jukd. 27 Alarigd
jukuru ramué ‘'yuga, ramueka Wa'lula O'no
Onorugame 'kuchila nirukuru, ramueka pecha
najtétilime juko alué onod 'yuga. Jipeko abiriga
najtétawaleké napurigd tabilé ayoga ejtebimala

alué enomi goblalome. Alekeri 'mi ba'wi iligichi
simibdgd benoli pamia, napu'lige mué ro'chi
chewasa, alé alué ro'chi chu'alachi rewimela mué
bilé enomi plata, lige ma'chi papuaka, 'lige alué
enomi goblalome 'ydwaka. Aluete 'ma suwabaga
najtétarigime nimala, nétiri 'lige 'émitiri.

18

Jena ruwimela Esusi ruwiligo chieri ko abé na-
Jtékame

1 Aligerikdchi alué Esusi 'yuga jarome alemi
a'bemi jabale napu asale Esusi 'lige rega anele:

—¢Chieri abé najtékame ju napu'lige Onorugame
nulachi ralamuli alawalachi?

2 'Lige Esusika bayele bilé u'td towi 'lige alé
nasipa elale, 'lige regd anele alué bo'né 'yuga
jarome:

3 —Neka 'la bijchid aniguru. Tabilé a'résakd
'emi gunarua, 'lige niwa napuriga ye u'tatiri napu
tabilé ridlame ju, 'liko 'emi tabilé siné elimala na-
purigd Onordgame 'emi nulémala. 4 Alué tabilé
ri6lame alué malina abé najtékame ju napu'lige
Onorugame nulachi raldmuli alawdlachi. > 'Emi
'la na'temaka eteme nisaka ye towi napu ne 'we
na'temaka eté, 'liko 'la ne'chi oyérame nimala 'emi.

Jena ruwimela Esusi ruwiligo napuriga a'la
ndtaga mochiwa napurigd tabilé chdtiri nochali
nochawa

6> Bilé ri6 resitiri 'natili 'yame bilé ta towi kuli
benime Onorugame nila ra'ichali, abé 'la nimala
ba'ichi rojkdgachi pasiga wa'ld majta goldtiga. 7 j'We
sewékame ju raldmuli jena wijchimoba mochigame

cha we'ka raldmuli mochigame 'we resi nokame,
alué napu rejome ju uché jaré ralamuli napuriga
oilamala resi nokiachi! jAlarigd ikimela, nobi 'we
resitiri nimala alué rio uché jaré raldmuli oildrisa
resitiri nochalichi!

8> Bilé 'emi sekala o ronola kdma 'we resi nok-
isa, rejpunaga 'lupua 'lina. Abé a'la ju rewagachi
moinalia tpe bi'lepi sekega o pe bi'lepi ronega.
Tabilé 'la nimala 'la okanika sekega, o okanika
ronega simia 'légana injiérnochi napu senibi raja
ili. 9 'Lige bilé 'emi 'we chatiri na'tasa pe bilé
tabiri etega, ma'chi papua alué busi 'lige 'ma papua,
abé 'la nimala 'pa rewagachi simid, napu'lige
mukusuga pe bi'lepi busega. Tabilé la nimala 'la
okanika busega simia 'légana injiérnochi napu raja
ili.

Jena ruwimela Esusi ruwiligo bilé tétali bilé bo'd
we'kdagame

10, Tase gawéliga etewa ye u'kuchitiri. Neka 'la
bijchia ani, alé 'pa rewagachi senibi tani mochi
alué santo anjeli Onorugame, napurigd Onorugame
gu'irimala alué u'kuchitiri. 11 Alué Onordgamete
jularigameka nawaligime 'la bowechi jawamia alué
ralamuli 'we i'niliga e'yéname.”

12, ;'Emika chonidgé? Bilé ri6 bujkégame nisa
bilé siento bo'a 'lige bilé bo'a we'kasa, ¢tacha
yati simime juko 'yamia alué bo'a we'kagame,
alé jami aresa alué gi makuesa makué na gi
makué? 13 'Lige ku rewisa alué bo'a we'kdgame,
'we ra'saldme ju alué bo'a we'kagame etea, me'tiga
alué bo'a tabilé we'kagame napu a'rele alé jami

* 1811 Jaré osili 'we 'ya nerugame tabilé chujku ye bersikulo.

alué we'kdgame 'yamia simea. 14 'Emi o'nola 'pa
rewagachi ajtigame tabilé najkichigd napuriga bilé
u'kuchitiri we'kamala.

Jenaruwimela Esusi ruwiligo churiga e'kalime ka
uché bilé Onortgame oyérame

15> Mué cha olésiga bilé riote napu Onorugame
oyérame Korime ju, yati 'yuga ra'ichawa wana 'la
bi'neli, 'lige 'we a'la ruyewa bilé rejcholi napuriga
la tabilé che 'sika indmala. 'Ma 'la tabilé che
'simorisdkd 'liko 'ma neyurigame kérélamala mué.
16 'Lige tabilé 'la nirasika mué alué riote, 'liko oka
ralamuli bayewa napurigd testigo nimala 'la rej-
choli ruyéligo mué. 17'Lige tabilé e'wisachig6 alué
oka ralamuli, 'liko ruyewa alué e'wélala re'obachi
nochame 'we cha olarigo mué alué riote, 'lige tabilé
e'wasa alué rio rekd alué e'wélala 'la rejcholi
ruyesa, 'liko arewa 'lige etewa napurigd bilé rio
tabilé Onorugame oyérame.

18, Neka 'la bijchid aniguru, Onorugame 'we a'la
niramio napu 'eminulé alué Onorugame oyérame.

19, Abiena rega ané ne, oka 'emi bi'lepi nataga
tdnisa Onorugame napurigd nejkdramala, 'liko ne
O'nola Onorugame, alué napu 'pa rewagachi ajti,
yati nejkiramala. 20 Ok& bakiami rié napuisakd
bi'lepi 'natili 'ndtaga ne'chi 'yuga, 'liko ne alawala
alé asimela napu napuile alué ralamuli.

21'Liko Pegro rukele Esusi:

—Mué Wa'lula, bilé ri0 Onorugame oyérame
abisibi cha olasa ne'chi, ¢chekisa e'kawa?
¢Gichdosa?

22'Lige Esusika anile:

—Neka pecha gichdosa anigo. Pe ikisa cha'sichi
nabi e'kalime jukuru, 'lige aminami nabi 'we a'la
etélime jukuru reko we'sa cha'sié.

Jena ruwimela Esusi ruwiligo bilé tétali bilé rio
tabilé e'kaligo uché bilé rio

235 Ne bilé tétali ruwimela churiga ka napu'lige
Onorugame nulachi. Pe a'chigoriga ju napuriga
bilé wa'lula rey gobldlile alué bo'né 'yuga ndchame
wikame. 24 'Lige julale bilé wikame bayéniliga,
'lige bilé nawale alué abé we'kd miyoni wikame,
25 'lige alué ri¢ tabilé enomigame nile napuriga
najtétamala. Alekeri alué wa'lula rey nulale na-
puriga ralinewa alué ri6 'ma muki 'yuriga, 'lige
'ma 'kuchilatiri 'lige suwdabaga napu eki nigame
nile. 'Lige alué enomika alué wa'lula rey o'ka
rejpimili nile, alué enomite 'ma najtétirigime nimili
nile alué nochame wikalila, napu eki wikame
nilige alué nochame. 26 'Liko alué ndchameka
chojkobisiga ilibale alé a'’bé alué wa'lula ajtigichi,
lige anile amuli nalaka: «Muérigo wa'lula 'la
na'temapua ne'chi, 'la i'libesi buwewa abiena 'la
najtétamala ne suwdbaga.» 27 'Liko alué wa'lula
rey 'we na'tamale alué nochame, 'liko 'ma tabilé
goblalomorile, 'liko 'ma tabilé najtétimili nile aluée
néchame. 'Lige 'ma su'pdnale. 28 Napu'lige 'ma
ma'chinasa alué rié napu 'we na'temdliru alué
wa'lula reyte, alué rioka najtépale uché bilé rio
nochame napu alué ri6 wikeme nile 'lige gujtachi
gaminale 'lige anele: «jYati najtétawa ne suwabaga
napu eki wiké mué ne'chil» 29 'Liko alué rio
chojkobisiga ilibale alé a'bé napu ilile alué napu
na'temaka etéliru alué wa'lula reyte, 'lige anele:

«'La na'temdpua ne'chi 'la i'libesi buwewa, abi-
ena 'la suwdbaga najtétamala ne.» 30 'Lige alué
napu 'we na'temaka etéliru alué wa'lula reyte
tabilé najkile, iligd 'ma galirale bajchale, napusi
najtétasa ma'chi pame olale. 31 Napu'lige uché jaré
nochame akisa ala'siligo asiriga seweka mochibale
'lige simibale wa'lula rey e'nemia, 'lige suwabaga
ruyele. 32 'Lige alué wa'lula reyka julale bayéniliga
alué ndchame napu 'la na'temaka etélige 'lige anele:
«Mué cha'sime, neka 'la na'temaka etégituru mué
'lige, alekeri pe ariga a'rigéturu ne napuriga tabilé
najtétimala mué. 33 Muéchig6 a'chigdriga na'tema
télikuru alué ndchame 'yuga, a'chigoriga napuriga
ne mué na'temake.» 34 'Lige wa'lula asiriga ay-
ole. Nulale napuriga gastigariwa napusi najteta
suwdabaga napu eki wikame nilige.

35 'Liko Esusi 'ma guwdrasa ye tétali ruwiya,
anile:

—O'n6 Onorugame 'pa rewagachi ajtigame,
a'chigoriga gastigarimili jukuru 'emi, 'emi tabilé
na'temadsaka uché bilé Onorugame oyérame. 'La
e'kalime jukuru, 'lige uchéchigo siné ku 'la neraga
etélime jukuru.

19

Jena ruwimela Esusi rejcholi ruwiligo napuriga
suwdbaga newikame tabilé rojdamala

1 Napu'lige alué Esusi 'ma suwénasa alué rej-
choli ruya, 'ma simile alé Galilea anilichi ejiro
asigd, simile na'lebo 'malige alé Jorani anilichi
bakochi 'omi neraga napu ma'chiname ju rayénali.

2 'Lige we'kd raldmuli alemi guwanami simibale,
'lige Esusika alemi 'we 'yole nayukame.

3 'Lige jaré bariseo jsile alemi napu Esusi
asale 'lige rukele Esusi machindliga chonira Esusi,
se'windriga nejésaka alué Esusi, 'liko nejimo lale.
Rega rukele:

—¢Churigd ani ramué nila nulali? ¢'La ju bilé
muki a'rilia 'ma newikame niriga?

4'Lige Esusika regd rukele:

—¢Tacha leérame juko 'emi alué osili Onorugame
nilanapuruwimejurio 'lige muki newaligo pe kuli
newa ralamuli jena wijchimoba?

> 'Lige alarigd rukesa, kuchigo regd anele Esusi
alué bariseo:

—Alekeri rega anile Onorugame, bilé rié 'ma
arémili ko bo'né omnola 'lige bo'né eyela, 'lige
rewimeli ko bilé muki 'lige okaka 'la bi'lepi 'natili
na'tdmili ko. 6 Alésiko 'ma tabilé oka raldmuli
neraga nimala, pe bi'lepi karélamala. Onorugame
napubule, alekeri tabilé 'la ju rojanalia alué
newikame,

7'Lige alué bariséoka anele:

—¢'Liko choniga 'la anile ko alué Moisesi 'la ko
napuriga bilé apeli newawa alé ra'ichali gatélichi
ruwime 'ma a'réligo bo'né upila?

8'Lige Esusika anele:

—'Emi chachigo resinokaga jarome kanko umugi
a'rega 'lige uchéchigo bilé rewiga, alekeri Moisesi
anile 'la ko pe bilé apeli newaga a'rilia bilé muki.
'Ya chojkind raweka tabiléchigo alariga nileko.
Onorugameka tabilé najkile napuriga rojamala.
9 Neka rega aniba: Bilé ri6 a'resa bo'né upila 'lige
uché bilé muki rewis4, alué alarigaka 'we resiriga

ju. Abiena newisa uché bilé muki a'rérigame 'yuga,
abiénachig6 wa'lu resitiri ju. Bilé ri6 rewisa bo'né
upila se'nu rid 'yuga gojchichi, 'liko 'la ju a'rilia
alué muki, 'liko la ju uché bilé muki 'yuga newilia.

10 'Lige alué Esusi 'yuga jarome ka regd anele
Esusi:

—Alariga nisaka rio niriga, 'liko abé 'la ju tabilé
newilia.

11'Ljko Esusika anele alué bo'né 'yuga jarome:

—Tabilé o'ma raldmuli nama ye napu ne
ruwimela, pe alué raldmulicho napu Onorugame
wandpule napurigd 'la ndmamala. 12 Jaré rié
o'chérame ju napuriga ga'liburigame neraga. 'Lige
jaré 'ma e'wele o'chérisa ga'libume ju uché jaré
riote. 'Lige jaré tabilé newime ju Onordgame nila
ndchali ndchiga. 'La ndmapua ye 'la ndmame nirika.

Jena ruwimela Esusi tanaligo Onorugame na-
puriga tebtimala u'kuchi 'kuchi

13 'Lige alué we'ka ralamuli a'pile jaré u'kuchi
'kuchi Esusi alemi napu ilile, napuriga nochaga
iwérali 'yamala alué u'kuchitiri 'kuchi, 'lige
napuriga iwérali tdnimala Onorugame, 'lige alué
makué oka rio Esusi 'yuga jaromeka yati sulile
napurigd tabilé a'pdmala u'kuchitiri alé. 14 'Lige
Esusika anele:

—A'rewa napurigd alué u'kuchitiri jeka smela
tase suliwa. Onorugame nuleme ju sulachi alué
raldmuli napujunapurigd u'kuchi 'kuchinapuyati
nareme ju napu'lige i'lia bilé tabiri.

15 'Lige alué Esusi alué u'kuchitiri nochaga
tanale Onorugame napuriga 'we a'la repumala alué
u'kuchitiri 'kuchi, 'lige simile.



SAN MATEO 19:16 Xcix SAN MATEO 19:23

Jena ruwimela Esusi ra'ichaligo bilé re'mali 'we
nigame 'yuga

16'Lige Esusiboichimi endgichi, aleminépale bilé
re'mali 'lige rega rukele:

—Mué benirame, ¢tachiri chu'simia 'we a'la ju na-
puriga moinawa 'pa rewagachi alé asimea senibi?

17'Lige Esusika anele alué re'mali:

—Mueka, ¢chonigd rukéché mueé tachiri la ko?
Onorugamecho ju 'we a'la sébali olame. 'La
moinanilisaka 'pa rewagachi mué, 'liko 'la sébali
olawa napu nulale Moisesi 'we 'ya.

18 'Lige alué re'malika rukele:

—¢Tachiri nulalekd alué Moisesi?

'Lige Esusika anele:

—Tase me'liboa ralamuli. Tase e'sena umugi
'yuga gojchiboa, pe mué bo'né upilacho 'yuga go-
jchiboa. Tase chigowa. Tase 'wesi ralamuli 'yuga
'yvega ra'ichawa. 19 'We a'ld nirawa mué bo'né
eyela 'lige mué boné onola. "We a'la niraga
etewa apiépiri uché jaré raldmuli napuriga nira
mué bo'nepi.

20'Lige alué re'malika nejele:

—Suwabaga alué 'la sébali olame ju ne 'yasi u'ta
towi ka. ¢Tachiri chu'silime rokaréko?

21'Lige Esusika regd anele:

—Ralinewa napu eki tabiri ni mué, 'lige kdgiwa
alué enomi alué tabilé nigame, 'liko ne 'yuga
einawa, a'liko a'kinana semati raweli narémala
mue 'pa rewagachi.

22 Alarigd anesa alué Esusi, alué re'mali
'we sewele, 'lige 'ma ku simile chachigo we'ka
i'karugame nigame niligame.

23'Liko Esusi anele alué bo'né 'yuga jarome:

—Neka 'la bijchia anibd, 'we ndchali nimala bilé
ri0 'we nigame niriga sébali ola napurigd najki
Onorugame. 24 We'kd raldmuli 'we nigame, we'ka
bujkégame akasi, chibatiri, bo'atiri, tabilé néléme
ju Onorugame, alekeri tabilé moinamili ju napu
ajti Onorugame. Abé 'la néléme ju Onorugame alué
tabilé nigame.*

25 Alué Esusi 'yuga jarome tabilé namale alieti
akea, 'lige rukele:

—¢Chieri 'la rewagachi moinamala napu'lige
mukusa?

26'Lige Esusika e'nénele 'lige anele:

—Bilé rid bo'né 'nataga tabilé lisensia 'yame
ju napurigd Onorugamete nulewa, Onorugameka
'la nejkurime ju, alarigaka 'la sebawa rewagachi.
Onorugame nirikd suwabaga tabilé nochali kame ju.

27'Liko alué Pégroka anele alué Esusi:

—Ramueka 'ma a'reru suwadbaga tabiri napu
nigame nirige ramué mué 'yuga e'yénimia. Alekeri
tachirindchali 'ydmala Onorugame ramué 'pa rewa-
gachi.

28'Lige Esusika anele:

—Neka 'we a'la bijchid ani, napu'lige jena
wijchimoba ku 'we a'la kachi, napu'lige alué napu
Onorugamete juldrigame ju napurigd rié neraga
'ma chojkiasa nula alé 'pa rewagachi, suwabaga
‘'emi abiena mochibamalachigd alé makué oka
e'wele siachi napu mochime ju alué e'wélala
nulame. 'Lige alaké makué okana siachi mochiga,

*

19:24 Matéoka regd anile: Abé tabilé nochali olame ju bilé
kameyo simira wejchd ewalachi, abé ndchali olame ju bilé 'we
nigame moyena rewagachi napu ajti Onorugame.

nuldmala 'emi alué makué okand chojkégame
raldmuli Israeli anilichi mochigame. 29 Apiépiri
ri0 napu a'rele boné galila, 'lige bonila, 'lige
ba'chila, 'lige go'chila, 'lige walilatiri, 'lige 0'nolatiri,
'lige eyélatiri, 'lige upila, 'lige 'kuchilatiri, ne'chi
oyériniliga, alueka bilé siento uché rajpé 'yamala
Onorugame. 'Lige 'la 'pa rewagachi simela alé
asimea senibi. 30 We'kd napu bajcha janili, alueka
pe guwana julawili ju. 'Lige alué 'we guwana
jdgame ka, alueka 'mi bajcha julawili ju. We'ka
alué napu 'we nigame ju, alueka tabilé narémili
ju semati raweli '‘pa rewagachi, 'lige we'ka napu
tabilé nigame ju jena wijchimoba, alueka 'we a'la
semati raweli narémili ju 'pa rewagachi.

20

Jena ruwimela Esusi ruwiligo bile rio we'ka i'wili
(‘'uba) echagame 'we a'la najtétiligo alué bo'né 'yuga
ndchame

1> Napu'lige Onorigame nulachi raldmuli
alawalachi, pe a'chigoriga ju napurigd bilé
ri6 we'ka i'wili echdgame, napu simile jaré
nochame owimia napurigd nochdmala alué i'wili
echégichi. 2 'La gatele alué ndéchame 'yuga, 'we
a'ld najtétimorile napu eki meme nile bilé rid
nochaga bilé rawe, 'lige julale alé i'wili echégichi.
3Be'4, pe'wera rainasa, uchéchigo simile alé napu
we'ka napuime nile raldmuli, 'lige alemi etele uché
jaré rid pe alemi mochiginti tabilé nocha. 4 'Lige
anele: «'Emichig6 simasi nochawa alé we'kd i'wili
echégichi, 'lige 'la sébali najtétimala ne», anele.
'Lige alué rioka yati simibale nochamia. 5 Alué

i'wili echdgame 'ma rawili uchéchigo simile alé
napu we'ka raldmuli napuime nile, 'lige 'ma abé
aligitili uchéchigo simile alé napu we'ka ralamuli
napuime nilige, 'lige owile jaré rié napuriga
simdmala nochamia alé i'wili echégichi. 6 'Lige
'ma abé ali, 'ma amuli rapagachi, uchéchigo simile
alé we'ka rioga iligichi nasipami, 'lige etele alemi
uchéchigo jaré rié pe mochigo alemi tabilé nocha,
'lige rukele: «;Chonigd pe jemi mochiripeché 'émika
rukuchégame tabilé nochaga?» 7 'Lige alué pe
alemi mochigame rioka nejele: «Ramueka pe
jemi mochiru pecha 'wesi rejome nochalichi»,
anile. 'Lige alué we'ka i'wili echdgame ri6 anele:
«'Emichigé simdwaguru nochawa alé napu echa ne
i'wili, 'lige 'we a'la najtétimala ne.»

8> 'Lige napu'lige 'ma chonasa, alué rié alué
we'ka i'wili echdgame regd anele alué nochame
nuleme: «Bayewa alué nochame 'lige najtétiwaka,
bajchd alué abé ali mo'igame najtétiwa, 'lige kuchigo
abé ta'mé ali mo'igame, 'lige abé nujubaka alué
be'd mo'igame pe kuli rayénachi» 9 'Lige alemi
jsile alué ri6é napu 'ma ali mo'ile nochamia 'ma
amuli rapagachi, 'lige reké pe'wera nochaga mele
napu eki meme nile bilé ri6 rukuchégame ndchaga.
10'Lige alué be'a chojkime nocha pe kuli rayénachi,
alué najtétiru, 'lige mayele abé we'kd memio
me'tigd alué ali mo'igame, 'lige pe alaki mele napu
eki mele alué 'we ali rapagachi chojkime. 11 'Lige
alué be'd mo'igame nocha 'ma najtétisiga chojkile
ayonia alué echertgime nigame, 12regd aniga: «Ye
raldmuli 'ma ali mo'igame nocha asiriga 'la mékuru
'la napu eki metu ramué napu 'la rukachégame

nocharu 'we rajtdliga ramind.» 13 'Liko alué
echerugime nigame rega anele alué bilé ayome
rio: «Mué rio, neka tase gaweli mué, neka tase
abé u'kabi najtétiniliga 'smi mué, neka 'la sébali
najteti mué napu eki najtétimiorié ne mué, ;tacha
'la ra'icharuké bajchd pe bilé rawé nocharigime
najtétimio ne? 14 Yati nareki napu eki mele mué
'lige yati ku simiboa. Neka abiena pe alaki na-
jtétima old ne alué napu abé ali chojkile nocha,
a'chigé eki napu eki mele 'emi. 15 sTacha 'la juké
napuriga najtétimala ne napuriga ne bo'né najki?,
napugiti ye enomika pe ne nila kame. O ¢'wéchala
enowéliru ala'sichi ne, 'we a'la najtétichi ne, neka
'Wéchigo a'la sébali olame ri6 kame?» 16 Alarigd
alué raldmuli napu 'natame ju 'we najtékame ko
me'tigd uché jaré ralamuli, machimela tabilé na-
jtékame ko, 'lige alué napu 'la machime ju tabilé
najtékame ko, alueka machimela 'we najtékame ko
—anile Esusi.

Jena ruwimela Esusi uchéchigo siné ruwiligo 'ma
me'liboli ko

17 Boichimi 'yéniga Rusaleni simiba, 'lige alué
Esusika wanda bayele alué makué oka Esusi 'yuga
jarome, 'lige rega anele:

18 —'La gepusibd, ya 'ma simawa alé 'pa rab¢ alé
Rusaleni anilichi. Ramueka 'a e'narukuru Rusaleni
simiba. Alué napu Onorugamete ]ularlgame ju 'pa
rewagachika 'ma cha'piboli ju, 'lige 'ma o'toboli
ju alé napu mochi alué e'wélala wa'lu re'obachi
nulame 'lige alué Moisesi nila nulali benirame.
Alueka animela me'liaté alué rié, 19 'lige 'ma
o'tomela e'sena ralamuli mochigichi napuriga
me'liboa. 'Lige ta'cho me'a, alué sontalo 'we

gawélimala 'lige a'kachipamala 'lige wejpisopua,
'lige gulusichi ujchagd me'liboa, 'lige pe bakia
rawé kachi ku ajdnamala —anile Esusi.

20 Alige alué Sebereo 'kuchila eyela nawale
alemi alué Sebereo 'kuchila 'yuga, 'lige alemi
Sébaga yati chojkodbaka ilibale o'wemi Esusi iligichi
'lige tdnale napurigd bilé ndchali 'yawa alué
ejtemali. 21 'Lige Esusika anele:

—¢Tachiri nochali i'lime najki mué alué ejtemali?

'Lige alué mukika anele:

—Napu'lige 'ma chojkichi nuld mué 'pa rewa-
gachi, nuldwakd napurigd ye oka ejtemali ne
'kuchila mochimala alé mué 'yuga, bilé o'ina 'lige
bilé wajtona.

22'Lijko Esusika anele:

—Tabilé machimuénapunajki. ;'Laanachdmala
'emi resi nilia napuriga ne?*

'Lige alué ejtemnalika anele:

—AKka 'laguru.

23—'"La bijchid ju 'emi 'we resi nilamala napuriga
ne —anele Esusi—iligd tabilé ne 'simalamochia alé
napu ne asimela alé anaguka. Onorugame bo'né
'la machi chieri mochiamia alé a'naguka napu ne
asimela nula.

24 Napu'lige alué oka rijima alanichi, akele alué
uché jaré makué rié Esusi 'yuga jarome, 'lige 'we
na'dwale alué oka ri6 'yuga. 25 'Liko Esusika bayele
alué makué oka rié bo'né 'yuga jarome, 'lige anele:

—Alué e'wélala rey napu nuleme ju ralamuli
tabilé bijchigame Onorugame ra'ichdlila, alueka
'we nocharime ju alué raldmuli napuriga ajagame

* 20:22 Matéoka regd osale, ;'La bajimala 'emi aleké basochi napu
bajimala ne?

neraga. 26'Emi e'wélala ninilisakd, tabilé alariga
nokimeli ju 'emi, bajcha 'we a'la gu'irimili jukuru
raldmuli. 27 Alué napu wa'lula ninili, bajcha pe
nochame niraga nimili jukuru, 'lige aminami tabilé
gunarume nimili jukuru. 28 Nimili ju napuriga
alué 'pa rewagdachika jularigame Onorugamete na-
puriga rio neraga. Tase nawale napurigd gu'iriwa
ralamulite, alueka iliga nawale gu'irimia ralamuli,
'lige mukumea we'ka ralamuli gu'iriga.

Jena ruwimela Esusi sa'wdligo oka rio tabilé
ma'chilime

29Napu'lige alué Esusi 'lige alué 'yuga jarome 'ma
simasa alé Jerikd anilichi mochiga, we'ka ralamuli
najatale. 30'Lige oka ri6 tabilé ma'chilime mochile
alé boichimi, 'lige akisa alemi enego Esusi, yati
chojkile ra'icha, rega anea:

—iMuérigo Wa'lula Nulame Rabi rijimala, 'we
a'la na'temapua ramué!

31 'Lige raldmuli alemi si e'yénigime sulile
alanichi alué oka rio tabilé ma'chilime, 'lige alué
oka rioka aminabi abé a'wagame bayea mochile:

—iMuérigo Wa'lula Nulame Rabi rijimala, pe
reko 'we na'temapua ramué!

32'Lige alué Esusika ilibale 'lige bayele alué tabilé
ma'chilime, 'lige anele:

—¢Tachiri choliame najkig6 'emi?

33'Lige alué tabilé ma'chilimeka anile:

—Mué Wa'lula Nulame, ramueka najkia na-
puriga ku 'la ma'chilime gaindmala ramué busila.

34 'Liko Esusika 'we na'temale, 'lige nochale
busila, 'lige pe yati 'ma ku 'la ma'chilile alué oka

rio tabilé ma'chilime, 'lige Esusi 'yuga simibale alué
oka rio.
21

Jena ruwimela Esusi 'ma Sébaligo Rusaleni
rewégichi
1 Napu'lige 'ma a'mulipi e'yéniga amuli seba
Rusaleni rewégichi, sébale alé bilena a'bé Be'tagé
rewegichi, Olibo anilichi rabo re'leberi. Alé sebasa
Esusi julale oka alué bo'né 'yuga jarome, 2 'lige
anele:
—Simibaga 'mi alé ridogachi, 'mi alé napu
ma'chiga ju, 'lige alé ridgichi sebasa 'emi, etémala
‘emi bilé bulito mukila chériga chujkugame bilé
u'td bulito ranégame. Su'panasa, jeka a'pawaka
alué bulito mukila 'ma alué ranala 'yuriga. 3 'Lige
bilé ri6 rukisa choniga su'panalio alué bulito,
yati anewa: «Alué Wa'lula Esusi najki napuriga
tanewa ye bulito, pe yati ku rolonawa ramué»,
anewa —anile Esusi.
4 Alariga ikile napurigd 'la sébali ikimela na-
puriga anilige 'we 'ya alué ri6é napu ruyame nilige
napu anelige Onorugame, napu'lige rega anile:
> Regd anéwakd alué Sioni (Rusaleni) ejperégame
ralamuli:

«'Emi raldmuli, alué wa'lula rey napu 'emi nuleme
u,

aleka ena,

'we a'la i'kili tabilé che anisia,

bilé bulito ranala asiga.»™

6'Liko alué Esusi 'yuga jdrome yati simibale 'lige
alariga sébali olale napuriga nulélige Esusi. 7 Yati

* 21:5 E'mesi Zacarias 9:9.

a'pale alué bulito mukila 'lige alué bulito ranala
'yuriga, 'lige alué okanika bulito pérale alué Esusi
'yuga jarome alué a'boi gemala chini i'weli, 'lige
alué Esusika yati asele bulito ranala, napu tabilé
siné asérigame nile. 8 'Lige suwdbaga raldmuli napu
we'ka nile, alemi wijchi pesia e'yénale alué chini
i'weli a'boi gemala alemi boichimi, 'lige jaréchigo
rajku sawala ro'asia e'yénale boichimi. 9 'Lige
suwdbaga raldmuli guwanami e'yénigime 'lige bajch-
abemi e'yénigime 'we ra'sdlasia e'yénale rega anisia:

—iHosana (salva)! j'La sébakuru mué jena! jMué
Esusi Rabi rijimala, mueka wa'lula nimala na-
puriga alué wa'lula Rabi anilime 'ya ajtigame! ;'We
a'la semariga nulale alué, alarigd nuldmala mué!
jHosana! j'Lachigo sébakuru mué jena!

10 Napu'lige alué Esusi 'ma sebasa alé Rusaleni
rewégichi we'ka riogichi, raldmulika majale 'lige
anile:

—¢Chieri juché ye ri¢?

11'Lige we'ka ralamuli anile:

—Yerioka pe ju Esusi, napuruyame junapuané
Onorugame, alé Nasareta ejiro Galilea bejtégame.

Jenaruwimela Esusi 'ma mabtiligo alué ralineme
ralamuli alé wa'lu re'obachi ra'pichi mochigame

12'Lige bajkile Esusi alé wa'la re'obachi ra'pichi
Onorugame galilachi, lige 'ma mabule suwdabaga
napu ralineme nile, 'lige napu ralame nile alé
pacha re'obachi ra'pichi mochiga, 'lige 'ma
renubuga 'lule suwdbaga mesa napu enomi
nakulilichi nile, 'lige 'ma re'nubule alué banko
napu jale alué wakali chulugi baloma ralinélime.
13'Lige regd anele:

—AKka osiruga chujkuché osilichi: «Ne galilaka
Onorugame 'yuga ra'ichalime jukuru», 'lige 'émika
chigorigame resola newalekuru.

14 'Lige jsile alemi alé Esusi ilirachi tabilé
ma'chilime raldmuli 'lige jaré na'lime, 'lige yati
sa'wale Esusi. 15 'Lige alué e'wélala balé 'lige
alué Moisesi nila nulali benirame ralamuli etele
alué Esusi 'we a'la sa'waligo alué nayukame, 'lige
aminami akele alué u'kuchi ejtemali rega anichi:

—iHosana! i'La sébakuru mué jena! jMué Esusi
Rabirijimala, mueka wa'lula nimala napuriga alué
Wa'lula Rabi anilime 'ya ajtigame!

Alieti akisa, 'we ayole alué e'wélalabalé 'lige alué
Moisesi nila nulali benirame, 16 'lige regd anéliru
Esusi:

—Mué Esusi, ¢'la aké mué alania jago alué
ralamuli?

'Lige Esusika anele:

—Ju, 'la aké ne. (Tabilecha siné leera 'emi
Onorugame nila ra'ichalichi napu ani:

Alué u'kuchitiri 'kuchi biji chi'ime chu'dlachika
ma'chinamala Onorugame wikala?

17'Lige alemi a'rigd alué raldmuli, 'ma simile alé
we'ka riogachi asigd, Betania anilichi simile 'lige
alé che'lébale.

Jena ruwimela Esusi 'we end anegd ne'ochaligo
alué chund tabilé rakeme

18 Melénala rawe ku Rusaleni simid enale Es-
usi, e'lowile. 19 'Lige etele bilé chuna 'lige simile

enemia 'lige etele tabilé pe'td rakégame ko alué
chund, pe sawalacho, we'kd sawégame rewale, 'lige
anele alué chuna:

—iTabilé siné go'mela raldmuli mué chuna
rakala, 'machigo ta siné rakémempa mué! —anele.

'Lige pe yati wakibale alué chuna. 20 Alieti etega
alué Esusi 'yuga jarome tabilé namaka rega anile:

—¢Churiga 'la wakibalaché pe yati pe alanésiga
alué chuna?

21'Lige Esusika regd anele:

—'La bijchia ruwli ne, 'we a'la bijchigime nisaka
'emi wa'lu a'wali nigame ko Onorugame, pecha
pe bilé chuna wakebdachimiko 'emi, 'émika 'la um-
abamikuru 'mimi wa'ld ba'wi manigichi eld ye
wa'lu rabo pe rega anega: «Se'wi iliboa, iliboa alé
nasipa wa'lu ba'wiiligichi», 'lige yati e'wamikuru ye
rabo. 22'"We a'la bijchigiga tdnisa 'emi Onorugame,
'liko suwdbaga napu tani 'emi, Onorugame 'we a'la
nejimala.

Jena ruwimela e'wélala rukéligo Esusi choniga
buyanaligo alué ralamuli alé ra’pichi wa'lu re'obachi
mochigame ralinea

23 Napu'lige alé ra'pichi wa'lu re'obachi bajkisa
alué Esusi, 'lige alemi iligichi alué Esusi ralamuli
beniria, yati alemi jsile alué e'wélala balé 'lige alué
jurio raldmuli nuleme, 'lige anele:

—¢Tachiri gite buyanaché mueka alué raldmuli
alé wa'lu re'obachi ra'pichi mochigame ralinea?
¢Chiérite ajcharigame jukd mué Wa'lula neraga?
¢ Tachiri najtékame nochali nigame juko mué 'sia?

24'Lige Esusika anele:

—Ne abichigé rukémala bilé ra'ichali, 'lige
'la ma'chigime nejidsaka 'emi, ne 'la ruwimela
choniga tachiri gite buydnigo ne ralamuli jena
ra'pichi mochigame ralinea. 25 ;Chieri julale Juani

ralamuli rewardniliga, Onorugame chald o raldmuli
chala?

'Lige alué e'wélala balé 'lige alué jurio ralamuli
nuleme a'bopi rukele, rega anile:

—Onorugame julale anisuka 'liko animela alué
Esusi: «¢'Lige choniga ta bijchigirupaché 'emi napu
anié Juani?» anile. 26 'Lige anésikd pe ralamuli
julaligo alué Juani, 'liko pe maja mochiwa ralamuli,
siné kachi pe ramué saila niraga mochibamala
raldmuli, napugiti suwabaga raldmuli 'we a'la
machiga mochigame Juani ruwime niligo napu
anele Onorugame.

27'Liko pe regd anile:

—Tabilé machiru'é chiérite jularigame niligo alué
Juani.

'Liko alué Esusi anélechigo:

—Neéchigo tabilé ruwimela tachiri gite buydanigo
ne suwabaga raldmuli jena ye ra'pichi wa'lu
re'obachi mochigame ralinea.

28, 'Emika ¢chonidgd? Bilé rié okd 'kuchigame
nile, lige alemi a'’bemi simigd napu ajtile alué bilé,
rega anele: «Simigd mué jipe nochawa alé we'ka
i'wili echégichi.» 29'Lige alué towika anile: «jTabilé
siminali ne!» Nobi 'wéchigo cha laleko alanisa 'lige
pe'ta i'libeko yati simile nochamia. 30 'Lige alué
ri6 0'ka 'kuchigame a'’bemi simiga napu ajtile alué
uché bilela, 'lige a'chigoriga anélechigd napuriga
anélige alué uché bilela, 'lige alueka rega nejele:
«'La ju, kulipi simé ne.» Tabiléchigo similekd.
31;Chieri 'nalina 'la e'wdlekobd napu o'nola nulele?

'Liko alué e'wélala balé 'lige jurio ralamuli
nuleme rega anile:

—Alué bajcha nulérimeguru.

'Lige Esusika anile:

—Neka 'la bijchia anibd, alué enomi goblalome
lige alué we'kd rié 'yuga okome umugi, alueka
bajcha 'la lisensia 'ydmala napurigd Onorugamete
nulewa alawdlachi, tase napuriga 'emi, 32 napugiti
'émika tabilé bijchigiligame 'la rejcholi ruwichi alué
Juani 'la o'wé jawamia ralamuli, 'lige alué enomi
goblalome 'lige alué we'ka rid 'yuga okome umugi
'‘we a'la bijchigile rejcholi nejichi alué Juani, 'lige
reko 'emi 'la etege suwdgaba yeti, tabilé pe'ta ku
guwana 'natalekuru.

Jena ruwimela Esusi bilé tétali ruwiligo i'wili
('uba) tebume ralamuli

33> Gepusibd uché bilé tétali: Bilé ri6 we'lé
nigame wajsa. We'ka banawa jawale i'wili anil-
ime, 'lige 'we a'la 'yele, 'lige jole bilénami i'pichi
alé me'chomia alué i'wili rakala, napu'lige rakesa
alué ba'wila ma'chi pamia, 'lige newale bilé gali
re'pad iligame napurigd alué tebume alé asiga
repumala alué we'ka banawa i'wili.

» 'Lige owile repuniliga jaré rio alé nochame, 'lige
bo'neka simile bilénami mejkami. 34 Napu'lige
sebasarawé i'wiliame, alué gawigameka 'naka julale
jaré bo'né pionila napurigd rojandmala nasipasi,
'vamia napu eki mélapa alué repume. 35 Alué
tebuka mochigameka tabilé rojandnile 'lige 'ma
cha'piliru alué gawigame piodnila alemi jsichi. Bilé
'ma cho'ndliru, 'lige uché bilela ka 'ma me'aliru,
'lige uché bilela ka 'ma bajsibuliru. 36 'Lige alué
gawigame ka uchéchigo jaré bo'né pionila julale,

'lige alué banawa rakeme repume ka a'chigoriga
olale napuriga alué bajcha jularigame pioni.

37> 'Lige 'ma guwichimikd bo'né inold julale
alué gawigame regd 'nataga: «Ne inolaka 'la niraga
etéwarékd.» 38 'Lige alué banawda tebume ka,
napu'lige etesa alué gawigame inolda, rega anile
a'’bopi: «Alué bi'lepi jukuru alué ri6 gawigame
inola, 'lige alué jukuru alué o'nola nila nachuamili
napu'lige omnola mukusa, alekeri me'liboa.
Alariga 'la ramué niga ejtebiwa ye gawi o'nola
mukusd», anile. 39'Lige cha'pisd 'ma me'ale 'lige
i'rachi ma'chige pale.

40 » Napulige nawasa alué gawigame,
icholamalawé alué banawa repume?

41'Liko alué e'wélala balé lige alué jurio raldmuli

nuleme anele Esusi: o
—Alué 'we end nokdgame ka 'ma me'liboli ju

tabilé na'temaka, 'lige uché jaré 'yamala repuniliga
alué we'ka banawa jagame, 'lige alueka 'la
rojanamala alué banawa rakala napu'lige 'ma
rakesa.
42'Lige Esusika anile:
—¢Tabilé siné leérame ju 'emi osili Onorugame
nila?, alé napu anime ju:
Bilé rejté tabilé galega etérigame alué galinewame
ralamulite
tabilé machime nile 'we a'la ko alué rejté chijtochi
ajchilia.
'Lige alué rejté abé a'la nile alé chijtochi ajchalia.
Onorugame bo'né alariga elale.
Napu Onorugame 'sile newa 'we a'la sematiri ju
ramué niriga.t

T 21:42 E'nesiSalmos 118:22-23.

43, Neka 'we a'ld bijchid aniba Onorugame
'ma tabilé nulamio 'emi alawalachi, 'lige alué
Onorugame nulémala uché jaré ralamuli napu 'we
a'ld e'wimili ju Onorugame. 44 'Lige napiépiri rié
alé rejtechi bo'ibasa, 'ma chi'wamala. 'Lige bilé rid
me'tachisa alué rejtete, 'ma chi'laga rejpimala.

45 'Lige alué ra'ichali akigd alué e'wélala balé
'lige alué ralamuli bariseo, machile pe alué olaga
aniligo alué Esusi alieti ra'ichaga. 46 'Liko alué
e'wélala balé 'lige alué bariseo 'we cha'pindlile
alué Esusi, pe iligd 'we majale cha'piga, 'wéchigo
la bijchigilime suwdbaga ralamuli la Onorugame
ra'ichdlila nareme niligo Esusi.

22

Jenaruwimela Esusiruwiligo bilé tétali bilé piesta
newigime

1'Lige Esusika uchéchigo siné ruwile bilé tétali,
regd anile:
2 —Napu'lige Onorugame nulachi raldmuli
alawalachi, a'chigodriga ju napuriga napu'lige bilé
wa'lula rey napu wa'lu piesta newile bo'né inola
newichi. 3 Julale bo'né 'yuga ndchame bayéniliga
we'kd raldmuli napurigd smela go'mea, napu
'ma bayérigame nilige, 'lige alué bayérigame tabilé
simanili alué newigime nerugichi go'ame go'mea.
4'Liko alué newime o'noélaka julale uchéchigo jaré
bo'né 'yuga ndchame napurigd regd anémala alué
'ma bayérigame: «Ruyéwaka alué ralamuli napu 'ma
baigé ne 'yabé 'ma newariga iligé go'ame, nuligo
ne me'linaliga akasi 'lige ajdgame abé 'la sa'pégame
'lige suwabaga 'ma 'la listo iligd, yati bayewa

napuriga jeka smela go'ame go'mea.» 5 'Lige alué
napu 'ma bayérigame nilige go'ame go'achi tabilé
simibale go'ame go'mea alé newigime nerugichi,
jaré pe 'mi wasa bo'igichi simibale nochamia 'lige
jaré pe che jarénami simibale nochamia, 6 'lige
jaréchigo napu tabilé simanale alé newigime
nerugichi 'ma cha'pile alué wa'lula rey 'yuga
ndchame, 'lige 'we resi olaliru lige me'dliru. 7 'Liko
alué newime o'nolaka napu wa'lula rey nile,
'we ayole machisd 'ma me'lilirigo alué ralamuli
juldrigame alué ralamuli bayéniliga, 'lige julale
bo'né sontdlola napuriga me'limela alué ralamuli
cha nokame, napu 'ma me'ale alué wa'lula reyte
juldrigame, 'lige 'ma me'liliru alué cha nokame 'lige
'ma e'koésiliru suwabaga gali. 8 'Liko alué wa'lula
rey alué newime re'mali o'nola anele alué bo'né
pionila napu mochile alemi, rega anele: «Go'ameka
'ma listo ili, iligd alué napu bayérigame nilige,
alueka tabilé simanili, 'ma tabilé lisensia nigame
junapurigd smela. 9 Alekeri yati simawa alé napu
e'yéname ju ralamuli, 'lige apiépiri ralamuli napu
eteru alemi bayéwakd napurigd smela go'ame
go'mea jena newigime nerugichi.» 10 'Lige alué
wa'lula rey pionila ka simibale alemi napu napuime
ju ralamuli 'lige yati bayele suwabaga napu eki
najtépale alemi, napurigd simamala go'ame go'mea
alé newigime nerugichi, alariga 'la we'ka ralamuli
jsile alé alué re'mali newichi, suwdabaga 'la go'ale
alué go'ame.

11, 'Lige alemi bajkile alué wa'lula rey alué
newime re'mali o'nola, napu go'ya mochile alué
ralamuli bayérigame newikichi, 'lige etele bilé rid

tabilé o'pachigime alué o'pacha napu o'pachaga
simiame nile bilénami newigime nerugichi. 12 'Lige
rega anele alué ri6: «Mué rio, ¢churiga 'la bajkiché
mué jena peka o'pachaga nawasa napu o'pachaga
nawilime ju bilé newigime nerugichi?» 'Lige alué
rioka tabilé pe'td nejele rukilia. 13 'Liko alué
wa'lula reyka anele alué napu go'ame ro'ame
nile: «Ronola bulesi ye ri6 'ma sekala 'yuriga,
'lige alé ma'chige papua chondrale napu nalamala
resi niliga 'lige napu chi'namela ramald majaga.»
14We'kachigo kame bayérigame 'lige u'kabi ju napu
'la sébame ju alé newigime nerugichi.

Jenaruwimela Esusi ruwiligo Onortgame 'yalime
ko napu Onortigame "ydwili ju

15 Alige pe'td i'libeko alué bariseo simibale
alué Esusi rukemia jaré ra'ichali pe machindliga
chonird. Se'wind anisdkd yati cha'pibd olale.
16 'Lige alué bariseo julale jaré a'’boi gompaniérola
'lige alué wa'lula Erore gompaniérola napuriga
regd anémala alué Esusi:

—Mué Esusi, ramueka 'we a'la machiaa 'we a'la
ganilime ko mué 'la 0'wé ra'ichiga tase 'yégiga, 'lige
'we a'la benirame ko mué churiga ka alué 'we a'lala
bowé. 'Lige 'we a'ld machiaa ramué mué 'la niraga
eteme ko ralamuli, reké e'wélala kachi 'lige rekd
pioni kachi. 17 Alekeri najkid napurigd ruwimela
mué: Pala'lajunejilia alué enominapu nejilime ju
alué wa'lula rey Sesar i'lime? ¢Tabiléchala?

18 Alué Esusika 'we a'la machile pe resitiri 'nataga
aniligo alué ralamuli, machile pe Esusiresi olaniliga
aniligo, 'lige anile Esusi:



SAN MATEO 22:19 cxvi SAN MATEO 22:24

—¢Chonigd alanibiché 'émika pe resi oldniliga
ne'chi? 'Emika 'we a'la ra'ichame ju pe iliga chatiri
'natame juko. 19 Aka jeka a'pdsigo bilé enomi chi-
jtuligame napu najtétiwili ju alué wa'lula rey.

20 'Lige Esusika anele alué bariseo 'lige alué
Erore gompaniérola:

—¢Chieri mo'ola ju ye mo'0 jena enomichi
ajtigame, 'lige chieri rewala chujku ye enomichi?

21 'Lige alué bariseo 'lige alué Erore gom-
paniérola anele:

—AKka alué wa'lula rey Sesar anilime.

'Lige Esusika anile:

—Napu alué wa'lula Sesar nila ju, alueka
alué wa'lula Sesar 'yawaguru, 'lige alué napu
Onorugame nila ju, alueka Onorugame 'yawaguru
—anile Esusi.

22 Alieti akigd tabilé machile churigd nejemia
'lige simibale, tabilé che olale.

Jena ruwimela Esusi ruwiligo 'la rewagachi
simibame ko alué a'ka ralamuli alawala napu'lige
suwisd

23 Pe a'lige rawé alué saruseo anilime raldmuli,
alué napu anime ju tabilé sébame ko rewagachi
alué suwigame alawala, Esusi 'yuga ra'ichale, rega
anele:

24 _—Mué Esusi, ralamuli benirame. Moisesi a'rele
bilé osili regd anime 'we 'ya: Bilé rio mukusa 'lige
bi'neli rejpisa muki tabilé 'cho 'wesi 'kuchiga, alué
mukugame bonila rewimeli ju alué muki napuriga
'Kuchigame nimala alué muki gunamakame, alué
mukugame bonila 'yuga asiga, 'lige alué mukugame

bonila 'kuchila o'chérisa napuriga alué mukugame
'Kuchila kadrélamala —anile alué ralamuli saruseo.

'Lige abiena regda anele:

25 —Sinéchigo mochile gichao ejtemali bi'lepi
0'ndgame, 'lige alué wa'lula ba'chila rewale sineko,
'lige mukule ba'chila tabilé 'cho 'wesi 'kuchiga, 'lige
alué abé u'tabela alué chega bonila rewale alué
muki gundmakame, 'lige 'ma mukulechigd tabilé
'‘cho 'wesi 'kuchiga. 26 'Lige alarigd ikile alué
u'tabela 'lige alué abé u'tabélachigo, 'lige alariga
suwile suwdbaga a'boi najarémala. 27 Alué gichao
rio suwirisa, mukule alué muki gunadmakame.

28 'Lige alarigd anesa, kuchigo rega rukéliru Es-
usi:

—Napu'lige alé rewagachi sebasa alué gichao
ejtemali 'lige alué muki aleka, ¢chieri 'nalina upila
nimalawé alué muki? Jena wijchimodbaka suwabaga
gichao ejtemali upila niligame.

29'Liko Esusika regd anele alué ralamuli:

—'Emika tabilé machigd mochi. Tabilé machi
'emi Onorugame nila ra'ichali, nibilé machi 'emi
churigd ko Onorugame a'walila. 30 Alué napu
eki seba rewagachi, nibilé umugi nibilé riotiri
newimala, aleka suwdbaga ralamuli napuriga
santo anjeli rewagachi mochigame nimala. 3! Aka
alué bo'né Moisesi osdlige'é pe u'kabi osili, napu
Onorugame anilige napu ruwirewagachi simibame
ko alué ralamuli suwisa. ¢Tabilé siné leérame ju
'emi alué ra'ichali? Anime ju: 32 «Ne ju Onortgame
napu Abraami, Isaki 'hge Akobo oyérame ju.»
Onorugame nirika tabilé 'wesi suwigame kéré,
suwabaga ajdgame ju.



SAN MATEO 22:33 cxviil SAN MATEO 22:42

33 Alieti ra'ichali akisd, we'kd 'natale alué
ralamuli, aliena 'la beniga ruwichi alué Esusi.

Jena ruwimela Esusi ruwiligo tachiri ko alué nu-
lalirejcholi abé najtékame

34 'Liko alué bariseo abé i'libeko kachi akele
'we a'la benigd nejéligo alué Esusi, 'lige tabilé am-
inabi ra'ichiga jabigo alué ralamuli saruseo, 'liko
alué bariséoka napuile o'maka 'lige simibale napu
ajtile Esusi. 35 'Lige bilé rié napu Moisesi nila
nulali benirame nile, regd rukele alué Esusi pecha
olaniliga se'wind anisaka:

36 —Mué Esusi, benirame raldmuli Onorugame
nila ra'ichali, ¢tachiri juké alué nulali rejcholi 'we
najtékame?

37'Lige Esusika nejele:

—'We galewa Onorugame, 'la bi'lepi matili
'ndtiga. 38 Alué ju abé najtékame nulali rejcholi.
39 'Lige alué uché bilé nulali rejcholi regad anime
ju: «Napurigd galé 'emi a'boi alawala, alariga
galewa uché jaré ralamuli» 40 'We a'la sébali
e'wasakd 'emi ye oka nulali rejcholi 'we najtékame,
'liko 'we a'la sébali oldmala 'emi suwabaga alué
uché jaré nulali rejcholi napu osale Moisesi, 'lige
uché jaré napu ruyame ju napu ané Onorugame.

Jena ruwimela chieri ko alué Onorugamete

juldrigame

41 Napu'lige napuika mochigichi alué bariseo,
Esusi rega rukele alué bariseo:

42__'Emika ¢chonidgo, chieri koridgo alué Kristo?
¢Chieri rijimala kori 'emi alué?

'Lige alué bariséoka anile:

—Pe Rabi.

43'Lige Esusika anile:

—¢'Lige choniga wa'lula aneme juché alué Rabi
alué Kristo olaga? Onorugame Alawala gu'irale
napuriga animela rega:

44 Onorugame anele alué Wa'lula Kristo ne'chi

nuleme:
«Jena asa wajtona

napusi neyuro ne mué saila 'yuga.»
45 Aka alué bo'né Rabi aneme ju «ne'chi nuleme»
alué Kristo, 'liko abéchigo najtékame juleké alué
Kristo me'tiga alué Rabi.

46 'Lige tabilé 'wesi ralamuli 'la gayénale nejea,
'lige aleké rawé si tabilé 'wesi e'wérali olale rukea
aminabi ra'ichali.

23

Jena ruwimela Esusi ruwiligo churiga ka bilé
raldamuli gunarugame

1Pe'ta i'libeko Esusi ra'ichale alué we'ka ralamuli
'yuga 'lige alué bo'né 'yuga jarome, rega anele:

2 —Alué raldmuli Moisesi nila nulali benirame
'lige alué bariseo, alueka abé machi churiga ko
alué Moisesi nila nulali. 3 'Emika 'we 'la e'wiwa
tabiri tabiri napu nuld, pe iligad tase alariga nok-
iboa, napurigd nokame ju alué bariseo, 'lige
alué Moisesi nila nulali benirame, napugiti alueka
regd anime kame: «Jipeko regd nochatékuru.»
'Lige pe se'windriga nochame ju bilé nochali, tase
napurigd anilige. ¢ 'We a'wdgame nuleme ju
ralamuli, lige alué a'boika tabilé tabiri ndchame
ju. 5 Alueka 'we ganilime ju ujchaga e'yénaga
gora, 'lige sekachi korea bulugd e'yéname ju napu
osirugime ju pe u'kabi ra'ichali Onorugame nila

ra'ichali, napuriga ralamuli etémala. 'Lige aminami
i'weli reboso gemaga e'yéname ju, napu a'naguchi
chitochi i'weli se'wégame ju. Alarigd nokame ju
napuriga raldmuli na'tdmala 'we a'la sébali oyérame
ko Onorugame. 6 'Lige najkime ju napurigd 'we
a'la semariga kogiwa bilena wa'lu go'ame go'achi.
'Lige mochime ju alé napu mochimili ju alué abé
e'wélala alé u'kuchi re'obachi pacha «sinagoga»
rewégame, 7 'lige aminami najkime ju napuriga
'we 'la niraga reporiwa uché jaré ralamulite alemi
napu we'kd raldmuli mochi. 'Lige najkime ju na-
puriga rega anewa ebreo ra'ichaga: «Rabbi» (napu
aniame kéré benirame).

8 » 'Emika tabiléchigo alarigd nokibogd, tase
najkime niwa napuriga anewa «benirame», péchigo
bilepi kame alué benirame Onorugame nila
ra'ichali, pe alué napu ju Kristo, 'lige suwabaga
'‘émika bi'lepi O'ndgame jukuru napu ju Onorugame.
9 'Lige tabilé 'wesi «o'né» anewa alué uché
jaré raldmuli, O'noka péchigo bi'lepi kame, pe
aluecho napu 'pa rewagachi ajti. 10 'Lige tabilé
najkia mochiwa napurigd «benirame» anewa 'emi
napugiti bo'né benirame ka pe bi'lepi kame pe
Kristocho Onorugamete juldrigame. 11 Alué napu
wa'lula ju suwdabaga gu'irimili ju. 12 Alué ri6 napu
mayeme ju 'we najtékame ko, alueka pe tabilé
najtékame kérélamala. Alué napu tabilé ridlame
ju, alué mnalina nimala abé najtékame Onorugame
niriga.

13 iResi 'emi Moisesi nila nulali benirame 'lige
'emi bariseo, tabilé sébali olame ju 'emi 'la sébali

olamirisa! 'Emika tabilé areme kame raldmuli na-

puriga e'wimala Onorugame napuriga Onorugame
alué raldmuli nulémala. 'Lige 'emi tabilé e'wame
ju. Aminami tase elime ju 'emi napuriga sébali
oldmala alué uché jaré ralamuli napu 'la sébali
olanilime ju.

145, iResia 'emi raldmuli Moisesi nila nulali
benirame 'lige 'emi bariseo, tabilé 'la sébali olame
ju 'emi! 'Emika 'ma bujeme ju gali alué¢ umugi
gunamakame galila, 'lige jame ju 'emi Onorugame
tania iwérali re'obachi we'lisi napuriga suwabaga
raldmulite etewa 'emi. Alekeri 'émika abéchigo
wa'lu gastigo narémala.

155, jResia 'emi raldmuli Moisesi nila nulali
benirame 'lige 'emi bariseo, tabilé 'la sébali olame
ju 'emi la sébali olamirisa! 'Emika ichdrimi e'yéname
ju ralamuli 'yuga ra'ichiga napuriga alué oyérame
gaindmala, 'lige 'emi oyérame gainasa abéchigo resi
nokame ju me'tigd 'emi, 'lige simamala injiérnochi
napuriga 'emi.

16 » jResia 'emi, ‘'émika uchéchigo jaré
beniriniliguru nobi tabiléchigo ndmame juko 'emi!
i'Emika pe siego neraga ju uché bilé ralamuli
siego o'tome! 'Emika ani bilé raldmuli 'we a'la
sébali olama orisd Onorugame 'yuga, aniga alué
re'oba enega iligd napurigd 'la sébali olamala,
alarigaka tabilé najtékame ju. 'La sébali olama
orisd Onorugame 'yuga aniga alué 'oro pacha
re'obachi ajtigame e'nega iligo, napuriga 'la sébali
oldmala, alueka 'la najtékame ju. 17 {'Emika pe tonto
julke 'lige aminami siego! ¢Tachiri abé najtékame
juko, 'oro o re'obachala alé napu 'oro neru?
Tabilé nerulasaka 'oro alé re'obachi Onorugame

galilachi, 'liko pe tabilé 'me najtékame nimiliké.
18 Abiena anisd 'emi: «'We a'la sébali olama old ne
Onorugame 'yuga mesa e'negd iligame alé pacha
wa'lu re'obachi iligame», 'liko tabilé sébali olamili
ju. 'Lige rega anisa 'emi: «'We a'la sébali olame
ne Onorugame 'yuga, enega iligame go'ame re'pa
mésachi iligame», 'liko 'we a'la sébali olame ne.
19 {'"Emi 'we siego ju! ¢Tachiri abé najtékame ju,
go'ame Onorugame Kdgilime 0 mésachala? Tabilé
mésachi jasaka go'ame, 'liko pe napuyépiri go'ame
neraga jamilike. 20 Alué ri6 napu 'we a'la sébali
olamori anigd alué mesa pacha re'obachi iligame
enega iligo, pe abiena anigd ani alué go'ame
mésachi jdgame abiena e'nega jago. 21 Alué rio
napu ani 'we a'lad sébali oldmori aniga re'oba
e'naga iligd, abiena aniga ani Onorugame e'nega
ajtigd napu alé pacha re'obachi bejtégame ju,
alekeri 'we a'la sébali olamori. 22 Alué rié napu 'we
a'la sébali olamori anigd rewaga e'nega ajtigo, pe
abiena aniga ani e'nega iligé alué wa'lua sia napu
Onorugame ajtime ju, 'lige abiena e'nega ajtigo
Onorugame.

23 5 iResia 'emi Moisesi nila nulali benirame
'lige 'emi bariseo, tabilé sébali olame ju 'emi
napu ani! 'Emika wandpame ju pe'ta alué gajsala
'we a'la sema jukame napu go'ame ajchilime ju
(verbabuena, anis, komino) Onorugame kogilime,
lige alué abé a'la najtékame 'ndtilika 'ma tabilé
néléme ju 'emi. Tabilé sébali olame ju 'emi napu
nuld Moisesi alé bilena osilichi, alué napu ju 'we
a'la sébali gatélime ra'ichali raldmuli 'yuga, 'lige 'la
na'temaka etélime ralamuli, 'lige '1a bi'lepi oyérilime

pe Onorugamecho. Suwadbaga ye jukuru napu 'la
sébali oldmili ju 'emi. 24j'Emika pe siego neraga kéré
napu o'tondlime ju uché jaré raldmuli bilénami!
i'"Emika a'la saweme ju alué ba'wi tabilé 'yuriga ba-
jimia u'kuchi se'wali, nobi 'mdchigo a'wame juko
'emi alué wa'li ajdgame kameyo anilime!™

255 iResia 'emi raldmuli Moisesi nila nulalila
benirame 'lige bariseo, 'émika tabilé e'wame ju
napu ani 'emi! 'Emi 'we a'la bi'weme ju alué
baso 'lige alué bejtoli pe amoba, 'lige pachdganaka
'we choligame ju. 26 'Emi bariseo siego: 'we
a'lda bi'wewa alué baso pachdgana 'lige bejtoli,
napuriga 'la bi'wigame nimalachigd ma'chimana.
'Emika napurigéa alué baso 'lige alué bejtoli alar-
igd ju 'emi. Amodbaka 'we bi'iga e'yéname ju nobi
pachdganaka'we chatiri 'natame ju'emi. Abiena 'we
a'la bi'wigame niwa pachaganachigd napuriga alué
baso.

27 5 iResia 'emi raldmuli Moisesi nila nulali
benirame 'lige bariseo, 'émika tabilé e'wame ju
napu ani 'emi! 'Emika ]u napuyeri suw1game
bi'tigichi galila, napu 'we ala semadriga ju
ma'chigika, nobi pachdaganaka we'kd bi'tigame
kéréko alué suwigame o'child 'lige we'ka sa'pa
bikdgame. 28 Alarigd ju 'emi, 'émika 'we a'la raldmuli
karé e'nérika péchigo tabilé la natame juko 'emi,
pe chibiyeti natame kéréko.

29 5, jResia 'emi raldmuli Moisesi nila nulali
benirame 'lige bariseo, 'émika tabilé e'wame ju

23:24 Yeka pe aniame kéré alué bariseo 'we a'ld 'nataga 'la sébali
oldniliga alué nulali ta'mé najteme, 'lige tabilé 'la 'ndtaga sébali olale
alué abé najteme nulali Moisesi nila.

napu ani 'emi! 'Emika pe galirime ju amoba napu
bi'ti alué 'ya suwigame ralamuli napu ruyame nile
napu Onorugame anélige, 'lige e'’karigame 'we a'la
sematiri tabiri jéwame ju 'emi alé amoba napu
bi'ti totiga ralamuli 'we a'la sébali olame, 30 lige
regd anime ju 'emi: «'ya e]perehslga ramué pecha
sichigo nokiboké ramué me'a alué ralamuli, napu
ruwime nilige napu Onorugame anele.» 31 Alaniga
‘emi a'bol aniguru alué 'ya mochigame rijimala
ko 'emi alué napu me'ale alué 'ya mochigame
raldmuli, napu ruwime nile napu Onorugame
anélige. 32 jSuwénisigd 'liko napu 'ma o'winalepa
alué 'ya mochigame 'emi rijimala!

33, {'"Emika ju napurigd sinowi! ¢Churiga 'la
neyusimala 'emi napuriga tabilé rujsumala '1égana
injiérnochi? 34 Alemi juldmala ne jaré raldmuli
ruwime napu ané Onorugame, 'lige jaréchigo
'we ejebénigame 'lige jaréchigo benirame, 'lige
'‘émika jaré 'ma me'limela gulusichi ujchaga, 'lige
jaréchigo 'ma wejpisOmala 'emi alemi u'kuchi
re'obachi «sinagoga» rewégame mochigichi, 'lige
jaréchigo 'ma najatamala 'emi ichurimi we'kanami
we'ka ridgichi e'yénachi me'lindliga. 35 Alekeri
'emi narémala alué wa'lu gastigo suwigorikdba
suwdabaga alué 'we a'ld raldmuli, suwabaga alué
napu me'liliru napusi me'liliru alué Abeli anilime
rio 'we 'ya ajtigame. Alué Abeli me'lisuga akina
si we'kd me'liliru napusi ochero alué Sakariasi,
Berekiasi inold. 'Emika alé ra'pichi me'ale alué
Sakariasi alé nasipa napu e'kOsime nile ajagame
Onorugame kogimia, 'lige alué wa'lu re'oba iligichi.
36 Neka 'we a'ld bijchia anibd suwabaga raldmuli

jipe ejperégame wa'lu gastigo naremio, cha we'ka
raldmuli me'lilirigime 'we 'ya. 'Emika pe aleké
chatiri 'natili natame ju napuriga 'natame nile alué
raldmuli 'ya mochigame.

Jena ruwimela Esusi naldligo raldmuli Rusaleni
ejperégame na'temaka

37> {'Emi raldmuli Rusaleni ejperégame, 'émika
me'ame ju alué napu ruwime napu Onorugame
ane, 'lige aminami rejtete bajsibuga me'ame ju
'emi alué ralamuli Onorugamete juldrigame! jNeka
we'sd 'we napabunilige 'emi napuriga bilé o'toli
ra'’kome ju bo'né a'tanala, nobi 'émika tabiléchigo
elarigd! 38 "We a'ld e'nésibd, 'emi ejperélachi tabilé
rioga rejpimala, 'lige Onorugame tabilé asimela alé.
39Neka 'we a'la bijchia ani, jipesi 'ma tabilé etémala
'emi ne'chi napusi rega anichi 'emi: «j'We a'la ju
alué napu ju Onorugamete juldrigame!»

24

Jena ruwimela Esusi ruwiligo 'ma na'minawili ko
alué wa'luire'obad

1Esusi ma'chinale alé wa'lu re'obachi ra'pichila,
'lige alué 'yuga jarome a'bé nawile Esusi napu'lige
ma'chige iligichi, 'lige anele:

—Asiriga wa'li ju alué re'oba, asiriga semati.

2'Lige Esusika anele:

—¢'La etid 'emi alué re'oba? Neka 'la bijchia ani,
'ma na'mindwili ko ye re'oba. Tabilé pe bilé rejté
rejpimio uché bilé rejtechi amoba.

Jena ruwimela Esusi ruwiligo churiga nimio
napu'lige amuli suwibachi gawi

3'Liko alé rab06 simibale Olibo anilichi. Napu'lige
Esusi i'kili ajtigachi alé alué makué okaraga Es-
usi 'yuga jarome nawile Esusi rukemia. 'Lige
tabilé najkile napuriga uché jaré ralamuli akimela
ra'ichachi. Rega anele:

—Ramueka machindlilike'é, ramué ruyéwaka
chiéniko na'minawili ko alué wa'lu re'oba. ¢Chieti
tabiri nerulamala ruyame mué ku sebamio? ¢Chieti
tabiri nerulamala napu'lige gawi suibamichi?

4'Liko Esusika anele:

—'La 'natiga mochiwa napurigd tase 'yégiga
ra'ichdmala che jaré raldmuli 'emi 'yuga. 5 We'ka
raldmuli smela Onorugamete juldrigame Kkorisiga,
a'chigoriga a'wagame a'wall nigame korimela na-
purigd ne. Regd animela: «Ne ju Kristo, alué napu
ju Onorugamete jularigame.» 'Lige alanigd asiriga
we'ka raldmuli 'yégamala. 6 'Emi 'la akiméleké 'we
nakdrao ralamuli ichurimi, tabiléchigo majawago
'emi niriga. Abirigd alarigd nimili jukuru, nobi
ta'chéchigo gajumalagd gawikd. 7 Ralamuli bilena
se'windriga ra'ichame nakomala uché jaré ralamuli
se'windriga ra‘ichame 'yuga. Bilé gobierno juldmala
we'ka sontalo napuriga sayega nakomala uché jaré
sontalo 'yuga. 'Lige aminami asiriga gurulamala
go'ame. 'Lige aminami gawitiri nokimela ichurimi.
8 Alué tabirika pe kuli 'la ruwime nimala alariga
nimio abé i'libeko.

9> 'Liko alé napu gatélime ju ra'ichali nejiwili
ju 'emi napuriga alué wa'lula cha olamala. 'Lige
aminami 'ma me'liboa 'emi. Suwadabaga raldmuli
jena wijchimoba mochigame asiriga ayomala 'emi
'yuga ne'chi oyérame korikda, alekeri asiriga cha
olawa 'emi. 10 Napu'lige alarigd ikisa, we'ka

ralamuli ne'chi oyérame 'ma tabilé oyéramala
ne'chi, pe na'dwamala uché jaré ne'chi oyérame
'yuga, 'ma sairugame neraga mochimala. 'Lige alé
napura'ichali gatélime ju nejimala. 11'Lige aminami
asiriga we'ka ralamuli nimala 'yégame. Onorugamete
'yarigame korimela ndchali, lige pe laniga asiriga
we'kd raldmuli 'yégamala. 12 Aminacho we'ka tabiri
buyamili ju asiriga enatiri. 'Ma amuli suwabaga
raldmuli tabilé ganiliga jdromala a'bopi. 13 Bilé
rio 'la abisibi oyérasaka ne'chi napusi alué tabiri
simiro, alueka 'la sebamili jukuru rewagachine'chi
'yuga. 14 Alué 'we semadtiri ra'ichali, alué napu
ruyeme churigd nulamio Onorugame ralamuli
alawalachi, alueka bochigimi ruitdgame nimala
jena wijchimoba napuriga suwdabaga chojkégame
raldmuli akimela. Napu'lige 'ma suwabaga
chojkégame ralamuli akisa, a'lige kuli suibamala
suwabaga.

15, Alekeri napu'lige etea alué chatiri tabiri alé
re'obachi, alué napu 'ma gajuname ju suwabaga
tabiri (Ranieli 'sile osa ye ra'ichali napu ruwime
nile napu Onorugame anele, tald namata 'emi.),
16 'emi Jurea anilichi ejiro mochigame, 'ma
jimasimili jukuru wami 'pami rabo. 17 Alué rié
re'pd galichi amoba iligame tabilé re'kinimili jukuru
tabiri 'mea, iligd pe 'masimili jukuru. 18 Alué ri6
jami ndchame pecha simeli juké ku galirale alué
we'li o'pacha nolamia, pe iligd 'mi 'madsimili jukuru.
19 Asiriga endriga nimala umugi o'pachdgame niriga!
i'Lige alué u'kuchitiri chi'iranti niriga abiena 'we
endrigd nimala! ¢Churigd jimasamalawé? 20 'La
tdniwa Onorugame napuriga tabilé alariga nimala

'we ruldgachi, nibilé rawé resibilichi.* 21 'We
endrigd nimala a'lige rawé.  Tajsiné alariga
iki napu'lige Onorugame gawi newasa, 'lige
tajsiné alarigd nimala abé i'libeko. 22 Onorugame
tabilé a'rémala napurigad we'lisi nerulamala ye
resitiri tabiri. Tabilé alariga nisaka, pecha we'lisi
anachamili ko ye raldmuli. Onorugame 'we galeme
ju ralamuli napu bo'né wandpilige, alekeri tabilé
arémala napurigd we'lisi nerdlamala ye chatiri
tabiri.

23 » 'Liko tase bijchigiwa rekd rega anichi
bilé raldmuli: «Jena ajtipd alué Onorugamete
juldrigame», 0 regd anisa ma: «'Mi ajtipa alué
Onorugamete juldrigame.» 24 Asiriga smela
ralamuli 'yégame. 'Lige jaré ralamuli Kristo
korimela Onorugamete juldrigame napuriga
ralamuli gu'irimala. 'Lige jaré ralamuli ruwime
kolimela napu anele Onorugame, 'lige aminami
asiriga semd nokimela raldmuli 'yéginiliga. 'Lige
la umabasaka abiena 'yégimala alué ralamuli
napu Onorugame anile bo'né oyérame nimalago.
25 'Ma ruyékuru ne 'emi ye tdbiri biji ta'ché
sébachi napurigd 'la listo mochimala. 26 'Lige
napu'lige anisa ralamuli: «Néguru, 'mi alé ajtikuru
Kristo alé napu tabilé rio», tase simawa e'newa.
'Lige aminami anisa: «Néguru, jena ajtikuru
chiboka», tase bijchigiwaka 'emi alanichi ralamuli.
27Napu'lige alué Onorugamete jularigame napuriga
rio neraga ku nawd napuriga alué u'ki ne'wilala
'we ra'dsame napu bochigimi ma'chigime ju, alariga
nimala. 28 Suwdbaga raldmuli machime ju alé napu

* 24:20 Jurio nulalilala elame nile napurigd e'yéniwa pe a'’bemi
rawé resibulichi.

napuime ju alué wiluy, alé bo'igé bilé mukugame.
Alarigd nimala napu ne ku nawachi, suwabaga
raldmuli machimela.

Jena ruwimela Esusi ruwiligo churigd nawamio
uchéchigo siné

29 Yati neraga pe simirisa alué resitiri raweli,
rayénali 'ma choniga asibdmala, 'lige mechaka
tabilé ra'osiga asimela, 'lige so'plika 'ma rujsumala
'‘pakana rewagdachikana. Suwabaga napu eki neru
'‘parewagachi 'manokimela. 30 A'liko 'la nélélamala
'‘pa rewagachi e'nénilia alué ko napu Onorugame
julale jékana wijchimoba. Suwabaga chojkégame
raldmuli jena wijchimoba mochigame 'ma naldmala
sinaka 'we cha laga. 'Lige etémala alué ralamuli
alué rio Onorugamete juldrigame napuriga rio ner-
aga 'pakana endgichi noliralekana. 'Lige asiriga
a'wagd nawdmala 'lige ra'6saga. 31 'Lige akémala
bilé trompeta gusuchi, 'lige akiga alué santo anjeli
simamala bochigimi gawichi napabumia suwabaga
ralamuli napu eki wandpilige bo'né 'kuchila neraga.

325 Jipeko 'la benibdka alué tétali churiga ka alué
chuna: Napu'lige 'we chilame kachi chalawala
'lige yaachi sawala, 'liko 'émika 'ma machime ju
amuli seba bamunu. 33 Napu'lige 'emi etea ye
resitiri tabiri, abiena 'la machigd mochiwa 'emi
'ma sebio alué napu ne ruwilige. 34 Neka 'la
bijchid ruwi suwdbaga alarigd ikimeo bajchabé
ta'ch6 suwichi we'kd raldmuli jipe ejperégame.
35 Alué rewaga 'lige gawi suwibamili jukuru, ne nila
ra'ichalika tabiléchigo siné suwibamalago.

36> Pecha 'wesi machig6 a'lige rawé suwibamio,
0 alué 'ora alakimeo alué tabiri. Alué santo anjeli

'‘pa rewagachi mochigame pecha machigdchigo,
nibilé alué Onorugame Inold machigs, pe
Onorugameka 'la machi.

37 » Napu'lige uché nawachi alué 'pa
rewagachika juldrigame napurigd ridé neraga,
pe a'chigoriga nimala napurigd 'yva napu'lige
Noé asdlige. 38 Napu'lige wa'lu u'kule, a'lige
pe bajchabé raldmulika asiriga ganiliga go'ya
mochigeturu 'lige aminami i'wili ba'wila bajiga
rekutame, 'lige aminami umugitiri rewiga, napusi
napu'lige Noé bajkisa barkochi. 39 Raldmulika tabilé
u'kird mayele 'lige arigd 'ma wa'la u'kule, 'lige 'ma
u'lisale suwabaga alué ralamuli. Alarigd nimala
napu'lige alué Onorugame juldlila nawamala 'pa
rewagdachika napurigd ri6 neraga. 49 Napu'lige
sebasa, 'lige oka rio nokisa asarachi, bilé o'toboli
ju, 'lige bilé abaja a'réwili ju. 41 'Lige okd umugi
uchusa rusida bilé 'ma o'toboli ju, 'lige alué uché
bilélaka abaja a'réwali ju.

42, Alekeri 'la e'negd mochilime jukuru, pecha

machimea em1 aliéniko nawamio alué wa'lula
'emi nuleme. 43 Bilé ri6 gali nigame 'la machisaka

alué 'ora nawamio chigorigame ruko, 'we a'la
listo asimékuru tabilé a'remia alé galirale bajkichi.

44 'Emika 'we listo mochimili jukuru pecha machié
'emi alué 'ora nawamio alué rio¢ 'pa rewagdachika
jularigame Onorugamete, pe bilé rawé nawdamili
jukuru tabilé 'me buwechi.

45, Ruwimé ne churigd néchame ko bilé ndchame
'we a'la sébali nochame. Napu'lige bilé batroni
a'resa bilé nochame napuriga 'yamala go'ame uché
jaré nochame, 'liko alué 'we a'la sébali olamili ju. 'La

'yamili ju go'ame. 46 'Lige alué wa'lula ku sebasa
'lige etesa alué nejkurime 'we a'la ndchachi, 'liko
alué nejkarime 'we a'la sematiri narémala tabiri
alué wa'lula nila. 47 Neka 'la bijchid aniguru,
alué wa'lula 'la nejimala napurigd suwabaga tabiri
nocha asiboa alué wa'lula nila néchali. 48 Siné
kachi anisdka alué tebutiga ajcharigame: «Asiriga
we'kd rawé tabilé ne 'sid'é alué wa'lula. Pecha
'we nawdmaréko.» 49 'Lige o'winasa alué che
jaré ndchame wejpisoa, 'lige go'sa 'lige bajisa
tégali 'yuga. 50 'Liko napu'lige ku seba wa'lula,
ta'mé buwechi 'lige aminami ta'mé listo ajtigachi,
51 alué wa'lula asiriga a'wdgame wejpisdmala alué
nochame, 'lige juldmala alé napu mochi alué uché
jaré raldmuli napu tabilé sébali olale. 'Lige
alué raldmulika 'ma naldmala 'lige aminami nolo
chimamala ramald resiniliga.

25

Jena ruwimela Esusi ruwiligo ‘'we a'ld 'ndtaga
mochilime ko napu'lige ku nawachi Onortgamete
jularigame

1'Lige Esusi uché rajpé anile:

—Uchéchigo siné ruimé ne churiga ka napu'lige
Onorugame nulachi raldmuli alawalachi. Pe na-
puriga makué i'wé napu simibale alué ri6 newimili
najtepamia lampara 0'ka aseite™ ro'ilime. Bilena
newigime nerugichi, pe alarigd ju. 2 'Lige alué
maligi i'wé 'we a'la 'ndtame nile, 'lige alué uché
jaré maligika tabilé la 'ndtame nile. 3 Alué ma-
ligi napu tabilé 'la matame nile, alueka tabilé

* 25:1 Emesi glosario «ldmpara».

o'tole aseite uché ro'ilime 'ma cho'isa alué lampara.
4 'Lige alué napu eki 'la 'ndtame ka, alueka 'la
o'tole aseite botéachi ro'iga. > 'Lige 'ma aliile 'lige
ta'wé nawale alué newimili rio, 'lige alué iweka
'ma gojchindlile, 'lige arigd 'ma okole. 6 'Liko
nasipa rukorikdchi ma'chi anile bilé siname, 'lige
rega anile: «j'Ma aleka enda alué newimili rio, yati
buydasiga najtepawal!» 7 'Liko suwdbaga alué i'wé
'ma o'mochisale ldmpara rajemia. 8'Lige alué tabilé
'la natame napu tabilé o'tole aseite anele alué uché
jarela i'wé: «Ramué aseite tanéwakd, 'ma tabilé ra-
jinali ye ldmpara.» 9 'Lige alué i'wé 'we a'la 'ndtame
ka anile: «Tabilé, 'emi tanésika tabilé nachuwawa
ramueé nibilé 'emi. Napuriga tabilé rokarélamala,
simawag0 raliboa aseite 'mi ralinélichi.» 10 'Lige
pe kuli a'minami e'yénigichi alué aseite ralimea
alué newimili rioka 'ma nawale. 'Lige alué i'wé
napu 'la niga mochile aseite mo'ile alué newimili
rio galilachi napu piesta olawili nile newika, 'lige
alué ri6 newimili 'ma 'yérale yochi. 11 'Lige alué
i'wé aseite ralaga e'yénameka, abé i'libeko sébale
'lige anile: «ijMué Wa'lula, i'pu yochi!» 12'Lige alué
rid newimili anele: «Tabilé. Neka 'la bijchia aniguru
tabilé machi ne 'emi.» 'Lige tabilé i'pule.

13, Alekeri 'emi 'we a'la listo mochiwa, pecha
machiame 'emi aliéniko nawamio alué napu
Onorugame julamala 'pa rewagachika.

Jena ruwimela Esusi ruwiligo bilé tétali enomi

14, Napu'lige Onorugame nulachi raldmuli
alawalachi, pe a'chigdriga ju napurigd bilé rid
napu'lige ta'cho simia bilénami mejka bayele alué
bo'né 'yuga ndchame 'lige alué 'yale enomi.

15, Bilé ri6 maligi mili ijchirulime enomi plata
'yvale. 'Lige uché bilélaka pe oka mili 'yale. 'Lige
uché bilélaka pe bilé mili 'yale. Alué abé benégame
nochaga, alueka abé we'ka 'yaleru. 'Lige alué ta'mé
jebénigame ndchaga, alueka pe u'kabi 'yaliru. 'Lige
alarigd 'yasa 'ma simile mejkami. 16 'Lige alué
maligi mili ichirulame enomi 'yarigame yati simile
nochamia alué enomite, 'lige uchéchigo maligi mili
enomimele. 17'Lige alué okd mili 'yarigame abiena
ndchale 'lige mele uchéchigo okd mili. 18 Alué bilé
mili 'yarigame ka, alueka jole we'echi, 'lige alé
gatele toka alué enomi plata alué wa'lula nila.

19, 'Lige a'kinana 'ma we'kda rawé kachi ku
nawale alué wa'lula, 'lige bayele alué nochame
machindliga cheki méliga alué enomi nochame
'yarigame. 20 'Lige alué maligi mili enominarékame
sébale alé, 'lige yati 'yale alué wa'lula makué mili.
'Lige anele i'ga alué enomi nejigame repuniliga:
«Mué wa'lula, maligi mili ijchiruligame enomi
nejigeturu mué, 'lige alué maligi milite uchéchigo
maligi mili mératuru ne.» 21 'Liko alué wa'lula
enominigame anele: «'We a'la ju, asiriga 'la ndchame
ju mué 'lige aminami asiriga 'la sébali olame. Mué
'we a'la sébali olakuru reko pe u'kabi 'yasiga, jipeko
uché rajpé nejimala ne, 'we a'la ganiliga asiboa
ne 'yuga nocha.» 22 'Lige abé we'liko nawale
alué oka mili enomi narékame, 'lige anile: «Mué
wa'lula, oka mili nejigeturu mué, jena mochi, 'lige
alué oka milite uchéchigo okd mili meraturu ne,
jena mochikuru.» 23 'Liko alué wa'lula enomi
nigame anele: «'We a'la ju, asiriga 'la ndchame
ju mué, 'lige aminami asiriga 'la sébali olame.

Mué 'we a'la sébali olakuru reko pe u'kabi 'yasiga,
jipeko uché rajpé nejimala ne, 'we a'la ganiliga
asiboa ne 'yuga nocha.» 24'Lige pe'td nujubapi
sébale alué pe bilé mili enomi narékame, 'lige
alueka anile: «Mué wa'lula, neka 'we a'lda machi
tabilé 'wesi na'temame ko mué, mueka pandpuri
'wiime juturu reko tabilé asemi echasa, 'lige na-
pubume ju mueé ri'ligd napu mué tabilé wejpi-
mole. 25 Alekeri neka majawdturu, alekeri toka
mochituru ne mué enomila. Jena mochikuru alué
enomi napu mué neji 'sié.» 26 'Liko alué wa'lula
enomi nigameka anele: «'La tachiti ri6, 'la tabilé
sébali olanti, la machié pandpuri 'wiime ko ne
reko tabilé asemi echigé ne, 'lige napubume ko
ne ri'ligd reko tabilé wejpimoke ne. 27 Alekeri
'yatéliko ye enomi bilé ri6 enomi nigame napuriga
nocharimala alué enomite, alarigd 'la mémikuru
enomi pe u'kabi kabd.» 28 'Liko alué enomi nigame
anele alué ralamuli napu jale alemi: «Bujewa alué
enomi ye rid, 'lige 'yawa alué rié makué enomi
nigame, 29 napugiti alué abé nigame, alueka uché
rajpé 'vawili kame, 'lige alué napu tabilé nigame
ju, alueka 'ma bujéwili ju alué pe u'kabi napu
eki ni. 30 'Lige alué ndchame tabilé 'ndtame ka,
alueka ma'chi papua choniga iligichi, 'lige alé asiga
naldmala 'lige chi'ndmala ramala resi niliga.»

Jena ruwimela Esusi ruwiligo Onorugame
wandpamala alué ralamuli chatiri 'ndtame

31, Napu'lige uchéchigo nawda wa'lu a'wali niga
jena wijchimoba alué Onorugamete jularigame 'pa
rewagachika napuriga rio neraga, 'lige suwabaga

T 25:30 E'nesi San Lucas 13:28.

santo anjeli 'yuga, a'lige kuli asibamala wa'lula
neraga alué Onorugamete juldrigame. 32 Alige
napuimala suwdbaga raldmuli jena wijchimoba
mochigame, 'lige rojanamala ralamuli napuriga
rojaname ju bilé rio alué chiba bo'a 'yuga uchusa,
wana uchuchame ju chibd 'lige wand uchuchame
jubo'a. 33'Lige wajtond mochidmala alué raldmuli
tabilé resi nokame, 'lige 0'ind mochiamala alué
ralamuli resi nokame.

345 A'ligeko alué Wa'lula Onorugamete juldrigame
alé nasipa asigd rega anémala alué wajtona
mochigame: «Jeka simasi 'emi napu iwérali
'yarigame ju Onorugamete. Jeka simasi napu ajti ne
napuriga ne 'kuchila neraga. Neka 'ma 'la gatega
ajti 'we 'yasi napu'lige gawi newalige Onorugame.
35 Napu'lige ne e'lowika eyénachi, 'émika 'we a'la
konaturu go'ame. Napu'lige ne baldmachi 'émika 'we
a'la nejituru ba'wi bajilime. Pe mejkaka nawagame
kéturu ne 'lige 'émika 'la bayéturu ne'chi napuriga
pachd galirale bajkimela ne. 36 'Lige ne tabilé
0'pachigime Kéturu, 'lige 'émika nejituru o'pacha.
'Lige ne 'we nayume Kkéturu, 'lige 'émika asiriga
'la nesératuru ne'chi. 'Lige ne galirale bajchdriga
ajtigéturu, 'lige 'émika asiriga 'la jsime kéturu alemi
ne'chi enemia.» 37 'Lige alué a'’kda raldmulika
animela: «Mué wa'lula, ¢chiéniko etérukd ramué
'we e'lowika eyénachi mué napuriga go'ame 'yawa
mué? Ramueka tajsiné 'yaliwé go'ame mué.
¢Chiéniko etérukd ramué 'we baldmaka eyénachi
mué napurigd ba'wi'yawa mué? Ramueka tajsiné
'yvaliwé ba'wi mué. 38 ;Chiéniko etérukd ramué
mejkaka nawachi mué napuriga galirale bayériwa
mué? Ramueka tasiné etéliwé mejkaka nawachi

mué 'lige ta siné bailiwé galirale. ¢Chiéniko etérukd
ramué tabilé o'pachiga ajtigame mué napuriga
o'pacha kogiwa? Ramueka tasiné 'yaliwé o'pacha
mué. 39 ;Chiéniko etéruké ramué 'we nayua ajtigé
mué o galirale bajchdriga ajtigichi mué napuriga
simawa alemi e'newa alemimueé ajtigichi?» 40'Lige
alué wa'lula animela: «Neka 'we a'la bijchia aniba,
napu'lige 'emi gu'irile suwabaga raldmuli ne'chi
oyérame, napu tabilé nigame nile, pe ne'chi gu'irime
kéréle.»

41, 'Lige alué wa'lula abiena regd anémala alué
0'Ind mochigame: «Se'wi, a'minami simasi 'emi
napu eki gastigariwili ju alé na'ichi napu tabilé siné
cho'ime ju, alé napu papili ju alué Remonisi alué
bo'né gompaniérola u'’kuchipala remonisi 'yuriga.
42 Napu'lige ne asiriga e'lowika eyénachi 'émika
tabilé pe'ta nejituru go'ame. Napu'lige ne asiriga
balamaka eyénachi 'émika tabilé pe'td nejituru
ba'wi. 43 Neka mejkaka nawaturu 'lige 'émika tabilé
reparaturu napurigd ne 'emi galilachi bajkimela.
Neka tabilé o'pachigime kéturu 'lige 'émika tabilé
nejituru o'pacha. Ne galirale bajchariga ajtigichi,
'émika tajsiné nolinaturu ne'chi enemia.» 44'Liko
alué 'we i'nilime raldmuli rukémala alué wa'lula:
«Mué Wa'lula, ¢chiéniko tabilé 'yaruko go'ame
mué e'lowika eyénachi 'lige baldmaka eyénachi?
¢Chiéniko tabilé 'yaruko o'pacha tabilé o'pachaga
eyénachi mué? ¢'Lige chiéniko tabilé emnénilekd
mué napu'lige galirale bajchdriga ajtigichi mué?»
45'Liko alué wa'lula animela: «Neka 'we a'la bijchia
anibd, 'emi napu tabilé gu'irile alué ralamuli ne'chi
oyérame tabilé nigame, tabilé gu'irame kéré ne'chi.»
46 'Liko alué raldamuli tabilé nejkurame simdmala

bilena 'we resirikdchi gastigo naremia, alé napu
senibiresinilia mochime ju raldmuli. 'Lige alué 'la
a'ka ralamulika 'we ganiliga mochimala Onordgame
'yuga 'pa rewagachi senibi.

26

Jena ruwimela Esusi saila 'ma cha'’pinaniligo Es-
usi

1 Napu'lige Esusi 'ma 'we a'la ruisa ye ra'ichali,
anele alué bo'né 'yuga jérome

—'Emi 'la machilke 'ma okabi rawé rokarikd
Paskua anilime piesta sebamio, ‘lige ye piéstachi
cha'piboli ju alué ri6 'pa rewagdchika jularigame
Onorugamete napurigd ri0 neraga, 'lige 'ma
me'liboli ju gulusichi ujchaga.

3 Alige rawé napuile alué e'wélala balé, alué
Moisesi nila nulali benirame, 'lige alué e'wélala
ralamuli jurio nuleme. Napuile alué abé wa'lula
balé galilachi, alué napu Kaipasi rewégame nile.
4'Lige alé napuisa 'we a'la ra'ichale a'bopi churiga
cha'pimea Esusi 'yégiga, 'lige me'limea olale
cha'pisa. >Rega anile:

—Pecha che nokiame juko piéstachika, 'ma
ayOmala raldmuli bo'né gompaniérola, alué
raladmulika chéchigo 'la niraga etéeme Esusi.

Jena ruwimela bilé muki 'we sema jukame ba'wi
ro'éligo Esusi mo'Olachi

6 'Lige Esusi simile Betania anilichi we'ka
riogichi, 'lige alé Simoni galilachi ajtile, alué
Simoni napu 'we nayume nilige sa'pachi amoba
abé i'bé. 7'Lige alé sébale bilé muki, 'lige bilé
botea rejtete newarigime o'’kame nile. Pachdgana

botéachi ro'dgame nile ba'wi semd jukame, 'lige
asiriga najteme nile. Napu'lige Esusi alé mesa
iligichi ajtigichi, alué mukika alué ba'wi sema
jukame mo'chi ro'ele Esusi. 8 Napu'lige alué Esusi
'yuga jarome etesa alieti, asiriga ayole 'lige anile:

—¢Chonigd najsabuché alué mukika alué
ba'wi semd jukame? 9 Iligd ralineti asiriga
we'kd enomichi, 'lige alué tabilé nigame ralamuli
gu'iritékuru alué enomite.

10 'Lige Esusi machigd alanichi alué raldmuli,
anele:

—¢Chonigd alanilibaché ye muki? Neka 'we
a'la niraga etid ye muki alué ba'wi sema jukame
ro'echi. 11 Abiena mochimala jena ralamuli tabilé
nigame 'emi 'yuga, neka tabiléchigo asimélago.
12 Napu 'sile ye muki, alanokame ju bilé raldmuli
mukusa, ba'wi 'we sema jukame ro'eme ju. 'We
a'la na'tawa tachiri ruwime ko ne. 'Ma listariga
'smi ne'chi napu'lige gatéwili ju ne bilena resochi
ne mukusda. 13 Neka 'la bijchid aniguru. Pandpuri
ra'ichawili ju napuriga 'siligo ne, abiena ra'ichawili
ju napurigd 'siligo ye muki. Alariga 'la tabilé
we'kdwaga mochimala ralamuli ala'siligo ye muki.

Jena ruwimela Jurasi chojkiligo 'nata churigad 'la
ka Esusi cha'pia

14'Liko bilé alué makué oka Esusi 'yuga jarome,
napu Jurasi Iskariote rewégame nile, simile alé
napu e'wélala balé mochile, 15 lige rukele:

—¢Cheki enomi najtétamala 'emi, ne nejkurisa
Esusi cha'pia?

'Liko alué e'wélala baleka baisd makué
ijjchirulime enomi plata najtétamorile nejkurisaka

Esusi cha'piachi. 16 A'llige si chojkile alué Jurasi
Iskariote 'nata chiéniko 'la niliga alué Esusi cha'pia.

Jena ruwimela Esusi go'dligo go'ame Pdskua anil-
ime piesta sebasa

17 Napu'lige sebasa raweli Paskua piéstachi bani
go'yachitase kawaliro'igd newarigime, a'lige rawé
alué Esusi 'yuga jarome rukele alué Esusi, rega:

—c¢Koche 'la nitéko go'ame newalia napuriga
go'mela mué o'rako rukg?

18'Lige Esusika anile:

—Simibaga alé we'ka ridgichi, 'lige sebawa bilé
rio galilachi napu 'ma machi 'emi, 'lige anéwaka:
«Alué Wa'lula ramué nuleme regad ani: 'Ma pe
u'kabi rawé rokaré napurigd me'liboa ne. Mué
galilachi newamala ne go'ame jipe go'yame Paskua
piéstachi, ne 'yuga jarome 'yuga go'mé ola ne.»

19 'Lige alué Esusi 'yuga jarome simibale alé
we'ka ridgichi napurigd nulélige Esusi, 'lige newale
go'ame a'lige ruko go'yame.

20 'Ma ruké 'ma chonasa, Esusi alé re'lé iligame
mésachi a'bé kili bo'ibale gayena sekate machoka
wijchi, alué makué oka bo'né 'yuga jarome 'yuga.
21 Napu'lige alé go'ya mochiga, Esusika anile:

—Neka 'la bijchid aniba, bilé 'emi, ne saila
gu'irimio ne'chi cha'piachi.

22 'Lige alué Esusi 'yuga jarome ka 'we cha lale
alieti akisa,'lige chojkile rega rukea Esusi:

—Mué Wa'lula, ¢ne jupa ala'simili?

23'Liko Esusika anile:

—Alué rié6 napu chua chujku jena bejtolichi
ne 'yuga, alué 'simala nejkura ne'chi cha'piachi.
24 Neka regad ruwibd, alué napu ju Onorugamete

juldrigame 'pa rewagdachika napuriga rio neraga,
mukumeli ju napuriga ani Onorugame nila
ra'ichali, 'lige resia alué napu nejkurimala
cha'piachi alué napu ju Onorugamete jularigame
'‘parewagachika napurigd rid. Abé a'la nilige tabilé
ocheria alué rio.

25 A'liko alué Jurasi rewégame, alué napu nejimili
nile Esusi saila napuriga cha'pimela Esusi, anile:

—Mueé benirame, ¢ne ju alué?

'Lige Esusika anele:

—Juli, mué ju.

26 Napu'lige go'yd mochiga go'ame, Esusika 'wile
bilé bani, alué bani napu tabilé ro'igd newarigime
nile kawali, 'lige cheliera 'yale Onorugame, 'lige
'ma cheliera 'yasa Onorugame, 'lige chi'wanale,
'lige 'yale alué bo'né 'yuga jarome 'lige rega anele:

—Go'si, yeka ne sa'pala ju.

27 'Lige 'wile alué baso i'wili ba'wila ro'dgame
napu rekutame ju, 'lige 'ma cheliera ‘'yasa
Onorugame, 'yale alué bo'né 'yuga jarome rega
aniga:

—Bajisi o'maka. 28 Ye pachdgana manigime
ne elala ju, alué eld napu ma'chinimili ju ne
me'liachi, 'lige ne mukuga wa'la gu'irimili ju ne
‘'emi ralamuli, 'liko Onorugame 'la e'’kdmala. Rega
gatele Onorugame. 29 Neka 'la ruwi tabilé uché
bajimio ne ye pachdgana manigime i'wili ba'wila
napusi chojki nula Onorugame ralamuli alawalachi.

Jena ruwimela Esusi ruwiligo Pegro tabilé
machioriméla Esusi

30 'Ma go'sd go'ame, wikarale Onorugame
wikalala, 'lige wikarasa simibale na'lebo rabo
Olibo rewégichi. 31 'Lige Esusika anele:

—Suwabaga 'emi makué okd rid ne 'yuga jarome,
'‘ma a'rémala 'emi ne'chi jipe rukoé. Aka rega
anime chujkuché alé Onorugame nila osilichi: «'Ma
me'limé ne alué bo'a bo'élome, 'lige alué bo'aka
'ma ra'lda mo'bamala»™ 32 'Lige neka a'’kinana
ku ajanasa, alé Galilea simé ne bajchachigo ta'cho
jsichi 'emi alemi.

33'Lige Pégroka rega anele:

—Reko suwdbaga uché jaré 'ma simibige, 'ma
bi'neli aresa mué, neka abichilubi mué 'yuga

einamala. .
34'Lige Esusika anele alué Pegro:

—Neka 'we a'la bijchid anibd, jipe ruké be'bé
ta'ch6 sinachi o'toli, baisa animela mué: «Tabilé

machi ne Esusi.»

35 'Lige alué Pégroka uchéchigo abichilubi rega
anele:

—Rekd me'lide ne, neka tabilé majamala ruiga
'we a'la machime ko ne mué.

Suwabaga alué Esusi 'yuga jarome alanilechigo.

Jena ruwimela Esusi tadnaligo Onorugame
napuriga 'la gu'trowa Onorugamete alé Jetsemani
anilichi

36 'Lige Esusi simile alué bo'né 'yuga jarome si,
'lige sébale alé bilena Jetsemani rewégichi we'ka
rojégichi olibo anilime roja. 'Lige alé alué Esusi
rega anele alué bo'né 'yuga jarome:

—Jena mochisi buigd, pe'wera simé ne
Onorugame tanimia iwérali alé 'minami simiga.

* 26:31 E'nesiZacarias 13:7.

37'Lige bayérole alué Pegro 'lige okanika alué Se-
bereo 'kuchila (Santiago 'lige Juani) napuriga alué
'yuga simamala, 'lige alé 'we sewele, 'lige aminami
asiriga we'kd 'matale Esusi alemi wand. 38 'Lige
alemi Esusirega anele alué bo'né 'yuga jarome:

—Asiriga sewé nili ne pachdgana ne alawalachi,
amuli muku ne seweka. 'Emika jena ejtebiwagd
lige 'la e'negd mochiwaka.

39'Lige Esusika abé a'mibemi simile, 'lige ajkana
chujkibale gora wijchi chega, 'lige rega anele
Onorugame:

—Mué 0'no, neka tabilé najki napuriga raladmuli
resi olamala ne'chi. Mué alariga najkisaka, a'la ju,
resi ikiméleké ne.

40'Lige nawale ku alé napu ejtebilige alué bakia
ri6 bo'né 'yuga jarome, 'lige 'ma okoka bi'tigame
rewale, 'lige anele Pegro:

—Tabilé anacharu e'negd mochiga bilé 'ora?
41 'We a'ld enega mochiwa, 'lige 'we a'la tania
mochiwa Onorugame napurigd ta neyurimala
Remonisi na'tdlila. 'Emika 'we a'la sébali olanili,
tabiléchigo nigame juko a'wali.

42'Lige uchéchigo simile Esusi Onorugame 'yuga
ra'ichamia, 'lige rega anele Onorugame:

—Mué O'n6 Onorugame, resi ikimeli nisakd ne
a'la ju, resi ikiméleké ne. A'la sébali olanili ne napu
najki mué.

43 Uchéchigo ku nawale alué Esusi 'lige
okdkame rewale, 'Wéchigo gojchinalia mochiligime.
44 'Lige alé a'rele okdkame 'lige uchéchigo simile
Onorugame 'yuga ra‘ichamia a'chigoriga napuriga
be'bepi. 45 'Lige Esusi uchéchigo nawale alemi

napu bi'tile okoka alué bo'né 'yuga jarome 'lige
Esusi anele:

—¢'A biji okoka bi'ti 'emi? 'Ma sébapa rawell,
'lige alué Onorugamete juldrigame 'pa rewagachika
napuriga rio neraga, 'ma cha'piboli ju alué i'nilime
ralamulite. 46 O'weti mochisi, 'ma a'beka ena alué
napu ne 'yuga eyéname nilige, 'ma a'beka end ne-
jkurimia ne'chi cha'piachi. Naba najtepawa.

47 Biji ra'icha iligachi alué Esusi alemi sébale
alué Jurasi napu Esusi 'yuga ilirome nilige. Alué
Jurasi we'kd rio 'yuga enale, 'lige alué we'ka
ri6 siparina o'kad e'yénale, 'lige e'wele gujsitiri.
Alué e'wélala balé 'lige alué e'wélala ralamuli jurio
nuleme, aluete jularigame nile alué we'ka rio Esusi
cha'piniliga. 48 Alué Jurasi napu nejkurisia enale
cha'piachi Esusi, 'ma 'la rega anélige alué we'ka
rio:

—Alué napu chu'migd repori ne alué ju Esusi,
yati cha'pibdaka 'lige o'tobdaka.

49'Lige alemi sébaga Jurasirega anele alué Esusi:

—iKuira mué benirame!

'Lige alarigd anesa yati chu'mile banichi. 50'Lige
Esusika anele:

—Mué gompaniero, 'la sébali olawa napu 'sima
ola mué.

'Liko alué we'ka rié napu 'yuga enale Jurasi
a'’bemi jabale, 'lige yati cha'pile alué Esusi.

51 'Lige bilé rié napu Esusi 'yuga eyéname nile
yati ma'chi pale siparina 'lige alué wa'lula balé
pidnila najkala rejpunale. 52 'Liko Esusika anele:

—Tase che 'sipua alué siparinate, ku gaté alé
gatélachi. Suwdabaga napu eki siparinate me'ame
ju, siparinate me'liboli juchigd. 53 ;Mueka mayé

tabilé julamio Onorugame jipe tanisa ne, napuriga
julamala 'pa rewagachika we'kd mili santo anjeli
napurigd ne'chi repumala? 54 'Lige Onorugame
ne'chi gu'irasaka jipe, ¢churigd 'la sébali ikimélewé
napu anime chujku osilichi?

35 A'lligerikachi rega anele Esusi alué ralamuli Es-
usi saila:

—¢'Emika chonigd i'weli sipariniga 'lige gujsiliga
siché ne'chi cha'pimea napurigd bilé chigdrigame
neraga? Neka nabi rawé ajtime kéturu alé
ra'pichi wa'lu re'obachi beniria Onorugame nila
rejcholi, 'lige aleka tabilé siné cha'pituru 'emi
ne'chi. 36 Peba alarigd nimili nilige napuriga ani
alué osili napu osale alué 'yva mochigame napu
ruwime nile napu Onorugame anélige.

Alésiko suwdabaga alué Esusi 'yuga jarome 'ma
bi'neli a'rele Esusi, 'ma jumasale.

Jena ruwimela 'ma o't6lirigo Esusi

57 Alué raldamuli Esusi cha'pigame 'ma o'tole
Esusi alé napu ajti alué abé wa'lula balé alué
Kaipasi rewégame, alé napu napuika mochile alué
Moisesi nila nulali benirame, 'lige alué ralamuli
jurio nuleme. 58 Napu'lige Esusi o'tiachi alemi
guwdanami enale alué Pegro, 'lige alué Pegro
alemi ra'pichimi si sébale alé wa'lula balé galilachi
ra'pichi, 'lige alé asibale sujkaliga re'obachi tebume
'yuga. Machindliga 'silige chukumeli nilige Esusi.

59 'Lige alué e'wélala balé 'lige suwabaga alué
uché jaré e'wélala, pe najkiga nokale churiga 'la
niligo gastigarilia, 'lige me'lia alué Esusi. Alekeri
owile jaré testigo pe 'yégali ra'ichame. 60 We'ka
raldmuli ra'ichale Esusi e'chéwaga, pe 'yega ra'ichale,

tabilé chatiri nile napu anile alué 'yégame, alekeri
tabilé umébale me'a. 'Lige abé i'libeko alemi jsile
oka ri6 61 napu anile:

—Ye rioka aniéturu: «Neka na'mindmala alué
wa'lu re'oba Onorugame galila, 'lige bakid rawé
kachi uchéchigo bilé newamala ne.»

62 'Lige o'weti ilisaga alué wa'lula balé rukele
Esusi:

—¢Tabilé aké mué napu ani mué e'chéwaga?
¢Tabilé pe'ta nejé mué? ;Chonga lanili mué alué
ralamulite?

63 'Lige Esusika pe i'kili ilile tabilé nejega. 'Liko
alué wa'lula balé anele:

—Alué Wa'lula Onorugame alué napu ajaga ajti,
'we a'ld e'nega ajti, alekeri 'we a'la ra'ichalime
jukuru 'la bijchiga 'we a'la ruyéwag0 ramueé, ¢pala
'la Kristo ka mué, alué napu Onorugame Inola ju?

64'Lige Esusika anele:

—Ju, aka mué 'we a'la ma'chigime aniché,
'lige aminami ani ne etemio 'emi alué napu
nile Onorugamete juldrigame 'pa rewagdchika
napuriga rié neraga, alé wajtond ajtigame napu
ajti Onorugame wa'lu a'walinigame. 'Lige aminami
abiena etémala 'emi ku 'pdkana rewigachikana
noliraleka endgame.

65 'Liko alué wa'lula balé banasuka chi'wdnale
bo'né o'pachala, rega aniga:

—iYe ri0 tabilé nirdchine Onorugame! Ya 'ma
'we a'la se}bali akiruke'é, tase rokaré uché bilé rié
testigo. 'Emi 'we a'la akékuru tabilé 'la nirachinio
Onorugame ye ri6 Esusi. 66 '"Emika ¢ chonidgd?

'Lige alué we'ka ralamulika anile:

—Me'liaté alué rio alanime.

67 'Liko bulele buichi bilé ba'nisélite, 'lige
a'’kachipale banachi 'lige wejpale sekate banachi
68 regd anega:

—Mué Kristo, ruwibd, ¢chieri ka napu mué we-
jpa?

Jena ruwimela Pegro aniligo tabilé machioriligo
Esusi

69 Loliachi Esusi, Pégroka alé ma'chige asale
ra'pichi, 'lige alemi nawile bilé muki go'ame
newame, 'lige rega anele:

—Muéchigd Esusi 'yuga eyéname kéturu alué Es-
usi Galilea anilichi bejtégame.

70'Lige alué Pégroka 'yégale regd anigd suwdabaga
akeériga:

—Neka tabilé machi choniga ani6 mué.

71 'Lige Pégroka alemi yochi ilibale, ma'chimi
simea enale, 'lige uché bilé muki etele, 'lige alué
mukichigo anele alué alemi yochi jagame:

—Ye ri6 abiena Esusi 'yuga eyéname kéturuchigo,
alué Nasareno anilime.f

72 'Lige alué Pégroka uchéchigo 'yégale, rega
aniga:

—Neka 'la bijchid ani. Neka tabilé machiawe
alué rio.

73'Lige pe'td nujubapi alué raldmuli napu alemi
jale a'bemi jabale napu ilile Pegro, 'lige anele:

—Mueka Esusi 'yuga eyéname Kkdankoke'é,
napugiti mueka napuriga alué galileo ralamuli
ra'ichame kame.

74'Lige Pégroka yati regd anile:

T 26:71 E'mesi glosario «nasareno».

—Neka 'la bijchid ani. Neka tabilé machiawe
alué ri6. Onorugame ne'chi gastigarimala tabilé
bijchia anisaka ne.

Alligerikdchi sinale o'toli. 75 'Liko alué Pegro
nélale napu anilige Esusi rapakonala ali. Esusika
anélige alué Pegro: «Ta'cho sinachi bilé o'toli, baisa
animela mué tabilé machidrio mué ne'chi.» 'Lige
alué Pegro ma'chinale alé 'minami, 'lige nalale 'we
chalaga.

27

Jena ruwimela 'ma nejilirigo Esust alé napu ajti
Pilato

I Napu'lige che'lisd, suwabaga balé e'wélala, 'lige
alué e'wélala ralamuli jurio nuleme, 'we a'la anile
Esusi me'limea. 2 'Lige 'ma buluga o'téleru 'lige
sontdlochi nejileru, alué Ponsio Pilato sontalola.
Alué Ponsio Piladtoka pe wa'lula seligame nile
RoOmaka jularigame.

Jena ruwimela 'ma ojaga mukuligo Jurasi

3 Napu'lige Jurasi, alué napu Esusi nejilige,
etesa Esusi me'liboliko, asiriga seweka asibale
ala'sikarikd, 'ma ku 'yale alué baisa makué
ijjchirulime enomi plata alué e'wélala bale 'lige
alué e'wélala raldmuli jurio nuleme. 4'Lige Jurasi
anele:

—Ne bo'né 'we resi 'sileke'é. Nejileke'é ne bilé rio
peka chojkila kachi napuriga me'liboa.

'Lige alué e'wélalaka anile:

—Ramueka pecha che anidgé alieti, mué bo'né
machiliké.

>'Liko alué Jurasi alé re'obachi pacha 'lule alué
enomi, 'lige 'ma simile gujtachi ojaga mukumea.

6 'Liko alué balé e'wélala 'wile alué enomi, 'lige
anile:

—Pecha 'la julko alé gajonichi ajchilia ye enomi,
napu ralamuli mochime ju enomi Onorugame ko-
gia, ye enomika pe bilé riéd me'lindliga najtétarigime
kame.

7'Lige 'we a'la anigd ejtebile napuriga bilé we'é
ralimea a'boi, 'lige alué we'eka «Sikoli Newalichi»
anilime rewégame nile. Alué we'é ralale ralamuli
tomia alé Rusaleni suwigame, alué napu tabilé alé
ejperégame nilige.* 8 Alligesi «Ela We'é» anilime ju
alué we'é. 9 Alarigd sébali oldleru napuriga anilige
alué Jeremiasi napu ruwime nile napu Onordgame
anélige. Regd anile alué Jeremiasi: «Alué e'wélala
israelita unele alué enomibaisa makué ijchirulime
enomi plata, napu alué najtegala nile, 10 'lige

alué enomite raldlekuru alué we'é Sikoli Newalichi.
Alariga nulaleturu alué Wa'lula Onorugame.»

Jena ruwimela gustisia oldligo Pilato alué Esusi

11 Esusi Pilato ajtigichi o't6leru. Alué Pildtoka
wa'lula seligame nile. 'Lige rukéleru Esusi:

—¢Mué ju wa'lula raldmuli jurio nuleme?

'Lige nejele:

—Alariga ju napuriga mué ani.

12 'Liko napu'lige alué e'wélala balé 'lige alué
e'wélala raldmuli jurio nuleme, sairigame neraga
ra'ichasa alué Esusi olagd, Esusika tabilé nejele.
13 Alekeri alué Pilato anile:

* 277 Jaréchigo ani bo'né Jurasi abé 'yabé raldligo alué we'é.

—¢Tabilé aké mué suwabaga napu ani mué olaga
sairugame neraga?

14'Lige Esusika abiena tabilé nejele. 'Liko alué
seligameka pe i'kili ilibale.

Jena ruwimela Pilato nuldligo Esusi me'liniliga

15 Pe nabi bami alariga sime nile alué wa'lula
seligame piesta nerugichi Paskua anilime, bilé
rio ma'chi pame nile galirale bajcharigame, alué
napu 'la iki raldmuli napurigd ma'chi pdapua.
16 A'ligerikachi ajtile bilé rié galirale bajchariga
'lige raldmuli 'we machime nile alué ri6. Barabasi
anilime nile alué ri6 galirale bajchériga ajtigame.T
17 'Liko napu'lige 'ma suwdbaga raldmuli napuika
mochigichi, alué wa'lula Pilato rukele suwabaga
raldmuli chieri 'la ka ma'chi pasia. Rega anile:

—¢Chieri la nerago 'émika napurigd ma'chi
papua, Barabasi o Esusi, alué napu Kristo anilime
ju?

18 Lige alué Pilato 'we a'la machile alué e'wélala
jurio nokaligo Esusi nejia pe Esusi gichiga. Alekeri
'we a'la 'natale churiga su'panamio Esusi.

19 Biji Pilato gustisia 0la ajtigichi, alué muki Pi-
lato 'yula nulale napuriga anewa: «Tase che olawa
alué Esusi, alué rioka pecha chojkila juko. Neka
asirigaresinilaturualuério remuka be'aruko ruko.»

20 'Lige alué e'wélala balé, 'lige alué e'wélala
ralamuli jurio nuleme, 'we anele raldmuli napuriga
alué ralamuli 'we anémala Pilato napurigd ma'chi
pamala Barabasi, 'lige aminami napuriga Esusi

T 27:16 Okarewégame nile, Esusi Barabasi anilime nile.

me'liboa. 21 'Lige alué seligame uchéchigo siné
rukele alué we'ka ralamuli:

—¢Chieri 'la niti karéko napurigd su'panawa?

'Lige ralamulika anele:

—iBarabasi!

22'Lige Pilatoka anile:

—'Lige Esusika, alué napu Kristo anelime ju,
icholamala ne?

'Lige suwabaga nejele:

—iAlueka gulusichi ujchiga me'libogur!

23'Lige Pilatoka rukele:

—¢Chonigd? ¢Tachiri najsabugime kékg?

Raldamulika pe abisibi bochi ania jale tabilé
akeme neraga:

—iMe'liboa gulusichi ujchigd! —anile.

24 Napu'lige Pilato etea tabilé e'wamio alué
raldmuli, aminacho boichi ania jago, 'liko pe'ta
ba'wi tale 'lige alué ba'wite panigile alué bo'né
sekala napurigd suwabaga ralamuli etémala. 'Lige
anile:

—Neka tabilé chojkila nimala ye ri6 me'lisuga.
'Emi a'boi chojkila nimalaké —anile panigiga.

25'Lige raldmulika anile:

—'We a'la ju alarigd, gastigo nerulasaka, ye
ri6 me'lisuga, ramué narépuli jukuru, 'lige ramué
'Kuchilatiri abiena narémili jukuru alué gastigo.

26 'Liko alué Pilato 'ma ma'chi pale Barabasi,
lige nulale napuriga Esusi wejpisOpua, 'lige
'ma lisensia nejile napuriga gulusichi ujchiga
me'liboa.

27 'Liko alué seligame sontdlola 'ma o'tole Es-
usi alé napu mochime ju alué sontalo, 'lige alé
suwabaga sontalo noligd napuile napu ililige alué

Esusi. 28'Lige 'ma bujele o'péchala, lige uchéchigo
bilé o'pacha sejtdkame we'li ujchele. 29 'Lige am-
inami bilé gorona wejchégame mo'kotale mo'chi.
'Lige bilé bakad wajtona sekachi cha'pirale, alué
baka napurigd bilé reso wa'lula uneme nile. 'Lige
sontaloka chojkdbisiga jabele alé a'bé napu ilile alué
Esusi, 'lige asiriga gawélele. Rega anele:

—iKuira wa'lula raldmuli jurio nuleme!

30 Lige aminami a'kachipale. 'Lige alué baka
'wile, 'lige alekete wejpale mo'6lachi. 31 'Lige 'ma
alarigd gaweélesa, 'liko 'ma bujele we'li o'pacha
sejtakame, 'liko bo'né o'pachala o'pachatirile. 'Liko
'ma o'tole me'limea gulusichi ujchiga.

Jena ruwimela 'ma me'liriligo Esusi gulusichi
ujchaga

32 Napu'lige simiba e'yéniga, boichimi bilé ri6
najtépale. Alué rio Sirene anilichi we'ka ridgichi
bejtégame nile. 'Lige alué rioka Simoni rewégame
nile. 'Lige alué sontdloka alué rié nulele napuriga
gulusi majtoramala napu Esusi ujchawili nile.

33 Alariga sébale alé rab6 Golgota anilichi (napu
aniame ju «Anayawali Mo'ola»). 34 'Lige alé 'ydleru
Esusi i'wili ba'wila pee a'wagame 'we chijpugame
na'loriga. (Alué ba'wilaka nile napurigad tabilé
0'kdmala alué Esusi.) Chébale Esusi chu'alachi alué
ba'wila, nobi Esusika tabiléchigo chunurulekd.

35 Napu'lige Esusi 'ma gulusichi ujchdsiga,
alué sontaloka i'taga re'ele. «;Chieri meta Esusi
0'pachala?» anile. 36 'Lige abajad mochile Esusi
repuka alué sontalo. 37'Lige alé napu Esusimo'ega
chujkule re'pa amobige ujchale bilé rabileta
osirdgime, napu ruwime nile choniga me'lilirugo

Esusi, rega anime nile: «Yeka Esusi jukuru Wa'lula
Rey raldmuli jurio nuleme.»

38 'Lige abiena wuchuchdliru gulusichi oka
chigorigame, bilé wajtona ujchdleru napu Esusi
chujkule 'lige bilé o'ind. 39 Ralamuli alé a'bemi
simariga mo'loka, asiriga chatiri ra'ichali ra'ichale
Esusi olaga. 40 Regd anile:

—Mué jukuru alué wa'la re'obd na'mindmili,
'lige bakia rawé kachi uchéchigo siné ku newamili
jukurumué. Bo'nepinejkuriwaguru. 'La Onorugame
Inola nirikd, 'ma re'kisiwaguru alé gulusichi.

41 Abiena a'chigoriga gawélile Esusi alué balé
e'wélala, 'lige alué Moisesi nila nulali benirame,
'lige alué raldmuli napu nuleme nile raldmuli jurio.
Regd anile a'boi ra'ichaga:

42 —Alueka uché jaré buydanale chatiri bowechi,
alué bo'népika tabilé gayena gu'iria. Wa'lula
nisakd israelita nuleme 'la re'kisimala ke alé gu-
lusichi, a'liko 'la bijchigiwimpa ramué Onorugame
jalaligo. 43 Alueka anime ke Onorugame 'we
a'la gu'irame ko, jipeko Onorugame gu'irimalaké,
aluéchigo bo'né koriame Onorugame Inola.

44'Ma alué chigorigametiri napu gulusichi uchule
abiena gawélele Esusi.

Jena ruwimela 'ma mukuligo Esusi
45'Liko rawilirikdchi 'ma choniga ilibale bochigimi
gawichi, 'ma nasipagana enega ku rayénale
alué rayénali, 46 'lige 'ma abé alirikdchi ta'ché
ma'chigichi, Esusi e'wele ne'ole bo'né ra'ichdlila
ra'ichaga. Rega anile:
—Eli, Eli, ;lama sabdktani?

Yeka pe aniame nile, «0'n6 Onordgame, 0'né
Onorugame, ;chonigd bi'neli a'répaché mué ne'chi?»

47'Lige jaré anile alé a'’bemi jaginti akisa:

—Ye rioka baiga ani alué napu ruyame nilige
napu Onorugame anélige, alué 'ya bejtégame napu
Eliasi anilime nilige.

48 'Lige bilé ri¢ alé a'bemi iligame, yati iwégame
'male bilé chini nolamia, 'lige sa'nabachale i'wili
ba'wila chijpugame, 'lige iguchi ujchale ale
re'pa Esusi chu'dlachi chébimia, napurigd Esusi
chunurumala alué i'wili ba'wila. 49'Lige uché jaré
ralamuli anile:

—A'réwag0, pala nawara Eliasi napuriga
gu'irimala.

50 'Lige Esusi uchéchigo siné sinale asiriga
a'wagame. 'Liko 'ma mukule. 51 'Liko aba'lige
napu'lige e'wele sinale Esusi, alué wa'la chini
napu wa'lu re'obachi chujkugame nilige, 'ma
chi'wale oka neraga nilale. 'Pdkana chi'wale,
wami 'légana si. 'Lige gawitiri abiena nokale,
'lige rejté e'wele 'ma gajsile. 52'Lige 'ma i'puriga
jabale alé napu bi'tile suwigame. 'Lige asiriga
we'kd ralamuli suwigame ku ajanele, alué napu
Onorugame oyérame nilige. 33 A'’kinana 'ma Esusi
bajchd ajanasa, 'lige alueka asiriga we'ka ridgachi
mo'ile alé Rusaleni anilichi, lige alé we'ka ralamuli

etele.
>4'Liko alué gapitani 'lige sontdlotiri napu Esusi

repuka mochilige, napu'lige etesa gawi nokao, 'we
majale 'lige anile:

—'La bijchia Onorugame Inola nilekuru ye rio.

55 'Lige asiriga we'kda umugi jale alé mejkabeka
e'negd. Alué umugika Esusi oyérame nile alé ejiro

Galilea anilichika sigame, 'lige aminami gu'irame
nile. 56 Bilé muki Maria anilime nile Maga-
lena bejtégame. 'Lige uchéchigo bilé muki Maria
anilimechigd, Santiago eyela 'lige Osétiri. 'Lige
uché bilé muki Sebereo 'kuchila eyela nile.

Jena ruwimela 'ma gatélirigo Esusi

57 Napu'lige 'ma ali kachi, bilé ri6 sébale 'we
nigame enomi José anilime ri6. Arimatea anilichi
we'ka ridgichi bejtégame nile alué rio. Alué rioka
abiena 'we oyérame nile Esusi. 58 'Lige Pilato
e'nemia simile, 'lige tdnale Esusi mukugame. 'Lige
Pilatoka yati lisensia 'yale. 59 'Liko Joseka yati
o'tole alué Esusi mukugame. 'Lige 'we a'la chini
rosdkame bi'wigamechi kabile, 60'lige rekale bilena
ewachi napu rekawili nile bilé mukugame, napu
bo'né nulalige newaniliga abé 1'bé alé bilena we-
jtosa rejtechi. 'Lige 'ma 'yérasa alé yochi bilé
wa'lu rejtete, 'liko 'ma simile. 61 'Lige Maria Ma-
galena bejtégame alé asale e'nega, 'lige uchéchigo
bilé Maria abiena asale alé, alé 'na o'weka ewachi
neraga mochile napu rekdaleru alué Esusi.

Jenaruwimelasontalo 'werepuka mochiligo alué

ewachi ) . . )
62 Melénala rawé sawalachi, napu'lige resibame

nile alué raldmuli jurio, alué e'wélala balé 'lige
bariseo, simibale alué Pilato 'yuga ra'ichamia.
63Regd anele:

—Mué Wa'lula, nélaruke'é alué rio 'yégame napu
ania anié: «A'kinana bakia rawé kachi ku ajdnamala
ne.» Alarigd anime kéturu napu'lige biji ajaga
asigad. 64 Alekeri nulawa mué repuniliga bakia
rawé alé napu gatéliru Esusi, napuriga tabilé



SAN MATEO 27:65 clv SAN MATEO 28:6

smela alué oyérame rukdé chigomia alué Esusi
mukugame, napuriga tabilé animela ralamuli abé
i'libeko: «'Ma ku ajdnale» 'Liko alué 'yégali
abéchigo endtiri nimala, me'tiga alué 'yégali napu
ra'ichale abiji ajaga asiga napu'lige anile, «Kristo ju
ne.»

65 'Lige Pilatoka anele:

—'Liko jaré sontalo 'yuga simawago, 'lige asiriga
'la repupua alé napu bo'i alué Esusi.

66 'Lige simibale 'lige sebasa bile tabiri ujchele
alé resochi yochi napu 'yérigame nile, machinaliga
pala ta'wesi i'pura yochi. 'Lige sontaloka abaja
a'réleru tebuka.

28

Jena ruwimela ku ajaniligo Esusi

I Napu'lige simirasa alué rawé resibilichi pe kuli
rajpé siné che'limechi romikichi, alué Maria Maga-
lena anilime 'lige uchéchigo bilé Maria, 'mi ewachi
simibale e'nemia. 2'Lige yati neraga nokale gawi.
'Lige bilé santo dnjeli Onorugame 'yuga nochame
re'kinale '‘pakana rewagachika, 'lige alé ewachi se-
basa 'ma bujele rejté alé yochi ajtigame, 'lige
amoba rejtechi asibale. 3 'Lige alué santo anjeli
napuriga u'ki ne'wime aliena ra'osame nile, 'lige
0'pachalaka napuyeri gepd aliena rojsakame nile.
4'Lige alué sontalo, alué Esusi tebtkame, 'ma 'awale
majaga. 'Lige napuriga suwigame alariga bi'tibale.
> 'Lige alué santo anjeli anele alué umugi:

—Tase majawa, neka 'la machi 'emi Esusi 'yaga
e'yenio, alué napu gulusichi ujchigd me'lilirige.
6 Alueka pecha bo'iké jena, alueka 'ma uchéchigo
nareélekuru a'wali napuriga ku ajaga asimela jena

wijchimoba, napuriga bo'né anilige 'yva. Aka
jeka simawabala e'newa napu bo'ilige. 7 'Lige
yati simawaka kumi, 'lige anéwaka alué oyérame:
«Alueka mukulekuru kaka nobi 'machigo ku ajaga
ajtiko. 'Lige simela alé Galilea anilime ejiro alé
buwemia, alé etémaleké 'emi.» Pe ye ra'ichilicho
ruimeo olaturu ne.

8 'Liko alué umugi yati ku simibale asiriga
iwégame napurigd majame neraga, 'lige 'we
ra'sdlagd e'yénale. 'Lige asiriga iwégame jumale
ra'ichali ruyemia alué oyérame. 9'Lige 'ma e'yénale
napu'lige Esusi ma'chinale alemi napu e'yénilige
alué umugi, 'lige Esusi repdrale alué umugi. 'Lige
alué umugika a'bé nawile alué Esusi asiriga 'la
neraga gomurule chajpdchigana. 10 'Liko anile
Esusi alué umugi olaga:

—Tase majawa. Yati simawa ne'chi oyérame
ruyewa napuriga Galilea anilichi ejiro simamala,
'lige alé etémalawé ne'chi.

Jena ruwimela napu ruwiligo alué sontalo

11 Biji boichimi e'yénigichi alué umugi, jaré
alué sontalo napu tebume nilige alé napu Esusi
bo'ilige 'mi we'ka ridgichi simibale. 'Lige ruyele
alué e'wélala balé alakiligo 'mi alé. 12 'Liko
alué e'wélalaka simibale ruyemia alué e'wélala
raldmuli jurio nuleme, napuriga 'la ra'ichamia
a'’bopi chonokimeo. 'Lige asiriga we'ka enomi
najtétiliru alué sontalo. 13'Lige anéleru:

—Anéwaka ralamuli rukechi: «Okoka bi'tirugichi,
alué Esusi oyérame 'ma chigole alué Esusi
mukugame.» 14 'Lige alué wa'lula seligame Pilato
machisaka, 'liko ramuéchigo6 'we a'la ra'ichawa alué

wa'lula seligame 'yuga, napurigd tajché anewa
‘'emi, 'lige 'émika tabilé che olawa.

15'Liko natétisiga alué sontalo, 'ma simibale alar-
igara'ichamia napuriga anélirige. Alarigd ruwime
jukuru jurioka jipe rawé si.

Jenaruwimela napu anele Esusi alué makué bilé
Esusi 'yuga jarome

16 'Liko alué makué bilé Esusi 'yuga jarome, 'ma
simibale alé Galilea anilime ejirochi alé bilena rabd
napurigd anélige Esusi. 17 'Liko napu'lige sébale alé
Esusi e'nemia, asiriga 'la galega etele. 'Lige jaré
abatabilé 'cho 'me 'la machile pala 'la bijchia Esusi
ko. 18'Liko Esusi a'bé nawile alué oyérame, 'lige
anele:

—Onorugameka a'wali 'yakuru ne'chi napuriga
nuldmala ne bochigimi 'pa rewagachi, 'lige ami-
nami jemi wijchimoba. 19 Napu'lige siméasiga 'emi
alé napu suwabaga chojkégame raldmuli mochi, 'la
benirawakd churiga ka ne'chi oyérilia. Rewarawaka
alué raldmuli napuriga 'la machimela churiga ko
0'no6 Onorugame, 'lige alué Onorugame Inola, 'lige
alué Onorugame Alawala.” 20 'Lige 'la benirawaka
napuriga 'la sébali oldmala napu ne nuligé. 'Lige
neka senibi asimela 'emi 'yuga, napusi suwiba
gawl.

Pe iki képa ye ra'ichali. Wa'lu cheliéraba.

28:19 Griego ra'ichalika, alué ra'ichali rewardlime i'sinimi tabilé
aniame kéré ba'wichi bokuika rewaralime, i'sinimi anime kéré 'we
a'la sébali oyérame niwa Onorugame 'yuga.

